
Siulequt

Atuakkami uani aatsitassanik uuliamillu ujaasinermut galluinermullu atatillugu Kalaallit Nunaanni oqartussanut
danskit kalaallillu ilisimatusarfiisa avatangiisinut tunngatillugu siunnersuisarnerat ogaluttuarineqarpog.
Ogaluttuarineqarput ilisimatusarneq siunnersuinerup ilarujussuanut toqgammaviusartoq, aammalu avatangiisitigut
ajornartorsiutit pisuussutinik uumaatsunik ujaasinerup qalluinerullu nassatarisinnaasaat siornatigullu
nassatarisarsimasai.

Kalaallit Nunaanni aatsitassat uulialu assorsuaq soqutigineqarput. Naalakkersuisut aatsitassanut periusissiaminni
kingullermi (2014-2019) allapput pigissaarneq atugarissaarnerlu ilaatigut qularnaarneqarsinnaasut ‘aatsitassarsiornermi
uuliasiornermilu isertitaqarfissanik suliffissanillu nutaanik pilersitsinikkut’. Aamma siunissami pisuussutinit
uumaatsunit isertitat politikkikkut namminersulernermut toqgammaviulersinnaasutut eqqarsaatigineqarpog.
Aamma periusissiakkut erseqqissarneqarpoq ‘uumaatsunik iluaquteqarneq piujuaannartitsinermik
tunngaveqassasasoq taamaammallu avatangiisitsinnut pinngortitatsinnullu minnerunngitsumillu tamatsinnut
Kalaallit Nunaanni najugagartunut sapinngisamik annerpaamik ataqqinnitsuussasoq’. Allatut ogaatigalugu,
ilisimaarineqarpoq aatsitassanik uuliamillu ujaasisoqarluni qalluisoqassappat avatangiisit sunnerneqarnissaat
avaqqunneqarsinnaanngitsoq, aammalu sunniutit tamakku akuersaarneqarsinnaasumik killeqartinneqartariagassasut.
Tamatumunnga pissutissarpassuaqarpoq (takuuk kapitali 6).

Pisuussutit uumaatsut aammalu ujaasinerit qalluinerillu Kalaallit Nunaanni inuiaqatigiinnut avatangiisinullu
sunniutaasa soqutigineqarnerujussuat kalaallit, danskit, ilaannilu nunat allat, tusagassiorfiini oqallinnerujussuakkut
ersertaannarpoq.

Soqutiginninnerlumi tunngavissaganngitsuunngilaq. Kalaallit Nunaata sannaa assigiinngissitaaqaaq,
aatsitassaqarpoq inuiaqatigiit atanissaannut ineriartornissaannullu pisariaqartunik, aammalu nunat tamalaat
aatsitassarsiorfiinut soqutiginaateqartunik aatsitassaqarpoq. 2013-ip kingorna aatsitassarsiorneq uuliasiornerlu
unikaallassimapput (sanaartornermi atugassanik sioqqanik ujaqqanillu qalluineq eqqaassanngikkaani), 20r7-imili
aatsitassarsiorfimmik mikisunnguamik aallarniisogarpoq, sulilu alla ataaseq ammarneqaqqajaalerpoq.

Kalaallit Nunaanni mingutsitsinerit tassatuaapput illogarfinni nunaqarfinnilu silaannarmut imermullu
mingunnartunik aniatitsinerit, eqqaavippassuarniillu seerisut najukkamiinnaq sunniuttarput. Kalaallit Nunaanni
pinngortitap avatangiisillu annerusumik sunnigaanerat arlalinnik aallaaveqarpoq, tassa annermik aalisarnermit
piniarnermillu pisarpoq, mingutsitsinermit nunarsuup avannarpasinnerusuani suliffissuaqarfiit imaatigut
silaannakkullu mingutsitsinerannit pisarluni kiisalu nunarsuarmi silaannaap allanngorneranit pisarluni.
Taakkununnga sanilliullugu maannamut pisuussutinik uumaatsunik atuinerup sunniutai killeqarsimapput;
aatsitassarsiorfiilli gassiit avatangiisit eqqumaffigineqarpallaanngikkallarnerata nalaanneersut annertuumik
mingutsitsisimapput. Kisianni ujaasinerit qalluinerillu amerlanerulerpata sunniutit anneruleratarsinnaanngussapput.
Avatangiisit sunnerneqarnissaat oqartussaniit annikinnerpaatinniarneqassappat ilisimatuussutsikkut
ilisimasaqarluarluni siunnersuisarnerit tunngavigalugit avatangiisinut tunngasutigut malittarisassaqartitsineq

atorneqartariaqassaagq.




Atuagaq pillugu

Atuagaq allagaavoq Avatangiisinik Nukissiutinillu Aarhus Universititimi Misissuisogarfiup
sulisuinit kiisalu Pinngortitaleriffiup sulisuinit. Taakku ilaat qassiit aatsitassarsiornermi

oqartussanut ukiut 40-it sinnerlugit siunnersuisutut sulisarsimapput.

Pisuussutit uumaatsut marluinngorlugit avitaapput:
* uulia gassilu

® aatsitassat

Ujaasinermi galluinermilu periaatsit atortorissaarutillu assigiinnginnerujussuat taama
pisuussutit uumaatsut immikkoortinneqarsimanerannut pissutaavoq. Tamanna pillugu
aamma taaguutit ogartussaniillu malittarisassiarineqartut assigiinngillat.

Pisuussutinik uumaatsunik atuinerup suliffissuagarnerullu sunniutaat avatangiisinut
pinngortitamullu sunniutinut avinneqartarput. Siulleq silaannarmut, imermut nunamullu
akuutissanik aniatitsinermut (mingutsitsinermut) tunngavoq, kingullerlu uumasut,
naasut nunallu sunnigaanerannut tunngavoq. Taamaattorli avatangiisit sunnigaanerat
eqgaaneqaraangat pinngortitap avatangiisillu sunnigaanerat eqqarsaatigineqartarpoq.

Atuakkami uuliamik gassimillu ujaasinerit uuliasiornertut taaneqartassapput. Kalaallit
Nunaanni gassi ujaasinermi soqutigineqangaarneq ajorpoq gassimik tuniniaaviusinnaasut

- ungasippallaarnerat pissutigalugu. Gasseqarfissuit piffinni allani atorluarneqartarput gassi

sullorsuartigut atuisunut ingerlanneqgarsinnaasarmat (soorlu Nordsemi, Norgep avannaani

. aammalu Ruslandimi), Kalaallilli Nunaanni tamanna ajornarpoq.

Aatsitassarsiornerit uuliasiornerillu qallikkut, avatangiisitigut, nipiliornikkut
allatigullu avatangiisinut sunniuttarput. Sunniutit tamakku innarliisarput. Uumassusillit
toqunartoqalernerat toqunerallu innarligaanermut assersuutissaavoq. Arferit
neriniarfimminnit nujoqqatsitaasarnerat aamma innarliineruvoq. Aamma innarliinerit
malunnannginnerusinnaapput (ingerlaannaq toqussutaanngitsut®), assersuuutigalugu
timaanni kvikselv annerulersoq toqussutaaneq ajoraluarluni uumaniarnerannut

sunniuttarpog, soorlu kinguaassiorsinnaassusiannut.

Naalisaatit oqaatsillu *-imik nalunaaqqutsikkat atuakkap naanerani nassuiaatini

nassaassaapput.

Qutsavigaarput Karsten Secher (GEUS) ujarassiornermut tunngasunut oqaaseqaateqarnera
8 pillugu aammalu Per Kalyig (GEUS) kiisalu Hanne Bach (DCE) atuakkamut tamarmut

.'ingazi’ptil:rﬁr@mat inillu oqaasegaateqarnerat pillugu.
'.. .'. _.- E - W . . - :

Kapitalimi matumani nunap sannaa aatsitassanik wuliamillu
ujaasinermi aallaaviusoq naatsumik oqaluttuarineqarpoq.
Tassani oqaluttuarineqarpoq aassitassat uuliallu ganog
ujarneqartartut qallorneqartartullu, aamma wjaasinerit

galluinerillu sooq ajornakusoortarnerat nassuiarneqarpoq.

lvittuuni orsugiassiorfik
piiaanerup kingorna. Piiaaffik
sissap killinganiippoq
imermillu ulikkaarluni.
Assiliisoq: ilisimaneganngilag.

Aatsitassaq- orsugiak. Uulia gaarsumi. Nuussuarmi basaltip suluaraani uulia.
Assiliisoq: David Boertmann. Assiliisoq: David Boertmann.

Inuusugut pisuussutit pinngortitamit pissarsiaralugit
inuttut inuiaqatigiittullu atajumalluta atorluartarpavut.
Pisuussutit tamakku inuussutissaapput, atortussiassaallutik,
ikummatissaallutik il.il.. Tamakku tassaasinnaapput
aatsitassat, soorlu saviminissaq, sioqqat pinnersaasiassallu,
ikummatissiassat, soorlu uulia, gassi aamarsuillu, aammalu
uumassusillit soorlu karrit, qisuit, aalisakkat, nersutit il.il.
Matumanili aatsitassat uulialu kisimik eqqartorneqassapput.
Kalaallit Nunaata annersaa sermersuarmit
gallerneqarsimavoq. Sermip immallu akornat
taanikitsumik nunagarpoq, tassani ipput qaqqat,
narsartat, illoqarfiit nunaqarfiillu (assiliartaliussagq.
L.1). Sermitaqanngitsoq qaqutigut 200 kilometerinit
atitunerusarpoq, sermitaqanngitsorli 410.000 km2
tikillugit angissuseqarpoq, tassa Danmarkip nunataata
quleriaatingajaanik angissuseqarluni. Nuna assigiinngeqisunik
sannaqarpoq aatsitassarpassuaqarluni, sulilu amerlanerit
piffinni misissuiffigilluarneqanngitsuni issasut
naatsorsuutigisariaqarpoq.

Kalaallit Nunaata annersaa qaarsuuvoq pisogarsuaq

°
. . - . Disko Bugt
(Prekambrium®). Qaarsoq tamatigut tamaani innermik Aasiaa

anitsinerup ujaraanik nunngarutitaqanngikkuni
gallersimasarpoq, ilarujussualu kinnganikunik ujaranngortunik*
qgallersimasarluni. Qaffakarfiit* soqutiginaateqarluartarput

tassa ujagqat aassimasut qaarsup quppaasigut qangattaasigullu
qgaffakarsimasut. Taakku soqutiginartunik qaqutigoortunillu  silag
annertuumik aatsitassartaqarsinnaapput.

Kalaallit Nunaanni Ujarassiuutut Misissuisoqarfiup (GGU)

o . ST . Miner
taartaatalu Danmarkimi Kalaallillu Nunaanni Ujarassiuutut X .
[ ] yer
Misissuisoqarfiup (GEUS), tamatumalu siornagut ujarassiuut i . 4 Olieboringer

ilisimaneqartut soorlu Lauge Kochitutut ittut peqgissaarlutik . 200
nunap sannaanik misissuilluartarsimanerat pissutigalugu

Kalaallit Nunaanni nunap sananeqaataa misissorluagaavoq.

Suliat tamakku ilaatigut Kalaallit Nunaata tamarmi
sananeqaataata, nunap pissusiata akuisalu assiliorneqarneranik
kinguneqarsimapput, taakkulu nunami aatsitassaqarneranik Assiliartaliussaq 1.1. Kalaallit Nunaata assinga, nunat
aqai taanegarput. Aatsitassarsiorfiit pingaarnerit aammalu

uuliagarneranik misissueqqissaarluni gilleriviusimasut
dk/program-areas/raw-materials-greenl-map/greenland/ gr- takutinnegarput.

map/kost _1-uk.htm) (Assiliartaliussaq 1.2).

misissuisarnerni toqqammavigineqartarput (http://www.geus.

Assiliartaliussaq 1.2. Kalaallit Nunaata sananegaataata assinga.
Tassani takutinneqarput aatsitassaqarfiit pingaarnerit. Najoqqutag:

2014-imi GEUS-mit suliarinegartoq nalunaarusiamut 'Kalaallit
Nunaannut iluaqutissatut' atugassatut.

Kalaallit Nunaanni pisuussutit uumaatsut 9

Nunali kisimi pisuussutinik uumaatsunik
misissuiffigineqarneq ajorpoq; tassami nunavik immap
naqqatigit avammut ataneqarpoq® km-inik hunnorujunik
arlalinnik atitussuseqarsinnaasumik. Nunap imaanut atanera
qgasseerpassuartigut kinnganikut qaleriiaarfigisimasarpaat,

taakkulu uuliagarlutillu gasseqarsinnaapput.

Aatsitassat

Kalaallit Nunaanni qassiinik aatsitassaqarpoq aatsitassanik
tunisassiortunut soqutiginaateqartunik. Taakku assersuutigalugu
tassaapput saffiugassakkut soorlu kuulti, platin, kanngussak, zink,
nikkel, molybden kiisalu savimineq aammalu pinnersaasiassakkut
soorlu diamant aammalu rubin. Aatsitassattaaq suliffissuarni
sulinermi atorneqartartut® nassaasapput soorlu olivin,

anorthosit™ kiisalu aqerluusassaq grafit. Aatsitassaqarfiit ilaat
annertoorujussuupput; assersuutigalugit taaneqarsinnaapput
Nuup avannaani saviminissaqarfik kiisalu Kalaalli Nunaata
avannarpiaani zinkeqarfik. Saffiugassat qaqutigoortut

assorsuaq eqqartugaasut, tuluccut REE (Rare Earth Elements)-
inik taaneqakkajuttut, elektronikkinik tunisassiornermi
atorneqaqaat, aamma annertuullutik naammattuugassaasaramik
aningaasarsiutissatut soqutiginaateqarput.

Tamatumani puigorneqassanngilaq Kalaalli Nunaanni
sanaartornermi atugassanik ujagqanik ujaqqerivinniit
piiaasoqartarmat, tuapattartoqartarluni immallu nagganiit
sioqqanik milluaasoqartarluni, taakkulu aatsitassanik aamma
atorluaanertut taasariaqarput naak annertoorsuunngikkaluartik
piffinnilu ataasiakkaaginnarni pisaraluarlutik.

Aamma immap naqqaniit aatsitassanik qalluisogarsinnaavoq.
Aatsitassarsioqatigiiffik maanna Avannaata sineriaani immami
ikkattumi (30 meterit inorlugit itissusilimmi) sioqqanik

ogimaatsunik® peqarfimmi misissueqqissaarpoq.

Uulia suli nassaarineqanngitsoq

(nappartat milliardit)

L

== e

= a1

-

1 Sumiiffiit ganoq peqartiginerinik naliliiffigineqanngitsut

1 Sumiiffiit ikummatissiassaqarnissaanik ilimanarluanngitsut

Assiliartaliussaq 1.3. 2009-imi Issittumi,

aamma Kalaallit Nunaanni, uuliagarfiusinnaasut
annertussusii amerikamiut ujarassiuuinit
naliliviginegarput. Nalilinerup inerneri nunap
assingani tassani takutinnegarput, galipaatillu ganog
peqartigineranik takutitsisuullutik. Pingaartumik
Kitaani aammalu Tunup avannaani assorsuaq
peqgartutut nalilisogarsimanera takuneqarsinnaavoq.
Uuttuutiginegartut tassaapput nappartat, nappartarlu
159 literiuvoq imaluunniit 0,159 m3. Najoqqutag:
Gauteir et al. 2009. 'Assessment of Undiscovered
Oil and Gas in the Arctic'. Science 324, 1175. AAAS
' 18 ; akuersisillugu saggqummiunnegartoq.

Uulia gassilu

Uulia gassilu qaarsuni kinnganikoqarfinni uumassusillit sananeqaataasa ukiuni millionerpassuarni
galeriiaarfigisimasaanni pinngortarput. Uulia gassilu pinngorfimminniit amerlasuutigut
ingerlaarsimasarput, iluaqutigineqarsinnaassagunillu qaarsumi seeriffissaanngitsumi
katersuussimasariaqarlutik. Nunap sananeqaataa uuliap pinngorfigalugulu katersuuffigisinnaasaa
piffinni annertoorujussuarni naammattuugassatut isikkoqarpoq, pingaartumik Kalaallit Nunaata
imartaani nunatavimmut atasortaani. Amerikamiut ilisimatuut Kalaallit Nunaata imartaani sumi

annertoorsuarnik uuliaqarfeqarsinnaanera eqqoriarsimavaat (Assiliartaliussaq 1.3).

Kalaallit Nunaanni pisuussutinik uumaatsunik iluaquteqgarniarluni
maannamut ingerlataasut

Aatsitassat

Kalaallit Nunaanni isumalluarnaatilinnik aatsitassaqarfeqaraluartoq aatsitassarsiorfiviit ingerlasimasut
maannamut arlaganngitsuinnannguupput. 18oo-ikkunni aatsitassarsiorfiit assigiinngisut annikitsut
sivikitsuinnarmillu piiaaffigineqartut pilersinneqartarsimapput, aamarsuarmik, kanngussammik
agerluusassamillu piiaaffiusimallutik. Kalaallit Nunaanni aatsitassarsiorfiit maannamut sivisunerpaamik
ingerlasimasortaat tassaavoq Ivittuuni orsugiassiorfik. Taanna 1854-imi pilersinneqarpoq ukiuni

133-ini ingerlasimalluni. Orsugiak aatsitassaavoq qaqortoq sananeqaataalu tassaalluni Na3AIF6.
Siusinnerusukkut aluminiuliornermi atorneqartarpoq, Sorsuunnersuillu Aappaata nalaani USA-mi

timmisartuliornermi Kalaallit Nunaanni orsugiak assorujussuaq pingaaruteqarpoq.

Imai

Ujarassiuutut taaguutit

Ujaqqat: Ujarak aatsitassamik ataasiusumik assigiinngitsunilluunniik arlalinnik akulik. Ujaggat suikkaasinnaapput
agguluttuusinnaallutilluunniit. Assersuutigalugu granit ujaraavoq suikkaasoq angikuluttunik immikkoortulik, taakku
aatsitassanik assigiinngitsunik sananegaateqgarput, soorlu kvarts, gillaalasut assigiiinngitsut aammalu feldspatit
assigiinngitsut.

Qaarsoqqik: Nunarsuup galipaata ilaa kinnganikut ataanniittog. Qaarsoqgik gasseerpassuartigut gaggat
sananegataannik soorlu gnejsimik imaluunniit granitimik sananegaateqgartarpog. Qaarsoqqik piffissap Praekambriumimik
taaneqartartup nalaaneersuukkajuppog, tassa ukiunit 540 millioninit pisogaanerulluni, kisiannili nutaanerusinnaalluni.

Aatsitassat suliffissuarni atorneqgartartut: Ujaggat, aatsitassat imaluunniit suut sananeqaatit pinngortitamiittut
aningaasatigut nalillit, aammalu akuiartariaganngitsut.

Nunamerngit: Aggualasut suli tiggusimalersimanngitsut.

Akuiagassaq: Qaggat sananegaataat, pinngoggaatit (pingaartumik saffiugassat) ataasiusutt arlallilluunniit imaluunniit
aatsitassat piiaarnegarfigisinnaasaat.

Aatsitassat: Ilisimatuussusermiit isigalugit tassaapput suut manngersut aalajangersimaqgissaartumik akogartut, aammalu
akui krystalitut aaggissoqqgissaagaasut. Taamaattorli opal aammalu kutsuk kiisalu kviksglv saffiugassatut pissusilik
aatsitassatut isigineqakkajupput.

Ujaqqgat kinnganikunik pinnguutillit: Tassaapput suut kinnganikuagqgat kattussuussimasut, tassaasinnaapput ujaggat
sequnneri (marrarmik sillisissamilluunniit pinngortut), sunik uumassusilinnik pinngortut (kalk, gequk allaatissag), kiisalu
imermi suut sananegaatit kattuttut (tarajuusat ujaranngornerit imaluunniit innermik anitsinermiit pinngortut (anngaq).
Kinnganerit imermit, anorimit sermimillu angallannegarlutillu unerartinnegartarput.

Najogqutaq: Den Store Danske Encyklopaedi, denstoredanske.dk

1900-ikkunni aammaarluni anginngitsunik piiaaffiliortoqarpoq kanngussamik, aqerlusaamik marmorimillu
piiaaffiusunik. Taakkuttaaq sivikitsuinnarmik piusarput, kisiannili Qeqertarsuup ilaani Qullissani aamarsuarsiorfik
1924-imiit 1971-mut ingerlavoq, Tunumi Mestersvigimi aqerlorsiorfik 1952-imiit 1963-mut ingerlavoq.
Maarmorilimmi agerlumik zinkimillu piiaavik 1973-imiit 1990-imut ingerlavoq. Akuiagassamik akilersinnaasumik
qallorneqarsinnaasutut ilimagineqartumik suli peqarnera pissutigalugu ammaqqinniarneqartaraluarpog.

2005-imi olivinimik piiaavik Atammiup eqgaani Nuummiit 75 km-inik avannarpasissulimmi Seqimi
pilersinneqarpoq, taannali ukiuni sisamaanarni ingerlavoq. Aatsitassarsiorfiit piaaffigineqartut kingullersaat
tassaavoq kuultisiorfik Nalunaq Nanortallup eqqgaaniittoq. 2013-imi ukiuni qulingiluani ingerlareersimalluni
matuvoq, ammaqgqinneqarnissaali soqutiginegarpoq.

2017-imi apriilip ulluisa aallaggaataani piiaanissamut akuersissutit arfineq marluupput, taakkunannga
pingasut kisimik suli suliffigineqarput: tassaapput Tunup avannaarsuani zinkeqarferujussuaq, Nuup Kujataani
Qeqertarsuatsiaat eqqaanni Aappaluttumi rubineqarfik aammalu Sisimiut eqqaanni Naajani anorthositheqarfik*.
Akuersissuteqarfiit allat utertinneqalerput, imaluunniit ingerlatseqatigiiffiit silarsuarmi akit pitsaanerulernissaannut
utaqgillutik. Rubinisiorfik 2017-imi piiaalluni aallartippoq, aamma anorthositheqarfik taama pissasoq

naatsorsuutigineqarpoq.

Imai
Paasissutissat makku piginneqqaartussaanikkut illersugaapput ingerlateqqassanatillu

Uulia

1969-imili Kalaallit Nunaanni uuliamik ujaasisoqalerpoq. Misissueqgissaarluni gillerinerit
siulliit tallimat 1976 1977-imilu Kitaata avataani Davis Streedemi ingerlanneqarput. Misissuinerit
naatsorsuutigineqaraluartutut inerneqanngimmata sukumiinerusumik misissueqqissaarnissamik
kinguneqanngillat.

1984-1990-imi Tunumi Jameson Landimi annertuumik sajuppillatsitsisarluni misissuisogarpoq.
Tamaani nunap sananeqaataa Norgep avataani immap naqqata sananeqaataa assigaa,
tappavanilu assorsuaq uuliaqarlunilu gasseqarpoq, piffiillumi taakku marluk qaarsoqgqiit
aallaavii ukiut 145 millionit matuma siorna pinngoqqaarmata ataqatigiikkaluarput. Piffiit taakku
assigiissuteqaraluartut ingerlatseqatigiifhiit misissueqqissaarfiusumik gillerigatik taamaatsiinarput.
Piffilli tamanna suli soqutiginaateqarpoq, 2015-imilu tamaani misissueqqjissaarnissamut akuersissutit
marluk tunniunnegqarlutik.

1989-imi Naalakkersuisut kiisalu danskit naalagaaffiat ataatsimoorussaminnik periuseqalerput
ingerlatseqatigiiffiit misissueqqissaarnissamut soqutiginninnerulerlutillu ilungersuussinerulernissaat
siunertaralugu. Tamanna Qeqertarsuup tunuata avannannguani imaani sajuppillatsitsisarluni
misissuinernik kiisalu nunami misissueqgissaarnermik annertuumik nassatagarpoq. Nuussuarmi,
Siggummi aammalu Qegqertarsuarmi uuliap seeriffiinik qassiinik nassaartoqarpoq. Tamannalu
1996-imi Nuussuarmi misissueqqissaarluni qillerinivimmik nassataqarpoq. Nuna gasseqarlunilu
uuliaqarneranik takussutissaqarpog, atorsinnaasumilli annertussuseqanngillat, ingerlatseqatigiiffillu
annerusumik aningaasaliisussagannginnami misissueqqissaarnerigaluaminik unitsitsiinnarpog.

Qillerinivik tulleq 2000-imi Nuup avataani immami 1.100 meterinik itissusilimmi
ingerlanneqarpoq. Taannattaaq pakatsiffiuvoq. Tamatuma kingorna annertuumik
sajuppillatsitsisarluni misissuinerit annertuut ingerlanneqarnerat neqerooruteqartitsinernik
gassiinik* kinguneqarpoq, tamatumanilu pifhit erseqqissumik killilikkat uuliasiortitseqatigiiffinnut
soqutiginnittunut misissuiffigeriaannanngortinneqarput.

2010-imi 2011-imilu skottet suliffeqarfiat katillugit arfineq-pingasoriartarluni kitaani Nuup
Qegertarsuullu avataanni neqerooruteqartitsivinni (Assiliartaliussaq 1.4) misissueqgissaarluni
gillerisarpoq; gillerinerillu tamarmik inerneri sukumiinerusumik misissueqgissaarnissamik
kinguneqanngillat.

Neqerooruteqartitsineq kingulleq 2013-imi pivoq, taamanilu Tunup avannaata imartaani
neqerooruteqartitsiviit killilikkat 19-it immikkoortuni marlunni neqeroorutigineqarput.
Ingerlatseqatigiiffiit suleqatigiikkuutaat pingasuit neqerooruteqartitsivinnik killikkanik tallimanik
atugassinneqarput (takuuk Assiliartaliussaq 1.4). 2014-imi upernaakkut Kalaallit Nunaata imartaani
misissueqqissaarfissat 22-it suli atuupput. Uulialli akikilliartornerata malitsigisaanik Kalaallit
Nunaanni uuliamik ujaasineq 2015-imi soqutigineeruppoq. Ingerlatseqatigiiffiit Kitaata imartaani
akuersissutaatillit utertitsinissaminnik piareersalerput.

2018-imi januaarip aallaqqaataani akuersissutit kingulliit qulingiluat utertinneqarnerat
suliarineqarpoq, Tunulli avannaani akuersissutit tallimat suli suliagarfiullutik.

Piffissalli tamatuma nalaani Tunumi Jameson Landimi nunami uuliamik ujaasivinni marlunni
akuersissutinik tunniussisoqarpoq. Qeqertarsuarmi Nuussuarmilu piffiit pingasut 2016-ip naanerani
iluatsitsiviunngitsumik neqeroorutigineqaraluarput.

Imai

Assiliartaliussaq 1.4. Nunap assingani
takutinnegarpoq 2012-imi uuliagarneranik
misissuinerit peruttulermata akuersissutegarfiit

Paasissutissiivik 2-mi takuneqarsinnaapput Kalaallit Nunaanni aatsitassanik piiaanissamut
akuersissutit kiisalu uuliaqarneranik misissueqqissaarnissamik qalluinissamillu akuersissutit 2018-

imi februaarip ulluisa 16-ianni atuuttut pillugit takussutissiaq.

Sooq taama ajornakusoortigiva?

Misissueqqissaarnerpassuit ukiut ingerlaneranni ingerlanneqartarsimapput, ullumikkullu
qgasseerpassuit ingerlanneqarlutik (Assiliartaliussaq 1.5), assortugassaanngitsumillu
tupigusuutigineqarsinnaavoq Kalaallit Nunaanni misissueqgissaarnerit ilaannannguisa
aatsitassarsiorfimmik imaluunniit uuliasiorfimmik sanaartortoqalerneranik kinguneqartarnerat.
Eqqarsaqqajaanartarpoq issittup peqqarniissusia attaveqaatillu pitsaanngissusiat
pissutaanngitsoorsimassanngitsut. Tamatumuunakkulli Kalaallit Nunaat nunarsuarmi
piffippassuarnit allaanerussuteqanngilaq, amerlanerpassuartigulli pisuussutit uumaatsut
pineqartut silarsuarmi akii apeqqutaanerpaasarput. Misissueqqissaarneq aallartikkaangat
pisuussut ujagaq qanoq annertutiginersoq ilisimaneqarneq ajorpoq, aammalu uuliaqarneranik
misissueqqissaarnermi peqarfiusinnaasutut ilimagineqartumi gillerilersinnani ilisimaneqarneq
ajorpoq ilumut uuliagarnersoq. Aatsitassarsiorfimmik uuliasiorfimmilluunniit pilersitsineq
milliarderpassuarnik akegartarmat ingerlatseqatigiifhiit qularnaarniartariaqartarpaat gallorniagaq
ilumut iluanaarutigineqarnissamut naammattumik annertussuseqarlunilu akugissuseqarnersoq,
taamaammallu silarsuarmi akit assorsuaq apeqqutaasarput. Amerlanertigut ingerlatseqatigiifhit
Kalaallit Nunaanni aatsitassanik ujaasisut anginngitsunnguusarput sapiiserlutik aningaasanik

misisssueqgaarnermut atuisut, taavalu qalluinerit aallaggaammut aningaasarpassuarnik

Misissueqgissaarnermut aningaasartuutit

Assiliartaliussaq 1.5. Kalaallit Nunaanni aatsitassat eqqarsaatigalugit akuersissutit assigiinngitsut
amerlassusiisa allanngorarnerat. Annikitsumik aatsitassarsiornermut akuersissutit 2009-imi
atornegalerput, inunnillu Kalaallit Nunaanni najugaqartunit ginnutiginegarsinnaallutik. Tassanissaaq
takutinneqarput aningaasartuutit ingerlatseqatigiiffinnit Kalaallit Nunaanni misissueqgissaarsimasunit
atornegarsimasut. Najogqutaq: Naatsorsueqgissaartarfik.

Imai

Paasissutissat makku piginneqqaartussaanikkut illersugaapput ingerlateqqassanatillu



16. februar 2018-imi Kalaallit Nunaanni uuliamik misissueqqgissaarnissamut
galluinissamullu akuersissutit kiisalu aasitassanik piiaanissamut akuersissutit.

Ateq Nr. Ingerlatseqatigiiffiit Killiffik Pisuussut
Atammik 2002/15  Capricorn Greenland Exploration A/S og Utertinneqalerpoq Uulia
Nunaoil A/S
Lady Franklin 2005/06  Capricorn Greenland Exploration A/S og Utertinneqalerpoqg Uulia
Nunaoil A/S
Eqqua 2008/11  Capricorn Greenland Exploration A/S og Utertinnegalerpoq Uulia
Nunaoil A/S
Naterneq 2008/17  PA Resources AB og Nunaoil A/S Utertinneqalerpoq Uulia
Qamut 2011/11  ConocoPhillips Global NVE Greenland Ltd. Utertinneqalerpoq Uulia
og Nunaoil A/S
Anu 2011/12  Shell Greenland A/S og Nunaoil A/S Utertinnegalerpoq Uulia
Pitu 2011/13  Capricorn Greenland Exploration A/S og Utertinnegalerpoq Uulia
Nunaoil A/S
Napu 2011/14  Shell Greenland A/S og Nunaoil A/S Utertinnegalerpoq Uulia
Tooq 2011/15  Maersk Oil Kalaallit Nunaat A/S, Tullow Greenland Misissueqgissaartogarpoq Uulia
Exploration Ltd. og Nunaoil A/S
Amaroq 2013/40  ENI Denmark BV, BP Exploration Operating Misissueqgissaartogarpoq Uulia
Company Ltd., DONG E&P Grgnland A/S og
Nunaoil A/S
Avinngaq 2013/41  Statoil Greenland A/S og Nunaoil A/S Misissueqgissaartogarpoq Uulia
Umimmak 2013/45  Chevron East Greenland Exploration A/S, Misissueqgjissaartoqarpoq Uulia
Greenland Petroleum Exploration Co. Ltd.,
Shell Greenland A/S og Nunaoil A/S
Nerleq 2013/46  Chevron East Greenland Exploration A/S, Misissueqgissaartoqarpoq Uulia
Greenland Petroleum Exploration Co. Ltd.,
Shell Greenland A/S og Nunaoil A/S
Qialivag 2014/14  ENI Denmark BV, BP Exploration Operating Misissueqgissaartoqarpoq Uulia
Company Ltd. og Nunaoil A/S.
Jameson Land 2015/13  Greenland Gas and Oil A/S og Nunaoil A/S Uulia
Jameson Land 2015/14  Greenland Gas and Oil A/S og Nunaoil A/S Uulia
Napasorsuaq 2003/05  Nalunag A/S Matunerata kingorna Kuulti
misissueqqissaartogalerpoq
Maarmorilik 2008/29  Black Angel Mining A/S Matunerata kingorna Zinki agerlorlu
misissueqqissaartogalerpoq
Malmbjerget 2008/40  Malmbjerget Molybdenum A/S Susoganngilaqg Molybdaen
Isukasia (‘lsua’) 2013/31  London Mining Greenland A/S Susoganngilaqg Savimmineq
Aappaluttoq 2014/21  Greenland Ruby A/S Aatsitassarsiorfik 2017-mi Rubiner
ammarpoq
Naajat 2015/39  Hudson Greenland A/S Aatsitassarsiorfik 2018-mi Anorthosit
ammarpoq
Taserneq 2016/30  Ironbark A/S Aningaasaliisussarsiorpoq Zinki agerlorlu

(Citronen Fjord)



atuiffiusariaqartartut ingerlatseqatigiiffinnit annerusunit siunissaq
ungasinnerusoq isigalugu niuernermik aningaasaliinernillu
nalilersuisinnaassusilinnit tiguneqgartarlutik.

Apeqqutaasoq annertooq alla tassaavoq aatsitassarsiorfimmik
uuliasiorfimmilluunniit ingerlatsiniaraanni nukissap
annertoorujussuup atorneqartarnera aammalu nioqqutissiat
tunitsivissaannut apuunniarlugit assartuinerup
avaqqunneqarsinnaanerata ajornera. Taamaammat orsussamut
aningaasartuutit amerlasaqaat, tamatumanissaaq silarsuarmi
akit assorsuaq sunniuteqartarput. Kalaallit Nunaanni erngup
nukinga periarfissaalluarmat nukissiornermi atorneqarsinnaavoq,
erngulli nukissiorfiliorneq akisogimmat suli maannamut
taamaaliortoqarsimanngilaq.

Ungasinnerusoq isigalugu niuernermik ingerlatseqatigiifhit
naliliinerigaluisa uniuunnerat pissutigalugu sivisuumik
misissueqgissaartoqareeraluartoq aatsitassarsiorfiliniarluni
pilersaarutit annertuut Kalaallit Nunaanni unitsikkallarneqartarnerat
Naammattuugassaasarpog.

Ukiuni kingullerni Kalaallit Nunaanni pisuussutinik ujarlerneq
annikinnerulersimavoq nunarsuarmi aningaasarsiornikkut

pissutsinik annerusumik pissuteqartumik. Assersuutigalugu

misissueqqissaarnissamik akuersissutit amerlassusii aammalu
aningaasat ingerlatseqatigiifhiit aatsitassanik misissueqgissaarnermut
atugaasa amerlassusii 2013-imi aammalu 2011-imi appariarsimasut
tamatumunnga takussutissaapput (takuuk Assiliartaliussaq r.5).
Kuultisiorfik Nalunaq 2013-imi matuvoq, Nuup kangerluani
savimimissarsiorfiliariniagarsuaq ingerlatseqatigiiffiup aningaasatigut
ajornartorsiulerneranik pissuteqartumik unittoorpoq, uuliallu

akia apparmat pifhit siornatigut misissuiffigineqarsimanngitsut*
Kalaallit Nunaakkutut ittut misissuiffigineqarnissaat
aatsitassarsioqatigiiffinniit kajungerineqarunnaarpoq. Akuersissutit
qassiit utertinneqalerput, assersuutigalugulu aamma 2011-ip kingorna
uuliagarneranik misissueqqissaarluni gillerisogarsimanngilaq.
Ungasinnerusoq isigalugu anguniakkat Naalakkersuisut aatsitassanut
periusissiaatigut (2014-2019) anguniagassiarineqartut (tassa
sisamanik-tallimanik aatsitassarsiorfeqalernissaa minnerpaamillu
ataatsimik uuliasiorfeqalernissaa), anguneqarnissaat ilimananngilag,
tamannalu nalunaarusiami "Kalaallit Nunaannut iluaqutissat’-mi

2014-imi tikkuarneqareerpoq.

Assiliartaliussaq 1.6. Ulannerusaq meqqulik Kalaallit Nunaata naasuisa
alutornarnerit ilagaat. Assiliisog: David Boertmann.

Pisuussutinik umaatsunik
iluaquteqarniarluni suliat

Pisuussutinik uumaatsunik wjarlerneq qalluinerlu avatangiisit pinngortitallu
sunnerneqarneranik nassataqanngitsoorneq ajorpoq. Taakku kapitalini tulliuttuni
sammineqassapput, taakkuly imaraat Kalaallit Nunaanni pisuussutinik
uumaatsunik iluaqureqarniarnerup sunniutai sunniutigisinnaasaallu, sunniutit
pinaveersaartinniarlugit akuerineqarsinnaasumillu killeqartinniarlugit ganoq

iliortoqarsinnaanera. Siullermilli aatsitassarsiorluni uuliasiorlunilu suliat imminni

qiviarneqaqqaalaassapput.

Davis Straedemi misissueqgissaarluni 201 1-imi gillerisogarmat
ilaatigut umiarsuit qilleriviit nutaaliaalluinnartut atorneqarput.
Umiarsuag minneq aappalaartoq tassaavoq pilersuisoq,
atortussanik inuttanillu Nuummiit assartuisartuusoq. Assiliisog:
David Boertmann.

Kalaallit Nunaanni qulimiguullit atortussanik inuttanillu
assartuinermi atornegaqgaat. Assilisog: Ole Geertz-Hansen.

Misissueqgissaarnermi atortut assartornegarneranni

nunakkoorutit angisuut atorneqartarput. Assilisoq: David
Boertmann.

Imai
Paasissutissat makku piginneqqaartussaanikkut illersugaapput ingerlateqqassanatillu

Kalaallit Nunaanni pisuussutinik uumaatsunik ujaasinerit
immikkoortuni qassiini ingerlanneqartarput, ingerlanerinilu
tamarmiusuni makku ilaasinnaapput:

1. Misissueqgaarnerit

2. Misissueqqissaarnerit

3. Qalluineq

4. Saliineq pissutsitoqqanullu utertitsineq.

Amerlasuutigulli misissueqqissaarnerit naammassigaangata
suliat unittarput pissutsit atuuttut tunngavigalugit piiaaneq
akilersinnaanngitsoq paasinarsigaangat.

Ingerlarngit ataasiakkaat sivisussusii assigiinngittaqaat
suut ujarneqarnersut, suliat ganoq ittuunersut, aammalu
peqarfiup qanoq annertutiginera apeqqutaallutik. Kisiannili
misissueqqissaarnerit ukiorpassuit ingerlasinnaasarput, aammalu
piiaanerit ukiuni qulikkaani qassiini ingerlasinnaasarlutik.
Ivittuuni orsugiassiorfik ukiuni 133-ini ingerlavoq (Assiliartaliussaq
2.1), Nanortallulli eqqaani kuultisiorfik ukiuni qulingiluaannarni
ingerlalluni. Sajuppillatsitsisarluni misissuineq piffimmi
annerusumi ingerlanneqartoq (neqerooruteqartitsivissami
tamarmi) ukiuni gassiini ingetlasinnaasarpoq, soorlu Tunup
avannaani taama pisimasoq, tamaanilu sajuppillasitsisarluni

misissuisitsiviup ukiuni tallimani suliaq 2016-imi inaarpaa.

Aatsitassarsiornerit

Aatsitassaqarfinni misissueqqaarnerit siulliit amerlasuutigut
ingerlatseqatigiiffinnit mikisunit sapiiserlutik
aningaasaliiffigineqartunit ingerlanneqartarput. Misissuinerit
nunami ingerlanneqartarput, taakkulu paasiniartarpaat
aatsitassaq ujarneqgartoq ilumut tamaani nassaasaanersog,
taamaassimappallu qanoq annertutiginera aamma
paasikannerniartarpaat. Misissueqqaarnerit piffinni annertuuni
— killileqqissaakkanili — ingerlatseqatigiifimmit immikut
akuersissuteqarfigineqarsimasumi ('misissueqqaarnissamut
akuersissut’) ingerlanneqartarput. Misissueqgaarniaraanni
nunami angalanissaq pisariaqartarpoq, amerlasuutigut
ujarassiuut ikittunnguakkuutaarlutik pisummik angalasarput,

ilaannikulli umiarsuit, timmisartut, qulimiguullic aammalu

Assiliartaliussaq 2.1. Ivittuuni orsugiassiorfik 1923-ip missaani.
Assiliisoq: Aage Nissen, Arktisk Instituts fotosamling.

nunakkoorutit atortarlugit angalasarput. Qaqqat nunallu ilua
misissugassanik tigooraavigineqartarput, nalinginnaasumik
sakkut tigummiaannarissat atorlugit, misissugassallu
angerlaallugit misissoqqissaagassanngortinneqartarlutik.

Paasisat isumalluarnaateqarsimappata ingerlatseqatigiifhk
‘misissueqgissaarnissamut akuersissummik’ pissarsilluni
ingerlaqqissinnaavoq. Amerlasuutigut ingerlatseqatigiiffik
annerusoq taamaalinerani misissuinermik tigusisarpoq suliat
tulliuttut aningaasanik amerlanerusunik pisariaqartitsiviusarnerat
pissutigalugu. Misissueqgissaarnissamut akuersissutit pifiimmut
minnerusumut atuuttarput, akuersissullu misissuinermi suliassanik
aalajangersimasunik ingerlatseqatigiifimmut pisussaaffiliisarpog,
taarsiulluguli ingerlatseqatigiiffik piffimmi tassani

aatsitassanik ujaasinissamut kisermaassisinnaatitaalersarluni.

Misissuivissami tammaarfiliortoqartarpoq, atortullu oqimaatsut

Imai

Assiliartaliussaq 2.2.
Kalaallit Nunaanni atorneqakkajupput, soorlu assaassutit, qilleriveeqqat, aammalu nunakkoorutit
Malmbjergemi

. assigiinngitsut (Assiliartaliussaq 2.2). Aatsitassaq qanoq akuitsiginersoq paasiniarlugu
molybdaenegarneranik glunng ( q2.2) q qanoq g q p g

misissueqgissaarfimmi aatsitassallu soqutiginaatillit sumut killeqarnersut paasiniarlugu qaarsoq amerlasuunik
tammaarfik. qilleriffigineqartarpoq. Peqarfinni angisuuni, soorlu Tunup avannaarsuani zinki
Assiliisog: Kim Gustavson. eqqarsaatigalugu, imaluunniit Nuup eqqaani saviminissaq eqqarsaatigalugu

misissueqqissaarnerit sukumiisorujussuarmik ukiorpassuarnilu ingerlanneqartarput.
Suliat ingerlanneqarsimasut paasisallu pissarsiarineqarsimasut ukiut tamaasa
nalunaarusiorneqartarput, tamatuma kingorna ingerlatseqatigiiffik misissuijunnaassappat
paasisat katersorneqarsimasut Kalaallit Nunaannut tunniunneqassapput, taavalu
paasisat taakku ingerlatseqatigiiffiinnut allanut peqarfimmi tassani suliaqassallutik
soqutiginnissinnaasunut atugassanngortinneqarsinnaapput / nioqqutiginegarsinnaapput.
Misissugassat katersorneqartut kingornalu akilersinnaassutsimik misissuinerit
takutippassuk aatsitassap piiarneqarnera akilersinnaasoq, qalluinissamut akuersissummik
ginnuteqartoqartarpog, taannalu oqartussaniit qasseerpassuarnik, ilaatigut avatangiisinut
tunngasunik, piumasagqaatitalerlugu tunniunneqartarpoq. Tamatuma kingorna
aatsitassarsiorfivik pilersinneqarsinnaalersarpoq. Aatsitassat soqutiginaatillit gatsissumiippata

ammaanartumik piiaaviliortoqartarpoq, atsissumiippatali gagqaq sulluliorfiginegartarpogq.

Imai
Paasissutissat makku piginneqqaartussaanikkut illersugaapput ingerlateqqassanatillu

Aatsitassarsiorfiup malitsigisaanik najugaqarfiliortoqarpog, talittarfiliortoqartarluni ilaannilu timmisartunut
mitearfiliortogartarluni. Aqquserniortoqassaaq, akuiagassap suliarinissaanut assigiinngitsunik atortorissaarusiortoqartarpoq,
aammalu isumannaatsunik akuiarnerlukunur* akoqanngitsunullu* isumannaatsunik ilioqqaviliortogassalluni, kiisalu

aatsitassap suliarineqarfiinut tamanut nukissiorfeqarnissaq isumagineqassaaqg.

Uuliasiorneq

Uuliasiorneq aatsitassarsiornermiit allaalaartumik ingerlasarpoq, tassami uuliaqarfiusinnaasut Kalaallit Nunaanni
oqartussaniit misissueqqissaarnissamut ammaassiffigineqaqqaartussaammata. Taamaaliortogarpoq negeroortitsinikkut,
tamatumanilu piffiit annerusut misissueqqissaarfissanut agguataarneqartarput, ingerlatseqatigiiffiillu (nalinginnaasumik
ingerlatseqatigiiffiit ataatsimoortukkuutaartarlutik) misissueqgissaarfissanut soqutigisaminnut neqerooruteqartarlutik.
Tamatuma kingorna misissueqqissaarnissamut qalluinissamullu akuersissummik tunineqarsinnaapput. Piffiic
neqerooruteqartitsivissat uuliasiortitseqatigiiffinnut soqutiginarsarumallugit ogartussat imaluunniit ingerlatseqatigiiffiic
immikkut ittut nunap ilua soqutiginarsarniarlugu misissuiffigereersimasarpaat ingerlatseqatigiifhit soqutiginnittut
uuliaqarfinnik nassaarniarnissamut periarfissanik ajornannginnerusumik naliliisinnaaniassammata.

Pifhilli ataasiakkaat qinnuteqarnissamut ammatinneqartuaannartarput ingerlatseqatigiiffiic erngerlutik
misissueqqissaarnissamut qinnuteqarsinnaanngorlugit, taannalu suleriaaseq ‘matumik ammasumik’ taaneqartarpoq.
Tamanna massakkut Kujataata kitaata imartaanut atuuppoq.

Naalakkersuisut aatsitassaqarneranik uuliaqarneranillu misissueqqissaarnermi periusissiaanni kingullermi
siunniunneqarpoq issoqqaarissukkuutaanik neqeroorutiginnittarneq aamma aatsitassanut tunngatillugu atorneqalissasoq,
pilersaarutigineqarpormi Kalaallit Nunaata avannaarpiaa avannarpasissutsimit 81-imit avannarpasinnerusoq
misissueqqissaarfissanut issoqqaarissukkuutaanut agguarlugu neqeroorutigineqassasoq.

Misissueqgissaarnissamut qalluinissamullu akuersissut piffissamut killiligaavoq, taannalu gasseerpassuarnik
piumasaqaatitaqarfiuvoq, ilaatigut nunap iluata qganoq annertutigisumik misissuiffigineqarnissaanut
tunngasunik. Ingerlatseqatigiiffiit uuliap unerarfigisinnaasaanik ujaasissapput, tamatumanilu misissueriaatsit
assigiinngitsut atorneqartarput, taakkunanilu sajuppillatsisitsarneq nalinginnaanerpaajuvoq avatangiisitigullu
ajornartorsiutitagarnerpaajulluni (Paasissutissiivik 3). Nunap sananeqaataanik misissuinerit tamakku takutippassuk
uuliagarsinnaasoq, taava uuliaqarnersoq qillerinikkut aatsaat paasiniarneqarsinnaasarpoq. Qillerivissuit milluaassuarmik
nunap iluanut kilometerinik arlalinnik mangutsisinnaasut atorneqartarput. Imaani umiarsuit immikkut ittut imaluunniit
gilleriviit puttasut atorneqartarput (takuuk kapitalip saqqaa). Qilleriviit ilaat immap naqqanut niuluusaqartarput, Kalaallilli
Nunaata imartaata itinerujussua pissutigalugu taakku atorneqarneq ajorput, aammalumi ilulissanit aporneqarsinnaaneq
eqqarsaatigalugu naleqqutinnginnerupput. Nunami gilleriviit pifimmi namminermi katiterneqartartut atorneqartarput.
Kalaallit Nunaanni misissueqqissaarluni nunami gillerinituaq 1996-imi Nuussuarmi ingerlanneqarpoq, tassanilu atortut
katillugit 3.700 tonsit nunnigunneqarput kingornalu gillerivissamut assartorneqarlutik (Assiliartaliussaq 2.3).

Uuliaqarneranik misissueqgissaarnermut atatillugu ingerlatseqatigiifhiit ilaanneeriarlutik allatut ittunik assullu
oginnerusunik gilleruteqartarput, taakkulu ujarassiuut aatsitassagarfinni gillerillutik atortagaannut assingupput. Qillerinerit
tamakku annikitsut nunap qaleriissiternerinik paasiniaalluni qillerinertut® taaneqartarput nunap sananeqataanik

paasiniaanermi atorneqartarnerat pissutigalugu.

Imai
Paasissutissat makku piginneqqaartussaanikkut illersugaapput ingerlateqqassanatillu



Sajuppillatsitsisarluni misissuinerit

Uuliasiorluni gillerissagaanni nunap galeriissiterneri ilisimalluartariagarput.
Misissuinermi periaaseq pingaarnerpaaq tassaavoq sajuppillatsitsisarluni
misissuineq, tamatumanilu nipit sakkortoorujussuit nunap iluanut
aallarartinneqartarput. Nunap qaleriissiterneri assigiinngitsut nipinik
akisuatitsisarmata akisuanerisa piffissami nikinganerinik uuttortaanikkut
ganoq qaleriissitersimanerat sukumiisumik takunegarsinnaalersarpog.
(Assiliartaliussaq 1).

Imaani silaannag atorlugu seqqgortaassuit nipimik aallarartitsissutaasarput.
Seqgortaatit umiarsuarnit kalinnegartarput taavalu issariarnerit
10-20-ikkuutaarlugit sullulimmit saviminiusumit silaannaq assut nagitaq
(2.000 psi tikillugit) atorlugu nipitogisumik seqqortitsegattaartarput. Nipi
naammattumik sakkortussusegartikkumallugu amerlasuutigut seqgortaatit
ataatsikkut arlallit atornegartarput, nalinginnaanerpaajusarporiu
seqgortaatit assigiinngitsumik imartussusillit (2-5 liiterit) 16-it
atorneqartarnerat, taakku katillutik 55 liiterinik silaannartagartarput.
Nunap iluaniit nipit utersaartarneri nipinik tigooraassutit kaabilimi
ataatsimi arlalinniluunniit 15 km tikillugit takissuseqartillugit umiarsuup
kingornatigut kalinnegartutigut tigoorarneqartarput (Assiliartaliussaq 2).

Silaannarmik seqgortaatinit nipit assorsuaq sakkortusarput
(aallaavimmi1 263 dB re. 1 yPa @ 1 m), nipillu taakku uumasunut nipip
aallararfiata ataani eqgaaniluunniit ittunut minnerpaamik marluitsigut
sunniutegartarput: tassa toggaannartumik innarliisarput aammalu
uumasut pissusilersornerinik akornusiisarlutik.

Toggaanartumik innarliinerit taamaallaat pisarput uumasut seqgortaatinut
ganilluinnarsimappata. Aalisakkat qullugiaat aammalu planktonit 5-10
meterit tikillugit ungasissusegartumiikkaangamik toqunnegartarput,
miluumasullu imarmiut hunnorujut meterit arlaganngitsut iluanni
ungasitsigisumiikkunik innarlernegarsinnaallutik. Aamma puisit arferillu
gogersinnaasarput tusillavissinnaallutilluunniit ingasalluinnaraangallu
aamma timaasa iluini pisataat innarlernegarsinnaasarlutik. Taamaammat
Kalaallit Nunaanni ogartussaniit piumasarinegarpoq sajuppillatsitsisarluni
misissuinerit nalaanni puisinut arfernullu gaqgittogartuaannassasoq
ganillivallaartogarpat seqqgortaatit unitsinnegarniassammata.

Nipit sajuppillatsitsisarluni misissuinernit pisut ungasissorsuarmit
tusaanegarsinnaapput. Avataani itisuumik imartalimmi silaannarmik
seqqortaatit umiarsuarmit misissuummiit kilometerit 1.000 sinnerlugit
ungasissulimmiit tusaanegarsinnaapput. lkkannerusumi nipi immap
naqgqganit sakkukillisinnegartarpoq, pinngortitallu nammineq nipiliornera
amerlanertigut nipitunerusarluni; seqqgortaatilli suli kilometerit 100 arlallit
ungasissusilimmiit tusaanegarsinnaapput. Puisit pingaartumillu arferit
amerlagisut nipinit tatamisinnegarlutik nipiliorfik ingalatsertarpaat.

Taamaammat piffimmi ataatsimi arferit neriniarfigisartagaanni,
imaluunniit nuliusarfiini piaggisarfiinilu sivisuumik sajuppillatsitsisarluni
misissuisogarsimappat sajuppillatsitsisarneq arfernut
sunniutegarsinnaavoq.

Seismikskib

Lydkilde (luftkanoner) Hydrofoner

Havbund

Tilbagekastet

lydbolge

Uigennemtreengelig
bjergart =

Assiliartaliussaq 1. Sajuppillatsitsisarluni misissuinerup inerneri. Uani
takutinnegartoq tassaavog Nuup avataani immap naqgqgata assinga.
Titarneq aappalaartoq tassaavog immap nagga, gernertorlu tassaavoq
gaarsoqqiup gaava. Tassani ujaqgat kinnganernit pinngortut
akunnermiliuttarput.

Sunniutit millisarniarlugit piffiit pingaarutillit arfegarnerisa nalaanni
sajuppillatsitsisarluni misissuinermut matoqggatinnegartarput.

Aamma aalisakkat silaannarmik seqqgortaatinik tusaasarput
sunnernegartarlutillu. Aalisarneq sunnerneqarsinnaavoq, aammalu
aalisakkat suuneri aalisarnerillu ganoq ittuunerat apegqutaalluni
sunniutit assigiinngissitaartarlutik. Norgemiut misissuinerisa
takutippaat saarullinnut saarulliusanullu galorsuarsornermi pisat
sajuppillatsitsisarluni misissuinerup nalaani ikilisartut. Aamma
paasinegarpoq ningittagarsorluni galeralinniarnermi pisat
sajuppillatsitsisarluni misissuinerup nalaani ikilisinnaasartut.
Imaassinnaavoq nipit pissutigalugit aalisakkat neriumajunnaartartut
taamalu kiitsorunnaartarlutik. Paarlattuanilli gassutinik pisat
amerlisarnerat paasinegarpog. Qularnanngitsumik galerallit nipinit
eqgissiviilliortinneqarlutik angalanerulersarput nagganiiginnarunik
pisariuminaannerusussaagaluarlutik. Saarullernat taartut (merksej)
misissuiffiginegartunik gimatsivittarpasipput, sajuppillatsitsisarnerilli
unikkaangata erngerlutik utertarlutik. Misissuinerit allat takutippaaat
galerualikkut soorlu raajat sunnernegarneq ajortut.

1 Uuttukkat taakku silaannarmi dB-mik uuttukkanut
assersuunnegarsinnaanngillat nipi immami silaannarmit
allaanerogisumik siammartertarmat.

= Assiliartaliussaq 2. Sajuppillatsitsisarluni misissuinerit umiarsuarmik immikkut sanaamik ingerlannegartarput, umiarsuillu
nipiliuussuarnik aammalu nipinik tigooraassutinik kalittarput. Nipiliuutit tassaapput silaannarmik seqqortaatit gassiit, taakkulu
sekundit 10 missaanni akuttussusilinnik ataatsikkut seqgortinnegartarput. Nunap iluaniit nipit utersaartut kaabilersuarmi nipinik
tigooraassutinit tiguneqartarput, taakkulu atorlugit nunap iluata sannaa assiliornegarsinnaasarpoq. Qillerivinni ganittuni nunap

ilua pillugu ilisimasanik imaluunniit galeriissiternernik nuisaannartunik ilisimasanik ilallugit galeriissiternerit assigiinngitsut ganoq
. ittuussusii naatsorsornegarsinnaanngortarput, tassalu sajuppillatsitsisarluni misissuinerup inerneri.

— » Assiliartaliussaq 2.3.
Maannamut nunami
uuliagarneranik
misissueqgissaarluni
gillerinituag Nuussuarmi
1996-imi pisimavoq. Qillerivik
sinerisamut ganittumiippoq,
tunuanilu Qegertarsuaq
takunegarsinnaavog.
Assiliisoq: David Boertmann.

Qillerineq unitsitsiinnarnerluunniit

Misissueqqissaarnissamut qalluinissamullu akuersissut piffissanut agguataarneqartarpoq, taakkunanilu ingerlatseqatigiiffiic
suliassanut pilersaarutinik isumaqatigiissutigineqartunik naammassinninnissamut pisussaaffeqartarput. Assersuutigalugu
uuliaqarneranik misissueqqissaarneq immikkoortunut pingasunut avinnegarsinnaavoq, immikkoortup siulliup kingorna
(ukiuni pingasuni) isumagqatigiissutigineqartutut annertussusilimmik sajuppillatsitsisarluni misissuisogarsimassalluni
(Paasissutissiivik 3)*. Immikkoortut aappaata kingorna (ukiut pingasut) misissueqqissaarluni qassiinik gillerisoqarsimassaaq,
immikkoortullu pingajuata kingorna (ukiuni sisamani) galluinissamut pilersaarut saqqummiunneqarsimassalluni il.il.
Immikkoortut naanerini tamani ingerlatseqatigiiffik aalajangertassaaq akuersissutaatini utertissanerlugu imaluunniit
ingerlaqgissanerluni, immikkoortullu siulliup kingorna taama aalajangertarneq tuluttut taaneqartarpoq ‘drill or drop’
(qillerineq unitsitsinerluunniit). Massakkut takuarput ingerlatseqatigiiffiit qassiit Kitaani misissueqqissaarfissinneqarsimasut
akuersissutaatiminnik unitsitsiniarlutik aalajangersimasut.

Qalluinissamik akuersissuteqartoqarpat, ingerlatseqatigiifhillu suli soqutiginnippat uuliasiorfivinngortitsiniarluni
ineriartortinneqassaaq. Tunisassiassamik qalluivissamik maanna gillerisoqassaaq, aammalu sajuppillatsitsisarnerit
nanginneqassapput, taavalu atortorissaaruteqarfiit soorlu katersuiviit, aallarussuiviit allallu pilersinneqassapput. Tamatumani
ukiup sikua ilulissallu assut ajoqutaassapput imavimmi tunisassiorfinnik atavissunik sanaartortogassagaluarpat.

Ingerlatseqatigiiffiic Kalaallit Nunaanni suliaqartut isummerfigisimanngilaat ajornartorsiutit taakku qanoq
aaqqinneqassanersut, qanorli suliarineqarsinnaanerat pillugu arlalialunnik siunnersuuteqarsimapput. Assersuutigalugu
immap naqqani tunisassiornermi atortorissaaruteqarfimmik pilersitsisoqarsinnaavoq, taannalu sullulimmik
geratasuunngitsumik immap qaani puttasumut aallarussusuivimmut atassuseqarsinnaavoq. Aamma immap naqqani
galluivimmiit sinerissami aallarussuivimmut sullulimmik sanasoqarsinnaavoq. Nunamiippat uuliagarfimmiit sinerissami
aallarussuivimmut sullulimmik sanasoqassaaq, kiisalu najugaqarfiliortogassalluni timmisartunullu mittarfiliortogassalluni.
Uuliamik tunisassiornerup saniatigut tunisassiornerup ingerlanerani tamarmi sajuppillatsitsisarluni misissuisogartuassaaq

gillerisoqartarlunilu uuliaqarfiup sumut killeqarnera qanorlu annertutiginera paasiniarlugu.

Imai
Paasissutissat makku piginneqqaartussaanikkut illersugaapput ingerlateqqassanatillu

Saliineq

Peqarfik imaaruppat
imaluunniit qalluifhiginissaa
akilersinnaajunnaarpat, suliat
unitsinneqassapput, taavalu
saliineq aammalu nunap
pissusitoqaatut ilersinniarlugu
sulinerit aallartissallutik. Sunik
mingutsitsiviusunik aammalu
illukunik aserfallattussanik
gimatassaarullugu
torersaasoqassaaq. Kalaallit
Nunaanni aatsitassarsiorflusimasut
qassiit torersarnegarsimanngillat,
soorlu Qullissani aamarsuarsiorfik
(Assiliartaliussaq 2.4).
Ullumikkut ulorianarpasipput,
naammattumilli sivisussulimmik
gimassimaneqarunik
eriagisassanngussapput
kulturikkut oqaluttuarisaanermi
nalilinngussallutik.
Svalbardimilumi allaat taama
ittut 1946-ip siornaneersut

eqqissisitaapput.

Assiliartaliussaq 2.4.
Qullissani aamarsuarsiorfik
matuneqarnerminit ukiut 44
gaangiunneranni.

Assiliisoq: David Boertmann.

Imai

Avatangiisinut
sunniutit

Kapitalimi uani oqaluttuarineqassapput pisuussutinik uumaatsunik
piiaanermi ulluinnarni inger/atsz’nerup qanoq pinngortitamut
avatangiisinullu sunniuteqartarnerat. llaat sunniuteqangaarneq ajorput,
allalli sunniutaat annertusarput sivisuumilly sunniusimasarlutik,
kapitalinilu tulliutuni sunniutit ilungersunarnerpaat oqaluttuarineqassapput,
ullumitkkulln sunniuti pitsaanngitsut tamakku ajutoornernik aammaluy

pitsaanngitsumik pilersaarusiornermik pissuteqakkajupput.

Nuussuarmi aatsitassarsiornerup nalaani nunakkoorutit agqutigisarsimasaat. Talerpilliupput
nikkelegarfiup misissuiffigeqqgissaarnegarnerani agqutit nutaarluinnaat. Saamerlermiipput illerngit
pisogaanerogisut siusinnerusukkut misissuisarsimanernit pisut.

Assiliisoq: David Boertmann.

Nunami aatsitassarsiorfimmi pujoralak mingutsisisuusarpoq. Uani takunegarsinnaapput
kuultisiorfiup Nalunap eqgaani aqqusinikkut galligaangitsukkut ingerlasut

Assiliisoq: Lis Bach.

Imai
Paasissutissat makku piginneqqaartussaanikkut illersugaapput ingerlateqqassanatillu

Pisuussutinik uumaatsunik iluaquteqarniarnerit pinngortitamut avatangiisinullu pingasuitsigut
sunniuteqartarput:

* Qalikkug, illunik atortorissaaruteqarfinnillu allanik inissiinikkut pilersitsinikkullu

* Uumasut akornusersorneqarnerisigut

* Imermut, silaannarmut nunamullu aniatitsinikkut (mingutsitsineq).

Sunniutit sumiiffinni annertussusertik malillugu agguataarneqartarput:

*  Piffimmi sunniutit avatangiisini qanittuinnarni takuneqarsinnaallutillu uuttorneqarsinnaasarput,
assersuutigalugu kangerlummi qooroqarfimmiluunniit.

*  Nunap immikkoortuani sunniutit pifimmi annerusumi uuttorneqarsinnaallutillu
maluginiarneqarsinnaapput, soorlu nunap ilaani imaluunniit kommunimi.

* Nuna tamakkerlugu sunniutit nunamut tamarmut sunniuteqartarput.

*  Nunarsuaq tamakkerlugu sunniutit nunarsuaq tamakkerlugu malussarfigineqarsinnaapput. Assersuutigalugu

gassinik kiatsinnartunik aniatitsineq nunarsuaq tamakkerlugu sunniutegarpoq.

Sunniutit sunniutillu sivisussusiat nalilissallugu pingaaruteqarpoq. Erniinaq qaangiuttussaappat?
Assersuutigalugu uumasut nujussimasut piffinnut sunnigaasunut uteqqissappat? Sunniutit sivisuumik
atasussaappat taamaassimagunillu ataavartunngussappat? Suliat unippata avatangiisit pissusitoqgamissut
ilissappat, imaluunniit Qaqugumut atasussanik takussutissaqassava?

Aamma pisuussutinik uumasunik iluaqutegarniarluni suliat inuit suliaannik allanut ilapittuutaallutik
sunniuteqarsinnaapput, sootlu aalisarnerup piniarnerulluunniit sunniutaanik akullutik sunniutinik
kattuttunik* pilersitsisarput.

Pisuussutinik uumaatsunik iluaquteqarniarnerup avatangiisinut sunniutai atuakkami matumani
annertuutut taaneqaraangata sunniutit pineqartartut tassaapput inuit peqgqiilliulernerinik inuunerminnilu
atugaannik allannguinermik nassataqartussat, uumasut ikilinerinik nassatagartussat — toqqaannartumik
uumasunut toqqutaasut toqqutaanngitsullu, ataavartussamik nujutsitsineq imaluunniit uumaffinnik aseruineq
— sunniutit naasut qaqutigoortut nagguiinik aseruilluinnarfiusut, sunniutit uumassusileqarfiit allanngornerinik
nassataqartut, imaluunniit sunniutit nunap ilusaanik ataavartumik allannguinermik nassataqarsinnaasut.

Assersuutigalugu umiarsuarmiit erngup atornikup aniatinneqarnera tassaanngilaq avatangiisitigut sunniut
annertoq, tassa piffiup annikitsuinnaap sunnigaanera pissutigalugu. Sunniut ataavartuunngilaq, sunnigaq
pissusitoqqamisut ilisinnaavoq, akulerussuunnikkullu imeq kimeerutipallassagaluni iL.il. Kisianni imeq
aniatitaq naammattumik annertussuseqarpat aniaffiusumilu imeq taarserarpallaanngippat (sarfagarpianngippat)
sunniut annertuunngorsinnaavoq, tassa immap naqqa toqulluni, imaq naggorissaateqarpallaalerluni il.il..
Qularutissaanngitsumik Maarmorilimmiit agerlumik aniatitsineq sunniutaavoq annertooq maannamut
suli uuttorneqarsinnaasoq. Paarlattuanik Kalaallit Nunaanni orpigaqarfimmi nunakkoorutit illerngi
ulorianarpasippallaarneq ajorput, mingutsitsiviunngillat, aammalu uumasunut akornutaanngillat. Kisiannili
ukiorpassuarni takussaassapput, nunamilu innarligaanngikkaluami takussunarsaataasarlutik. Taamaammat
taama ittut pinngitsoorniartariagarput, nunakkoorutillu sulinermi atorneqartariaqarpata angallavissatut

toqqakkatigut angalasariaqarput ingerlatsinerup naammassineqarnissaanut illerngit ataasiinaasinnaaqqullugit.

Imai
Paasissutissat makku piginneqqaartussaanikkut illersugaapput ingerlateqqassanatillu



Avatangiisinut sunniutit

Aamma nunap iluarsaanneqarnissaa piumasarineqarsinnaavoq angallaviuneranut takussutissat sapinngisamik
peersikkumallugit.

Uuliaqarneranik misissueqqissaarnerup qanoq ittuussusia sunniutaalu imminnut ataqatigiikkajupput,
tassa misissueqqaarnerit pifimmut annercuumik killilimmik sivisunngitsumillu sunniuteqartarpu,
misissueqgissaarnerilli annertuumik aammalu piffimmi annikinnerusumi piffissamilu sivisunerusumi
sunniuteqartarput (sulili ataavartuunatik). Paarlattuanilli qalluineq sivisuumik / ataavartumik aammalu
amerlasuutigut annertuumik piffimmi killilimmi sunniuteqartarpoq. Kisiannili galluiviit amerlasuut
pilersinneqassagaangata piffiit annertoorsuit sunnigaanerat takussaasarpoq, soorlu USA-mi nunap iluani
killiaqarfinni uuliamik qalluisoqassagaangat taama pisoqartartoq. Ajutoornerit soorlu uuliamik maqisoornerit
matumani eqqaaneqanngillat, tamakkumi piffimmi annertoorujussuarmik sakkortoorujussuarmik
sunniuteqarsinnaasarput. Aatsitassaqarneranik misissueqqissaarnermi misissueqqaarnerit
annikitsuinnaasarput avatangiisinullu sunniuteqangaartaratik, misissueqqissaarnerilli piffimmut annerusumik
sunniuteqarsinnaalluarput.

Assiliartaliussani 3.14 aamma 3.15-imi takutinneqarput Kalaallit Nunaanni pisuussutinik uumaatsunik

iluaquteqarniarnerit ilaannit avatangiisitigut sunniutit annertuut ersersinneqarneri.

Qallikkut sunniutit

Quallikkut sunniutit tassaapput suut suliat nunami erserneri. Takusassaasarput illuliorfinni, aamma
atortoqarfiliorfinni soorlu gilleriviliorfinni, ruujoreqarfinni, umiarsualiviliornermi mittarfiliornermilu,
nunakkoorutinik ingerlaarfinni (illerngit, aqquserngit) aammalu sanaartugassanut atortoqarfiliorfinnullu
atugassanik siorartarfinni, aatsitassarsiorfissamik assaavinni (pingaartumik ammaannartumik
aatsitassarsiorfeqassappat), aammalu assannerlukunik akuiarnerlukunillu iliogqaavinni. Suliat tamakku
tamarmik nunamut naasunullu sunniisarput. Imaani qallikkut sunniutit immap naqginnaani

pisarput misissueqqissaarluni qillerisoqartaraangat aammalu qalluivissanik qillerisoqaraangat
atortorissaarusersuisoqaraangallu.

Nunami misissueqqaarnerit ilarpassui ima killeqartigisarput inuit tuttunniarlutik gissattarniarlutilluunniit
nalinginnaasumik angallannerannut sanilliullugu naasunut nunamullu sunniutaat annerusarani.
Annerusumik sunniisoqarnissaa pinaveersimatinniarlugu Kalaallit Nunaanni oqartussat nunami aatsitassanik
uuliamilluunniit ujaasitilluni angallanneq suliaqarnerlu pillugit malittarisassiorsimapput. Assersuutigalugu
malittarisassiorfigineqartut ilagaat qulimiguullit atorlugit angallanneq, taakkumi timmissanut miluumasunut
ungasissumiittunut allaat ersiortitsisinnaasarput.

Nunami misissueqqissaartoqarsimatillugu qallikkut sunniutit aallaavii tassaasarput tammaarsimafhit
inuit najugaqarfigalugillu suliffigisaat, qilleriviit inissisimaffii, aammalu tammaarsimaffiup, qilleriviup kiisalu
sissami nunniffiusartup akornanni aqqutitigut illerngit. Kisiannili nunami sajuppillatsitsisarluni misissuinerit
piffinni annertoorujussuarni illiniliorfiusinnaasarput.

Misissueqgissaarnerilli ingerlaavartuuneq ajorput, aammalu atortorissaarutit peerneqartarput
ingerlatsinerit unitsinneqartaraangata. Kisiannili illerngit nunallu mallukaaneri ukiorpassuarni
nunami ersiinnartarput issictcumi pinngortitap sivisoorujussuarmik nagqeqqinniartarnera pissutigalugu

(Assiliartaliussaq 3.1).

Assiliartaliussaq 3.1.
Misissueqgissaarnissamik
akuersissummi masarsuunngitsukkut
aalajangersimasumik
ingerlaarfegarnissaq

pillugu aalajangersakkat
aatsitassarsiortitegatigiiffiup
malinnagit sissap qulaani masarsuk
agqutiginegarmat aajuna kingunera.
lllerngit taama ittut ukiorpassuarni
atassapput taavalu erngup
kuuffigisinnaanngussavai taamalu
nunap aseroriartorneranik aammalu
geriuaannartup aattorneranik
sukkanerulersitsissalluni.

Assilisog: Christian Glahder.

[ lisarnaatinut nassuiaatit.

. Qaffakarfiit Tertizerip nalaaneersut
Basaltit Terticerip nalaaneersut

D Kinnganerit ujaranngortut
Devonip aammalu Kridtip nalaanneersut

[77] Qaarsoqaik
=B |llikarfik
—— Sajuppillaffik narlusoq

XK. Mittarfik

llogqottoormiut Assiliartaliussaq 3.2. 1984-
1990-imi Tunumi Jameson
Landimi sajuppillatsitsisarluni
misissueqgissaarnermi
_" agqutigineqartarsimasut.

Assiliartaliussaq 3.3.
Nunami sajuppillatsitsisarluni
misissuinerit atortorissaarutit
ogimaatsut bulldozerersuarnik
ataatsinik arlalinnilluunniit
kalitarineqgartartut atorlugit
ingerlanneqgartarput. Aajuku
1980-ikkunni Tunumi
Jameson Landimi misissuisut,
ukiuunerani misissuineranni
aput nunalu gerisoq naasunik
nunamillu killegaraluamik
innarlitsaaliuipput.

Assiliisoq: Christian Glahder.

Nunami sajuppillatsitsisarluni misissuinerit gamussuit oqimaatsut atorlugit
ingerlanneqakkajuttarput, taakkulu nunami kilometerikkaanik narlumut
ingerlasagattaartarput. 1984-1990-imi assersuutigalugu Tunumi Jameson Landimi
1.800 km-ingajaat sajuppillatsitsisarluni misissuiffigineqarput (Assiliartaliussaq 3.2).
Ukiuunerani qamuterujussuit bulldozerinit kalinneqartut (Assiliartaliussaq 3.3)
atorlugit pisarpoq aasaaneranilu qulimiguullit atortorissaarutinik misissuiffiusumi
narloqqissaakkami nuussisaqattaartut atorlugit ingerlanneqartarluni. Nunami
misissueqqissaartoqartillugu illut gilleriviillu hektarinik arlaganngitsuinnarnik
annertussuseqassapput, kisiannili sinerissami nunniffiup tungaanut ingerlaarfiusunik
illineqalersarpoq, aammalu sanaartukkat toqgammavissaannik aqqusinermilu
atugassanik sioqqanik assaasoqartarluni.

Jameson Landimi 1980-ikkunni 1990-ikkunnilu misissuinerit annermik ukiuunerani
ingerlanneqartarput ilaatigut nuna naasullu aserorpallaarumanagit, tassami aput
illersuutaalluartarpoq, ilaatigullu nuna qerisoq angallavigiuminarnerogimmat. Sulili
tassa Jameson Landimi gamutinik angallaviusimasut ersipput, assersuutigalugu
qooqqukkut ammut qummullu ingerlaviusarsimasut (Assiliartaliussaq 3.4). Nuussuarmi
qillerivik nunap nammineq sioragarfianut inissitaavoq, taannalu gillerinerup
kingorna pissusitogaatut iliseqgissallugu ajornanngitsunnguusimavoq. Taamanili
gamutit illinerpaalussui suli takussaapput (Assiliartaliussaq 3.4). Aatsitassarsiorfinni
angisuuni gallikkut sunniutit kvadratkilometererpassuarnik annertussuseqarsinnaapput
ammaanartumik aatsitassarsiorfiliortoqarsimatillugu, uuliamilli qalluivik
1oomz2-init arlaqanngitsunit annerusariaqanngilaq gilleriviit arlallit ataatsimut

galluifhilerneqarsimatillugit (Assiliartaliussaq 3.6).

Imai

Qallikkut sunniutit kingunerisai ajortut

Pisuussutinik uumaatsunik iluaquteqarniartoqartillugu qgallikkut sunniutit kingunerisinnaasai
ajornerpaat tassaapput naasut uumasullu uumaffiisa aserugaasarnerat taakkulu annaaneqartarnerat.
Taama pisoqartarpoq naasut naafhinik uumasullu najugaannik ingiaasoqarsimatillugu.
Uumassusilinnut qaqutigoortunut ikittuinnakkuutaartunullu tamanna assut ajornartorsiutaasinnaavoq,
kiisalu uumassusilinnut pifimmi annikitsuinnarmi uumafhilinnut imaluunniit immikkorluinnaq
iccumik pissuseqartunut assut ajornartorsiutaasinnaalluni.

Aamma uumasut ingerlaartarfii asserneqarsimappata ajornartorsiutaasinnaavoq, soorlu
eqaluit majorfissaraluat asserneqarsimappat, imaluunniit sullulimmik inissiisimaneq pissutigalugu
tuttut ukiup ilaani angallavinnaatik aqqutigisinnaajunnaarsimappatigit. Taamaammat
uumasut sunnerneqarsinnaasut ilisimasaqarfigissallugit pingaaruteqarpoq sunniutit tamakku
pinaveersaartikkumallugit.

Aatsitassarsiorfinniit aqqusinerniillu pujoralak annertooq (takuuk qupperneq 44 XX)
saassisarnermigut naasunut sunniuteqarsinnaavoq, imaluunniit aputip qaanut unerarsinnaavoq
apummillu siusinaarcumik aatsitsilluni taseqgertitsisarsinnaalluni. Pujoralaat aamma mingunnartunik
akoqarsinnaapput (soorlu saffiugassanik ogimaatsunik, takuuk qupperneq 39 XX).

Aamma issittumi ingerlatsinerup sunniisarnerata kingunerisaaimmikkut ittoq tassaavoq
nunap qerivaannartup aakkiarculersarnera®. Qamutit illinerinit imaluunniit atortorissaaruteqarfiit
inissisimafhiini aallarnerneqarsinnaasarpoq, qeriuaannartorlu aakkiartuleraangat nunap annertuumik
aserutilerneratigut nuna manikkaluaq itisuunik kussinersuaqalersinnaasarpoq (assiliartaliussaq 3.7).
Suliaqarfimmi nunap qerivaannartup innarleqqajaasup sumiiffiinik nalunaarsuinikkut sunniutit taama
ittut pinngitsoortinneqarsinnaapput.

Aamma attaveqaatit atortorissaaruteqarflillu uumasunut akornusersuisarnerat sunniutaavoq

annertooq, taanna tulliuttuni sammineqassalluni.

Assiliartaliussaq 3.4.
Jameson Landimi
sajuppillatsitsisarluni
misissuinerit ukiuunerani
ingerlannegartaraluartut
misissuinerit nunami
illinerpaalunnik
kingunegarput.

Aajuku illerngit
pilersinnegarnerminniit
ukiut 10 gaangiunneranni
assilinegarsimasut.
Assiliisoq: Peter Aastrup.

Assiliartaliussaq 3.5.
DKalaallit Nunaanni
uuliagarneranik misissuilluni
gillerinivituag Nuussuarmi
1996-imi pivoq. Qillerivik
aammalu sulisut
najugaqarfiat tassunga
atasoq tuapagarfimmi
pinngortitap nammineq
piliaani naasoganngitsumi
inissinnegarput, taamaammat
misissuinerit kingunikuinik
takussutissagarpallaanngilag.

Assiliisoq: Kalaallit Nunaanni
Aatsitassalerivik.

Assiliartaliussaq 3.6.
Sullullit gillerivinnit
amerlasuunit pisut ataatsimut
katersuuffilernerisigut
uuliamik tunisassiorfiit
nunamut sunniutaat assut
annikillinegarsinnaapput.
Uani takussaavoq Alaskami
paarnaqutaannalimmi
tunisassiorfik.

Assiliisoq: Paul Lawrence.

Avatangiisinut sunniutit

AbaEan

Qillerisoqartillugu galluiviliortoqartillugulu immap nagga sunnerneqartarpoq.
Tamatumani wumassusileqarfiit gajannartut immikkut isiginiagassaapput, Kalaallit
Nunaanni tassaasinnaapput immap nillertup koraaleqarfii* aammalu immami
pupeqarfiit immikkut itcut®. Qillerivissamik toqqaaniartoqartillugu immap naqqa
gajannartunik uumassusileqarfeqarnersoq ingerlatseqatigiiffiit misissortartussavaat taakku

innarlerneqarnissaat pinngitsoorumallugu.

Imai

Atortorissaarutit inissinneri, illuliat aammalu nunami
illerngit nunap kusanassusianut sunniuteqartarput ilaannilu
assut takussunarsinnaasarlutik, taakkulu pilersaarusiorluarnikkut
killilerneqarsinnaapput. Tamatumani takorloorneqarsinnaavoq

pingaartumik takornariartitsineq sunnerneqarsinnaassasoq.

Uumasut akornusersorneqarnerat

Pisuussutinik uumaatsunik iluaquteqarniarnerup
malitsigisaanik uumasut akornusersorneqartarnerat
akornusersuinermut assersuutissaavoq. Assersuutigalugu tuttut
neriniarfigisartakkaminniit nujogqatsinneqarsinnaapput,
imaluunniit neriniartarnerat piaqqiortarnerallu
allannguuteqarsinnaalluni. Piffiit pineqartut uumasut tamakku
piffissani aalajangersimasuni pinngitsoorsinnaasanngippatigit
uumasut taakku piffissami sivisunerusumi pitsaanngitsumik
sunnerneqarsinnaapput, tassa ikileriarsinnaapput.

Nipiliorneq, angallanneq inoqarneralu tassaanerupput
pisuussutinik uumaatsunik iluaquteqarniarnermi uumasunut
akornutaasartut. Akornusersuinerit piffiinnarmi acuullutik
soqutaalluanngitsuinnaasarput imaluunniit nunap immikkoortuani
atuuttarlutik assullu annertusarlutik.

Akornusersuineq sivikitsuinnaappat uumasut amerlanerit
uteqgittarput, sunniutilli sivisuppata uumasut ukiup ilaani
imaluunniit ataavartumik ingiarneqarsimalersinnaapput.
Ujarassiuut pingasut-sisamat misissueqqissaarnermut atatillugu
aatsitassanik misiligutissanik katersuiartorlutik timmisarcumik
angallammilluunniit angallanneqarnerat pifiimmi killilimmi
sivikitsuinnarmik akornusersuissapput. Paarlattuanilli imaani
sajuppillatsitsisarluni misissuinerit qaammatinik arlalinnik
sivisussuseqarsinnaasarput, kilometerillu tusindtilippassuit
ingerlaarfigineqartarput, aammalu nipimik sakkortoorujussuarmik
atortoqarluni sulisoqartarluni. Suliat taama ittut tassaapput

uumasunut annerpaamik akornusersuisinnaasut.

Assiliartaliussaq 3.7. Nunap innarlernera nunap nakkaaneratigut
alliartuinnartoq taassuma ataani nunamut geriuaannartumut
sunniuteqarsinnaavoq aakkiartortitsilersinnaallunilu, taamaalillunilu nuna
manissuugaluag nunap aseroriartorneratigut kussinersuagalersarpog.

Nunap ilaa gerisoq assip talerpiani takunegarsinnaavoq. Assilisog: David
Boertmann.

Avatangiisinut sunniutit

Sajuppillatsitsisarluni misissuinerit

Immap naqqanik sajuppillatsitsisarluni misissuinermi nipiliut silaannaq atorlugu seqqortaataavoq nagitsinerujussuaq
atorlugu silaannarmik anillatsitsisartoq. Nipi sakkortoorujussuuvoq sumorsuarlu siammartarluni (Paasissutissiivik 3),
ilaatigut pissutigalugu nipi silaannarmiit aporfeqannginnerulluni immami siammartarmat. Nipinik tigooraavik 2008-
2009-imi Tunup imartaani ikkunneqartoq arferit nipaannik tigooraassutissiaasoq ukiuunerani sajuppillatsitsisarluni
misissuinermi nipiliutigineqartunik tigooraasarpoq, taamanilu sajuppillatsitsisarluni misissuutit qaninnerpaat s.0oo km-inik
ungasissuseqarput!

Sajuppillatsitsisarluni misissuinermi nipit ima sakkortutigisarput aalisakkat qullugianngui imalluunniit uumasuarai
silaannarmik seqqortaatiniit meterialunnik ungasissuseqartut toqussinnaallugit. Sunniulli taanna malitseqangaarneq
ajorpoq immap nipip aallaaviata eqgaaniittup angissusia immamut aalisakkanik qullugiagarfimmut uumasuaraqarfimmullu
sanilliullugu annikinneerarsuummat. Miluumasut imarmiut ungasinnerujussuarmiittut sunnerneqarsinnaapput.
Nipiliorfimmut qanikkunik (<200 m) tusillavissinnaapput; soo meterit iluanniikkunik qogersinnaapput. Qilalukkat
gernertat qaqortallu kiisalu arfiviit malunnavissumik suut nipiliorfiit 10 aamma 35 km akornanni ingalassimaniartarpaat.
Tassa imaappoq arferit akornusersorneqarfigisartagaat annertoorujussuusarput (Assiliartaliussaq 3.8), taamaammat
Kalaallit Nunaanni imartat ilaanni sajuppillatsitsisarluni misissuisarnerit malittarisassaqartinneqartarput sunniutit
killilersimanissaat siunertaralugu. Kiisalu silaannarmik seqqortaatiniit arferit namminneq attaveqatigiinniarlutik
sumiissusersiorniarlutillu nipiliortarnerinik pifimmi annertuumi galliisimasartutut isumagarfigineqarluni. Aamma
aalisakkat kilometerinik arlalinnik ungasissusilimmiittut nujoqqatsinneqgarsinnaapput, aammalu pingaartumik suffinerup
nalaani suffiviusumi sajuppillatsitsisarluni misissuinerit peqassusermut akornutaasinnaapput. Assersuutigalugu Norgemi
sajuppillatsitsisarluni misissuinerit taama sunniuteqaqqunagit malittarisassiorfigineqartarput, Kalaallilli Nunaanni taama
itcunik malittarisassaqarnissaq pisariagarneq ajorpoq aalisakkat suffisarmata piffissami sajuppillatsitsisarluni misissuinerit
ingerlatissallugit ajornarsiffiani.

Nunami sajuppillatsitsisarluni misissuinermi sajukulaartoq angisoorsuaq (Vibroseis*) atorneqartarpogq, taassumalu
nunap qaa sajukulaartilersarpaa avatangiisillu nipimik sunnissanagit, sajukulaartitsivippiamili naasut aserorneqarsinaapput.
Qangaanerusoq qaartiterutissat nalinginnaasumik atorneqartaraluarput, ullumikkulli qaqutigorsuaq sajukulaartitsisaassuit
atorneqarsinnaanngikkaangata aatsaat atorneqartarlutik. Qaartiterutissat avatangiisiminnut nipitunerujussuupput, gillikkalli
iluaniitsinneqakkajummata sunniutaat killeqartarluni. Nunami sajuppillatsitsisarluni misissuinermi akornusersuutaasoq
annerpaaq tassaavoq qamutaasarsuit sajukulaartitsissuteqarfiit (inuttaalu) taavalu qulimiguullit misissuivimmiit

tammaarfimmut atortunik inunnillu assartuutaasartut.

Angallanneq

Kalaallit Nunaanni nunami inuit najuunnerat uumasunut annertuumik akornusersuutaasarpoq. Miluumasut
timmissallu pinnguutiminni inunnut nujuartuupput, pingaartumillu nujuartarput Kalaallit Nunaanni inoqarfiit
eqqaanni piniarneqarluartarnertik pissutigalugu. Miluumasut timmissallu angallatip motorerpaluata seqqorpallannermik

toqusoqarneranillu nassataqartarnera ilisimalluarpaat.

Kalaallit Nunaanni uumasut
assigiinngissitaarnerat.
Saamerleq: Sungorsiusag.
Assiliisoq: David Boertmann.

Talerpiata tungaaniittut, qulliit
talerpillermiit: Inneruularsuit.
Assiliisoq: David Boertmann;
Nanog. Assiliisog: David
Boertmann; Ukaleq. Assiliisoq: Bert
Wiklund. Qiterliit saamerlermiit:
Taateraat. Assiliisoq: David
Boertmann; Tuttut. Assiliisoq:
Colourbox.

Alliit saamerlermiit:
Toornaarsuup nassui. Assiliisoq:
David Boertmann; Taakku ataanni
Natsersuarag. Assiliisoq: David
Boertmann; Umimmaat. Assiliisoq:

Lars Holst Hansen; Kakillalik.
Assiliisoq: David Boertmann.

TCUTW ST ESOUW BII0UW BOrTTW Assiliartaliussaq 3.8. 2012-imi Kalaallit
Nunaanni Baffinip Ikerani sajuppillatsitsisarluni
misissuinermi nipip siammartarneranik
missingiusiag. Naatsorsuinermi
takutinnegarpoq seqqortaatip ataatsip

nipaa. Aappalaartut, sungaartut, gorsuit
tungujortullu gaammasut nalaanni gilalukkat
gernertat gaqortallu gisuariartassapput

(4B re 1 yPa)

g 120130 nipiliorfillu ingalatsertassallugu.
" B 120 - 140 Takunegarsinnaavoq piffik taama ittoq
E = :: 3 ::E annertoorujussuusog. Talerpiata tungaani
i 180 - 470 immap assinnguani takutinnegarpoq piffik
170.- 180 siutikkut innarlerfiusinnaasoq. Seqqortaatit
= 1“::““ kinguleriiaat seqgorneri tamarmiusut
E — % Toe Chrwction naatsorsuutigigaanni piffik arferit sunnigaaffiat
" annerujussuanngussaq. SPL tassaavoq nipip

———— T
e s sakkortussusia (naqjtsinera). Najogqutaq:
w  |Description: rms SPL for B 3940 i alrgun airay in Augusl ASCO Jasco Applied Science 2012: Underwater

Jig [Project:  ConocoPhiips Baffin Bay Aligun Modeling Sound Propagation. Acoustics Technical

5 |Dawum: WS 1084 Projection: UTM Zone 21 APPLELY SCIENCES Report, Conoco- Phillips 2012 2-D Seismic
Calii By Ancies MoChaie: || Dake DoN0n3 Program, Qamut Block. ConocoPhillipsimit
The noise propagation from a single alrgun shot in Melville Bay akuerinegarluni sagqummiunnegartoq

5PL = sound pressure level (lydstyrke//tryk fra enkelthandelse)

Qulimiguullit atorlugit angalaneq

Pisuussutinik uumaatsunik iluaquteqarniarnermi qulimiguullit atorlugit angalasarneq
pingaaruteqartarpoq. Qulimiguullit atortunik inunnillu nunamut assartuinermi
atorneqartarput ilaatigullu nunap pissusianik* uuttortaanermi atorneqartarlutik.
Qulimiguullit tatamisitsisarnerat annertogaaq suluusalinniillu annerulluni kaavittorsuisa
nipitunerujussuat pissutigalugu. 1980-ikkunni Jameson Landimi uuliaqarneranik
misissueqqissaarnermut atatillugu misissuinermi paasineqarpoq nerlerit siggukitsut
aammalu nerlernarnat 23 aamma 15 km tikillugit ungasissusilikkoorlutik qulimiguullit
nipiliortut ingalassimaniartaraat. Misissuinerup taassuma malitsigisaanik qulimiguullic
angalanerat malittarisassiorneqarpoq nerlerit isasut akornusersugaanerat millisarniarlugu

(Assiliartaliussaq 3.9)

Imaatigut angalaneq

Umiarsuit umiatsiaagqallu atorlugit angalaneq uumasunut aamma assorsuaq
akornusersuutaasinnaavoq. Assersuutigalugu motori nipiliortarpoq kiisalu sarpiit immap
iluani kaavinnerat nipiliortarluni arferit misikkariffigisaannik, taamaammat nipiliorfik
gimatsertarpaat. Pingaartumik qilalukkat qernertat tamatumani malussarittarput, aamma
Kitaani meqqit assut malussaripput. Piffinni piniarfiunngitsuni meqqit ineqarfimminni

angalaartoqaraluarpallunniit ivallutik ulluminniiginnartarput. Kitaani umiatsiat suliluunniit

Assiliartaliussaq 3.9. Nerlerit qulimiguullit
qulaattarnerinut ganoq gisuariartarnerinik
misissuinerup kingunerisaanik
1982-1990-imi Tunumi Jameson

Landimi qulimiguullit angalasarnerat
malittarisassagartinnegalerpog. Nunap
assingani takutinnegarput misissuinerit
inerneri ‘piffinnik inniinartorujussuarnik’
aamma ‘piffinnik inniminiartunik’ (a)
nalunaarsuinermik nassatagartut, taakkulu
tamaani qulimiguullit angalanerisa
malittarisassagalernerannik kingunegarput
kingusinnerusukkullu timmissat
illersugaaffiinik Ramsarikkut illersugaasunik*
toggaanermik (b) kingunegarlutik.
Qulimiguullit malittarisassagalernerata
kingunerisaanik piffinni pinegartuni 500
meterinit atsinnerusukkut ingerlaarneq,
aammalu nerlerit isanerisa nalaanni (15. juni
—10. august), ingerlaarnerit ogartussanit
akuerinegaqgaartartussanngorput
(immikkut akuerinegarsinnaasut gassinnguit
eqgqgaasanngikkaani qulimiguullit piffissami
tassani ingerlaagqusaannginnerannik
nassatagarpoq).

37

Avatangiisinut sunniutit

Nerleqarfik b
DRamsar»eqarfiit

25 km

tulanngitsut ullutik gimattarpaat, taamaalillutillu mannitik naajanut annaasinnaasarpaat,
tamannalu peqassuseq eqqarsaatigalugu aallaaneqarnermiit imaluunniit ulluniilluni

pisaanermiit pitsaaneruvoq.

Pisummik angalaneq

Nunami inoqarnerinnaaluunniit assut akornusersuutaasinnaavoq. Killilimmik
angallattoqaraluarpalluunniit miluumasut timmissallu misikkarissut
inangerneqarsinnaapput. Assersuutigalugit Kitaani nerlerit taaneqarsinnaapput,

taakku manniliortigatik upernaakkut piffinni aalajangersimasuni puallarsertarfeqarput.
Aputeqannginnersat tamakku killeqaqgissaartarput nerlerit Europap avannaata akitaani
ukeereerlutik uteraangata nunap nalinginnaasumik apummik qallersimasarnera
pissutigalugu. Taamaammat neriniarfiini taakkunani pingaaruteqagisuni angalaartoqarpat
nerlerpassuit tatamasinneqarsinnaapput, nerlerillu ima sunnerneqartigisinnaapput
manniliorsinnaasaratik (Assiliartaliussaq 3.10). Aamma takuuk Paasissutissiivik 4 nerlerit

akornusersorneqarnerannut tunngasoq.

Akornusersuinerit ataavartut

Aatsitassarsiorfik imaluuniit uuliasiorfik ataavartumik akornusersuinermik nassataqassaag.
Pingaartumik avataani uulasiorfik annertuunik siammaseqisumillu akornusersuiffiussaaq
qillerisoqartuarnera pissutigalugu, aammalu uuliasiorfiup ingerlanerani tamarmi

sajuppillatsitsisarluni misissuisarnerit ingerlanneqartuartussaanerat pissutigalugu.

Imai

Akornusersuinerit taama ittut pissutigalugit uumasut
nujutsinneqarsinnaasarput — pingaartumik arferit.
Taamaammat sanaartukkanik taama ittunik inissiinissamik
pilersaarusiortoqartillugu uumasunik akornusersuinerit

ilanngullugit eqqarsaatigineqartariaqarput.

Uumasut inoqarfinnut ganinniartarnerat

Uumasut ilaat inunnut ganinniartarput soorlu
neriniarfissaqartaraangamik (Assiliartaliussaq 3.11).
Pingaartumik teriannissat tulukkallu igaffinniit igitanik
piuminartoqariaraangat qaninniartarput. Taamaammat
pisuussutinik uumaatsunik iluaqutegarniarfiit eqqaanni
nalinginnaasumik uumasunik kiisortunik taakkuninnga
peqaqqajaanerulersarpoq. Tamatuma saniatigut uumasut
piniagannaatik aamma piniarnerulissammartigit kikkaasut
timmissallu tamakku eqgaaniittut suli annerusumik
piniarneqarnerulissapput®; kiisortullu inoqarfinnut
ganinniartut kiisortutut tapersersukkatullusooq ittarput.
Assersuutigalugu Nordsemi puisit akornusersuinernut
sungiussisarput uuliasiorfinniinniartalersarlutik
gassimaflissaqarnertik nerisassaqarluarsimagunarnertik
pillugu tassami uuliasiorfiit eqqaanni aalisarneq

inerteqqutaasarmat.

Aniatitsineq - mingutitsineq

Pisuussutinik uumaatsunik iluaquteqarniarluni suliat
assigiinngitsorpassuarnik eqqagassaqalersitsisarput
arlaatigut peerneqartariagartunik. Tassaasinnaapput
nalinginnaalluinnartut soorlu angerlarsimafiimmit
eqgagassat nalinginnaasut assingi aammalu imeq igitassaq:
igaffimmiit asaffinniillu pisoq kiisalu anartarfinneersoq.

Eqqagassat taama ittut illogarfinnit aammalu umiarsuarnit

Assiliartaliussaq 3.11. Nerisassaqartillugu terianniat

inunnut ganinniartarput. Uani igasup manniit sinneruttut
silamut ilisimavai, terianniallu erngerluni aallarussulerpai.
Ataasiakkaarlugit aallaruttarpai ukiumut peqgumaatigissallugit
nunamut assaattarlugit. Assiliisog: David Boertmann.

Assiliartaliussaq 3.10. Nerlerit Kitaani upernaarsiortarfii. Piffiit
tamakku nerlerit manniliunnginnerminni peqgissusiannut
pingaarutegaqaat. Piffiit taakku eqgaasanngikkaanni nuna apummit
gallersimasarpog manniliornerullu anigorluarnissaanut naammattumik
nukittussuseqalernissaannut naammattumik nerisassagarpog.

Nerlerit sulummik megqui tannerit tamaasa
ukiumut ataasiarlutik katattarpaat taavalu
piffissami tassani, juulip aallartinneraniit
augustip aallartinneranut megqumik
nutaat naajartornerini timmisinnaaneq
ajorput, tamatumalu nalaani arpaleraarlutik
imaluunniit tatsimut avalallutik taamaallaat
gimaasinnaasarput. Taamaammat assut
inunnut angalasunut nujuartarput
akernusersornegarnerminnullu
lu qulimiguulinnit

Qaanneqartamerminnut

assut malussarittarlutik. Nerlerit
isasut megquminnik piaarnerpaamik
taarsiissagunik pitsaanerpaanik
neriniarfissagartariagarput.

1999 aamma 2000-imi nerlerit

isasut nunami angallattunut ganog
gisuariartarnersut misissornegarpog.

Inuit aggersut agguagatigiissillugu 653
(+/- 263) m-inik ungasissuseqartillugit
nerlerit takusarpaat, agguagatigiissillugulu
448 (+155) m-inik ganinneruleraangata
gimaasarlutik. Tamatuma kingorna

inuit pisuttut agguaqgatigiissillugu

26 (+£15) minutsini gimatsertarpaat
agguagatigiissillugulu 1,1 (= 0,6)
km-it ingerlasarlugit. Attarmoortut
ilaat ullut 2-3 gaangiunneranni
najugareggaakkaminnut utertarput,
allalli nujuffitsinnik najuinnartarlugu.
Taama akornusersornegarnerisa
kinguneri pitsaanngitsut tassaapput
inuk ataasiinnarluunniit nerlegarfimmi
pingaarutilimmi angalappat timmiarpassuit
piffissamik neriniarfissaraluaminnik
annaasagassammata, inuullu
aqqutigisimasaa atuarlugu
avungangaallussuag timmissat
neriniarfissaraluaminnit pitsaasumit
pitsaaannginnerusumut
nujutsinnegassammata.

Kalaallit Nunaata nerlera nerlernit allanit
immikkuullarissuuvog Kalaallit Nunaanni
taamaallaat piagqgiortarami Tuluillu
Qegertaanni ukiisarluni. lkiliartorput
2016-imilu kisinnegaramik 19.000-iullutik.
Taamaammat Kalaallit Nunaanni uumasut
naasullu navianartorsiortinneqartut
pillugit nalunaarsuiffimmi ‘annikitsumik’
navianartorsiortinnegartutut
nalunaarnegarsimallutik.

nalinginnaasunit eqqagassat assigiinnarpaat, avatangiisitigullu ajornartorsiutitaat aamma assigaat atuakkamilu matumani

eqqartorneqaqqissanatik. Ogaatigineqassaaq imaani taama ittuniit mingutsitsineq killilersimaarniarlugu nunat

tamalaat isumaqatigiissutaat, soorlu angerfigeqatigiissut OSPAR (takuuk paasissutissiivik 7) aammalu MARPOL-imi

angerfigeqatigiissut Kalaallit Nunaannit malinneqarmata.

Aatsitassarsiorfinniit aniatitsineq

Avatangiisit eqqarsaatigalugit aatsitassarsiornermiit sinnikut pingaarnerpaat tassaapput akuiarnerlukut* kiisalu

assannerlukut®, ataatsimoortillugit aatsitassarsiornermiit eqqakkanik taaneqartartut. Taakku marluk tamarmik

aatsitassarsiorfiup qanitaanut ilioqqarniarneqakkajuttarput annertoorsuusaarnerat pissutigalugu ungasinnerusumut

issiivik 4

Paasissut

assartornissaat akisuallaartarmart (assiliartaliussat 3.12, 3.13 kiisalu 3.18).

Assannerlukut mingunnarpallaanngikkunik aqquserniornermi talictarfiliornermilu atorneqarsinnaapput. Assannerlukulli
amerlasuutigut aatsitassanik pinngoqqaatinillu akuiagassamiittunik (soorlu saffiugassanik ogimaatsunik) akoqakkajupput,
taakkulu avatangiisinut pisinnaasarput. Taamaammat assannerlukut mingutsitsisooratarsinnaanerat misissoqgissaassallugu
pingaarutegarpoq. Taamaattoganngippat mingutsitsisogarsinnaavoq soorlu Ivittuuni (paasissutissiivik ) assannerlukunik

akuiagassanillu nalikitsunik talittarfiliornermi atuinermik pisoqarsimasoq, imaluunniit Maarmorilimmi assannerlukunik

gaqqap sinaanut eqqaasimanikkut (takuuk matuma kinguliani qupp. 5sXX).

Imai

Assiliartaliussaq 3.12. Finlandimi Kevitsami aatsitassarsiorfimmi akuiarnerlukuusivik. Akuiarnerlukuusivik uani nunami toggissumi

sapuserlugu inissitaavoq. Akuiagassaq akukitsuummat kimittorsakkap suliarinegarnerani akuiarnerlukorpassuit sinneruttarput.
Assiliisoq: David Boertmann.

Assiliartaliussaq 3.13. Finlandimi Kevitsami assannerlukunik ilioggaavik. Akuiagassaq kanngussammik, nikkelimik, kuultimik,
platinimik palladiummimillu akulik gallornegarpoq. Akuiagassaq piiaaffimmit ammaannartumik piiarnegarpoq, aatsitassartaganngitsullu
annertoorujussuit pilaggaarneqartariagartarput aatsitassat pissarsiariniarlugit. Aatsitassartaganngitsut gattunersarsuanngorlugit
ilioggarnegarput, aammalu ulissuaasanik imermik pitarnegarsinnnaanngitsunik allequtsersugaapput erngup seerineratigut avatangiisit
mingutsinnegatsaaliorniarlugit, imerlu seerisoq aniatinnegannginnermini saliunnegartarpog. Assiliisog: David Boertmann.

Assiliartaliussaq 3.14. Qilleriviup puttasup avatangiisinut
sunniutigisartagai assigiinngitsut takussutissiaannanngukkat.

R o

Pisorpalutsitsineq

Avatangiisinut sunniutit 41

Avatangiisitigut ajornartorsiutit annerpaajusarput
assannerlukut sulfidinik iltimik akunermikkut imermi
svolvsyreliortartunik akoqarsimatillugit. Erngup syrellup
saffiugassat oqimaatsut arrortittarpai taakkulu seerinermikkut
avatangiisinut siammassapput.

Imeq aqqutigalugu siammaanissaq (Assiliartaliussaq 3.13)
pinngitsoorniarlugu assannerlukunut ilioraavissaq imermit
pitarneqarsinnaanngitsumik naqgalerneqarsinnaavoq. Tassannga
imeq aniasoq katersorneqarsinnaavoq aniateqqinneqartinnagulu
salinneqarsinnaalluni. Assannerlukut ilaanni imermut
ilioggarsinnaasarput, soorlu tasermut (pingaartumik
mingunnanngikkaangamik), imaluunniit assatamut
taakkuninnga galluiffiusumut uterteqginneqarsinnaallutik.
Tamatumuuna imermik avatangiisinut siammaasinnaasumit
aqqusaartorneqannginnissaat qularnaarneqartariaqarpogq.

Abkuiarnerlukut aatsitassanik pissarsiariniarneqartunik
sinnikogarnermik saniatigut safiugassanik oqimaatsunik aammalu
sananeqaatinik akuiaanermi atorneqartunik sinnikoqarsinnaapput.

Abkuiarnerlukur nalinginnaasumik sioqqatut
seqummaritsigilersarput, avatangiisinullu
mingutsitsissanngikkunik immikkut iliorlugit
toqqortarineqartariaqarlutik. Iliogqaaviit taama ittut

ilusilersugaanerat suliarinerallu peqqissaarulluinnartariagarpog.

1 Silaannarissarfik

2 Nunap iluani

‘a.‘\ aatsitassiorfiup
AL \\“\Q\ N‘X [ isaariaa pingaarneq
“‘ 6 u/‘ ‘1‘ 3 Nunap iluani
aatsitassiorfiup isaariaa

4 Qaarusuk aatsitassamik
piiaaffiusoq

Piiaaffik matoqqasoq
Sukaq
Piiaaffik ammaannartoq

5

6

7

8 Pitsarlukut
9 Akuiavik
0

Akuiakkat umiarsuarmut
usiliunneqgarnerat

11 Sukulunnut tasinngortaliaq

12 Imaani sukulunnik

Assiliartaliussaq 3.15. Aatsitassarsiorfiup avatangiisinut sunniutigisartagai assigiinngitsut takussutissiaannanngukkat.

Paasissut

Mestersvigimi Ivittuunilu aatsitassarsiorfinni
suut-uku ajoqutaasut?

lvittuuni orsugiassiorfik aammalu Mestersvigimi

aqerlorsiorfik avatangiisitigut piumasagaatit
sinnattorineganngikkallarmataluunniit pilersitaapput,
aatsitassarsiorfiillu taakku ingerlannegarnerat pissutigalugu imagq
agerlumik mingutsinnegarpoq, assigiinngilluinnartunilli marlunnik
mingutsitsinerit aallaavegarput. lvittuuni eqgakkat akukitsut
annikitsuinnarmik agerlortallit tinuttagaanut eqgarnegarput,
Mestersvigimilu kimittuumik agerlortallit umiarsuarnut
usilersuinermi katagarneqgartarput, kiisalu akuiarnerlukut
kuummut ganittumiittumut eqqgarneqartarlutik.

lvittuuni 1854-imiit 1987-imut orsugiammik gaarsup
gaffakarfiani gatsissumiittumik piiaasogarpoq. Akuiagassap
imarai galena (PbS, blysulfid), jernspat aammalu fluorit. Orsugialli
akorluiaruminartuuvoq akuiagassaq aseqgorluttuummat.
Orsugissat akuitsut immikkoortiternegartarput Danmarkimilu
suliareqgitassanngorlugit aallarunneqartarlutik, akorlullilli
eqgarneqartarput assannerlukunik ilallugit sissami
nunniutiginegartarlutik. Nunniutiginegartut 1 %-mik
galenartagartarput.

Galena taratsumi iltegarluartumi arrujasuuvoq, taavalu tinittarneq
ulittarnerlu ujaggat tunisassiassaanngitsut nunniutaasut
akornatigut ingerlasarmata, galena silaannarmit iltilernegartarluni
taratsumi arrortarpog. Sarfaq atorlugu agerlog arrorsimaoq
Arsuup Kangerluanut ingerlaqgittarpog, tamaanilu suli
maannamut agerlumik mingutsitsisuulluni.

Imeq agerlumik mingutsinnegarsimatillugu pingaartumi uillut
agerlumik tigooraasarput. Arsuup Kangerluata ilarujussuani
uillut ima agerlortagartigipput nerinegarnissaminnut
killigititaasunik gaangiisimallutik (masallutik kiillumut 1,5

mag). Ivittuuni mingutsitsineq 1982-imi paasinegarpoq
taamanerniillu malinnaavigineqalersimalluni, annermillu uillut
geqqussallu uumassusilinni uuttuutitut atornegartarput.
1987-imi aatsitassarsiornerup uninneraniilli mingutsitsineq
annikilliartorsimavoq (Titartagartaliussaq 1).

Kisiannili saliinissamut aningaasassagartoganngimmat
mingutsitsinerup aallaavia tamaani ittuarsinnegarpoq.
Saliinissamik avatangiisillu illersornegarnissaanik piumasagaatit
taamani akuersissutegartarnermut ilaatinnegarneq ajorput,
aatsitassarsioqatigiiffillu aatsitassarsiorfiup matunerata kingorna

allanik suliagalerpoq saliinissaminillu pisussaaffilernegarsinnaanani.

Ulluttagaata killingani nunniutinik saliineq aamma
ajoquteqarsinnaavoq tassami ujaggat nuussornegartut aamma
allamik mingutsitsilersinnaammata.

Assiliartaliussaq 1. 1955-mi Mestervigimi Nyhavnimi puut

agerlussamik imallit prammimut usilersuunnegartut.
Assiliisoq: V. Richter © Arktisk Institut.

15
Uiluaqgat 2-4 cm e
° Uillut angisuut 5-8 cm e
12
&; o® 00
=L
= ° 4
.5 9 .
X
© ° .
X
G
@
<
3
0

T T T T T T
1980 1985 1990 1995 2000 2005 2010 2015

Assiliartaliussaq 2. Ivittuuni 1982-2013-imi uillut
agerlogassusiisa allanngoriartornerat (ug uillut nerpiini
panertuni). Titarneq aappalaartoq tassaavoq uillut mikisut 2-4
cm-inik angissusillit aammalu titarneq tungujortoq tassaalluni
uillut angisuut 5-8 cm-inik takissusillit. Titarneq kittorartaartoq
tassaavoq 95%-mik qularnaassusilik.



Tunumi Mestersvigimi aatsitassarsiorfimmi 1956-imiit 1963-mut agerlussamik
zinkitalimmissaaq piiaasogarpog. Agerloq zinkilu akuiagassamit aserortikkamit
puttallartitsinikkut immikkoortinnegartarpoq. Akuiarnerlukut gaggap sinaanut
maginnegaannartarput, taakkulu kuummut ganittumiittumut taavalu

imaanut seererusaarput zinkimillu mingutsitsinermik pilersitsillutik — aamma
qularnanngitsumik agerlumik. Akuiarnerlukuniilli agerlumik mingutsitsineq
assorsuaq nalileruminaappog kangerlummi suli annerujussuarmik agerlumik
mingutsitsisogarmat. Umiarsuit angallassissutit usilersornegarneranni

agerloq akuiagaq assut kimittooq (galena) 70 %-imik agerlortalik
maanngaannartinnegartagaagq. llaatigut puut galenamik imallit alittarput
imaallu sissamiiginnartarlutik, ilaatigullu prammit ulikkaartut kinngusarput
taamalu galenat immap naqgganut kivisarlutik.

Mingutsitsineq taanna geqqussat kanassullu agerlumik zinkimillu
akogassusiannik uuttortaasarnikkut malinnaaviginegarpoq — tamaanimi
uiloganngilag. Mingutsitsineq allanngorarpog, ataatsimulli isigalugu
annikilliartorpasippoq (Titartagartaliussaq 2).

Ivittuuni Mestersvigimilu aatsitassarsiorfiit eqgaanni immami mingutsitsinerit
paasinegartut ilisimaatsussusermik atortulussusermillu pissutegarput.
Akuiarnerlukut avatangiisini maangaannaq ilioggarnegartarput taamalu
mingutsitsineq siammalertortarluni, aamma Mestersvigimi akuiagassamik
assartuineq assut pegqissaanngitsumik ingerlannegartarsimavog.
Ullumikkut mingutsitsiviujunnartut taama ittut aammalu mingutsitsineq
pinaveersimatinniarlugu ganoq iliortogassasoq sukumiisumik
allaaserinegartarpoq, suliallu suugaluit tamarmik akuersissutiginegassagunik
sukumiisumik nalilersornegaqgaartarput. Ivittuuni Mestersvigimilu pisimasut

ullumikkuusuuppat akuerinegarsimassanngikkaluarput.
1

Assiliartaliussaq 4.

Ivittuut talittarfiat 1927-imi
assilisag. Orsugiassiorfimmi 1
piiaarnerlukunit sanaajuvoq
assorsuarlu agerlogarluni.
Assiliisoq: © Arktisk Institut.

Assiliartaliussaq 3. Mestersvigimi Nyhavnimi misissuiffinni
assigiinngitsuni geqqussat agerlogassusiisa allanngoriartornerat
(@) aamma zink (b). 2 km-inik kangisinnerusumi misissuiffiit
(tungujortut), Kong Oscar Fjordimi umiarsualivimmiit 4 km-inik
ungasitsigisumi ikkarlunni (aappalaartut) aammalu Nyhavnimiit
kimmut 2 km-inik ungasinnerusumiittut (qorsuit). Ataatsimut
isigalugit appariartornerat takunegarsinnaavoq, aammali
saffiugassaqassusiisa gaffakkiartornerat, immaga immap
naqgata saggarneqartarneranik pissutegarsinnaasog.

Akuiarnerlukuusiviit sarrisoortarnerat sananeqaatillu toqunartullit kuunnut siammartarnerat pissutigalugu pifimmi
annertoorujussuarmi mingutsitsisarnerat tusarnartaanngeqaaq. Akuiarnerlukut sulluliatoqqani imaluunniit assakkami
ammaannartumi toqqorneqgarsinnaapput. Nunaannarmi sapusersukkanik angisuunik togqorsiviliortoqarsinnaavoq,
imaluunniit tatsip kangerluulluunniit naqqanut aniatinneqarsinnaallutik. Periaatsit tamarmik iluaqutitaqarlutillu
ajoqutitaqarput, kisiannili sananeqaatit mingutsitsisussat pujoralatsitsinikkut seerisitsinikkullu siammartinnaveersaarnissaat
anguniagassaavoq. Ilioqqaaviit ammaannartut amerlanerpassuartigut imermik gallerneqartarput pujoralatsitseqqunagit
(Assiliartaliussaq 3.12).

Kujataani kuultisiorfimmi Nalunami akuiarnerlukut aatsitassarsiorfiup iluani toqqorterneqartarput, avatangiisillu
malinnaavigineqarneratigut paasineqarpoq taama togqortarineqarnerat avatangiisinut mingutsitsinermik
nassataqanngitsoq.

Akuiagassap piiarneqareersup suliarineqarnerini periaatsit assigiinngitsut imermik igitassaqalersitsisinnaapput
imaaliinarlugit tasermut, kuummut kangerlummulluunniit ganinnermut aniatinneqarsinnaanngitsunik sananeqgaatinik
mingutsitsisunik akogarnertik pillugu. Sananeqaatit taakku akuiagassamit pisinnaapput, assersuutigalugu taakkunannga
saffiugassat oqimaatsut, svovl fluorilu, seerisinnaapput, imaluunniit akuiaanerni assigiinngitsuni akuutissanit atorneqartunit
mingutsitsineq pisinnaalluni.

Akuutissat akuliunneqartut tamakkerlugit nalunaarutigineqartarnissaat oqartussanit piumasarineqarpoq, aammalu
imermut iginneqartussamut akugitikkumaneqganngitsut aniatitsinissaq sioqqullugu peerneqartassapput aniatitsivissami
avatangiisit imerlu imigassaq sunnerneqaqqunagit. Imeq aniatitassaq pillugu piumasaqaasiornikkut tamanna
anguneqartarpoq piumasaqaatillu akuersissutini tunniuneqartuni allassimasarput. Aamma taserni, kuunni imartanilu
(aniatitsiviusuni) toqqartukkani (paasissutissiivik 6) erngup pitsaassusia piumasaaqaasiorfigineqartarpoq, aammalu
aniatitsinermut ogartussat piumasaqaataat malinneqarnersut qularnaarumallugu aniaffinni aniatitsivigineqartunilu
sananeqaatit akuusut nakkutigineqassallutik.

Aatsitassarsiorfimmiit avatangiisinut mingutsitsisuusartut allat tassapput pujoralaat. Aniatitsinivittut
oqaatigineqarsinnaanngillat pujoralaat aatsitassarsiorfimmi sunit aalasunit pinngortinneqartarnerat pillugu. Piiaaneq
immini pujoralammik pinngortitsisarpoq, piiaaffinnilu ammaanartuni pujoralaat nunamut kilometererpassuarni
siammarsinnaapput. Akuiagassap aserorterneqarnera aammalu assartuineq allamullu nuussuineq pujoralammik
pilersitsiviusarput. Pujoralaat imminni avatangiisit qallikkut pissusiinut sunniuteqartarput (takuuk siuliani
qupperneq 30XX), aamma mingutsitsisarput soorlu akuiagassat, akuiarnerlukut aamma / imaluunniit assannerlukut
mingutsitsisarnerattulli. Maarmorilimmi aatsitassarsiorfimmi pujoralak akuiaanermit aammalu assannerlukut qaqqap
sinaanut eqqakkat aserorternerannit pujoralaat avatangiisinut annertuumik mingutsitsisuupput (takuuk matuma kinguliani
qupperneq s5), assanetlukullu suli tassa avatangiisinut pujoralammik mingutsitsisuupput.

Pujoralatsitsineq aqqusinerni galligaanngitsuni gaartiterivimmilu imermik seqqittaasarnikkut
pinaveersaartinneqarsinnaavoq kiisalu akuiagassap inini matoqqasuni filterit atorlugit pujoralannik unerartitsiviusinnaasuni
aserorterinikkut pinaveersimatinneqarsinnaalluni.

Imermurt aniatitsineq pillugu piumasaqaateqartarnertulli oqartussat aatsitassarsiorfinniit pujoralatsitsineq pillugu
piumasaqaateqartarput (paasissutissiivik 6). Piumasaqaatit taama ittut assersuutigalugu nassatarisinnaavaat suliat
pujoralatsitsiviusartut taamaallaat qatsungatillugu ingerlanneqartassasut. Assersuutigalugu aatsitassarsiortitseqatigiiffik
peqquneqarsinnaavoq anori 12 m/s-inik sakkortunerulerpat assartuinanilu gaartiterisassanngitsoq.

Pujoralannut uuttuummik ikkussisoqakkajuttarpoq oqartussat pujoralatsitsineq pillugu piumasaqaataannik

aatsitassarsiorfimmi malinnittoqarnersoq naliliiffigisinnaajumallugu (paasissutissiivik 6).

Imai
Paasissutissat makku piginneqqaartussaanikkut illersugaapput ingerlateqqassanatillu



Kalaallit Nunaanni aatsitassarsiorfinni avatangiisitigut piumasaqaatit

Erngup apuuffiini erngup pitsaassusianut killigititat
uku gaangernegassanngillat. Saffiugassat annertussusii
tassaapput sananegaatinut arrorsimasunut killigititat.

Ingerlatseqatigiiffik aatsitassarsiorfimmik aallartitsinissamut akuerinegaraangami
aamma erngup apuuffissaminut apuuttup akuutissanik uumassusillillu akuinik
akogassusia pillugu piumasagaatinik maleruaasussanngortarpoq, taakkulu

suliamiit suliamut aalajangersarneqartarput.

Imeq Tarajoq
(ug/l) (ug/) Aatsitassarsiorfiup eqgaanni silaannarmi pitsaassuseq pillugu piumasagaatit

p—— i c aamma malinnegassapput:

Cadmium (Cd) 0,1 0.2 aSILIS: 'ZSSZTJ) A(:i;/r:zr)a
Krom (Cr (IID)) 3 3 Silaannaat

Kobber (Cu) 2 2 Nitrogendioxide (NO,) 100 =
Jern (Fe total) 300 30 Svovldioxide (SO,) 125 -
Bly (Pb) L 2 Pujoralaat

Kviksglv (Hg) 0,05 0,05 Arsen (As) 0,010 120
Nikkel (Ni) 5 5 Kedmiumied) 0,010 60
Zink (Zn) 10 10 Krom (Cr) 0,50 -
Cyanid (CN free) 5 2 Kobber (Cu) 10 -
Nitrogen (N total) 300 Kobolt (Co) 0,10 —
Fosfor (P total) 20 Jern (Fe) 4,0 =
Pialuaggat nigguusallit! 50.000! 50.000! Bly (Pb) 0,40 3.000
11lgng/lou_trj:iElgap;;r;r;gortltamnttut 50000 pg/l sinnegarpata Kvikslv (Hg) 0,10 1,5

Molybdaen (Mo) 5,0 -
Imermissaaq aniatinnegartumi makku malinnegassapput: Nikkel (Ni) 0,10 450
Uuttuut Akogassusia (mg/l) Salv (Ag) 0,20 -
BOD: 15 Thallium (Tl) - 60
oD 75 Uran (U) 0.30 -
SN 8 Vanadium (V) 0.30 -
Total P 15 nk ey ” i
Fluorid (F) 1,0 -

T e Tl P <25 . :
uumassusillit imermi ilt-imik atuinerannut atugadq, Pujoralakut <10 ym (PM;) 50 -

aamma uumassusilinnik mingutsitsinermi uuttuutitut
atornegartarpoq (assersuutigalugu imeq inuit atorsimasaat)

COD = Chemical Oxygen Demand (akuutissat silaannarmik
atuisarnerat). Uuttuutaavoq akuutissat imermiittut ilt-mik

atuisarnerannut atorneqartartoq.

Pujoralakut katillutik

4,0 g/m?/maned

Killigititat taakku aatsitassarsiorfiup avatangiisaani malinnegassapput,
tamatumani pineganngillat aallaaviisa ganittuiniittut taakkulu avataanni

isumannaallisaavinniittut.

Maskiinaniit, ikuallaavinniit, allaniillu silaannarmik aniatitsinermi EU-p killigititai
malinnegassapput (EU-p suliffissuarniit aniatitsinermut peqqussutai, aamma EU-p
maskiinat aalasut agqusinikkoorutaanngitsut aniatitsinerannut peqqussutai). EU
aalajangersagaganngippat amerikamiut piumasagaataat atuutissapput.



Naalagaaffiit isumaqatigiissutaat OSPAR Kalaallit Nunaanni

Nunat tamalaat Oslo-Parisimi isumagatigiissutaat (OSPAR) atorlugu kangimut
Spaniap Norgellu kimmullu Islandip Tunullu akornanni atlantikup avannaata
kangiani imaani avatangiisit illersornegarnissaat siunertarinegarpoq
(Assiliartaliussaq 1).

Naalagaaffiit isumagatigiissutaanni aalajangersakkat Kalaallit Nunaata
imartaani tamarmi uuliasiorluni gillerinermut atuuppoq naak isumagatigiissut
Tunup imartaanut taamaallaat atuukkaluartoq.

Isumagatigiissutikkut OSPAR-ikkut assersuutigalugu qularnaarnegassaaq
akuutissat misissueqgjissaarluni gillerinermi atornegartussat
nalunaarsornegassasut, aammalu akuutissat avatangiisinut ulorianassusiat
nalilernegarlunilu ganog sunniutegarnerat aalajangerneqartassasoqg.

Akuutissat sananegaatinik assigiinngitsunik akogakkajuttarput, matumanilu
sananeqaatit ataasiakkaat ganoq pissusegarnerat pingaarutegarpog.
Akuutissat togqunartogassusertik, uumassusilinnit nungujartortinnegartarnertik
aammalu uumassusilinni egitertarnertik, soorlu nerisaregatigiinni
eqiteruttarnertik naapertorlugu nalilersornegarlutillu nalunaarsornegartarput.

Aalajangersagaq pingaarutilik tassaavoq akuutissat avatangiisinut ajoqutaasut
ulorianaategannginnerusunik taarseriartuaarneqgarnissaannik ogartussanut
ingerlatseqatigiiffinnullu piumasagaategartogarnera (taarsiiartuaarnissaq).

Danmarkimi Norgemilu OSPAR-ip akuutissanik ganogq issutsinut
agguataarinerata saniatigut galipaatinik nalunaarsuineq atorneqgarpog, takuuk
assiliartaliussaq 2. Niogqutissiag sananegaatinik assigiinngitsorpassuarnik
imagarsinnaammat sananeqaat avatangiisinut ajoqutaanerpaaq
naapertorlugu galipaasiisogartarpoq. Assersuutigalugu sanegaatit ilaat

Assiliartaliussaq 1. Isumagatigiissut OSPAR Atlantikup avannamut kangiata
ilaanut, aamma Tunup avataata imartaanut atuuppog. Piffik tamanna
imartanut gassiinut immikkoortitigaavoq.

ataasiinarluunniit gernertumik nalunaarsimappat, taava niogqutissiaq
(akuutissaq) tamarmi gernertutut nalunaarnegassaag.

llisimasat piginegartut tunngavigalugit sananegaatip nungujartorsinnaassusia
ilisimaneganngippat avatangiisinut ajoqutaaratarsinnaasutut
nalunaarnegassaaq, tassa mianersortussaatitaaneq naapertorlugu.
Sananegaatit avatangiisinut ajoqutaasut toqunartogarput,

uumassusilinni egitertarlutik avatangiisinulu nungujartortaratik

(tassa arrortikkuminaatsuupput). Sananegaatit toqunartullit

erngerlutik sunniuttartuusinnaapput, imaluunniit sunniutaat
malunnannginnerusinnaapput aatsaallu sivisuumik sunniusimareeraangamik
paasineqgarsinnaasarlutik: kraeftegalernartut, kingornussisaatinik
allannguisartut, hormoninik akornusersuisartut* imaluunniit
kinguaassiorsinnaassusermi akornusiisartut.

Qalipaat Qanoq nalunaarneqarnera

Sananegaatit gernertumik nalunaakkat imaani avatangiisinut
ajornerpaajupput, taarsernegarnissaallu assut pingaartinnegarpog.
Sananegaatit avatangiisinut ajoqutaasut immikkut
nalunaarsornegarsimaffianni nalunaarsugaapput. Kalaallit Nunaanni
atogqusaanngillat.

Qernertoq

Akuutissat aappalaartumik nalunaakkat
aarlerineqartogartinneqartarput avatangiisinut gassiitigut
ajoqutaasarnertik pillugu, taamaammallu taakku
taarsernegartariagarput. Tassaapput sananegaatit toqunartullit,
arrortikkuminaatsut aammalu sananegaatit uumassusilinni
egitertartut. Sananegaatit aappalaartumik nalunaakkat
immikkut nalunaarsugaanngillat, taamaammat pisumiit pisumut
naliliffiginegartariagarlutik. Suliat sivisuumik ingerlasussaatillugit
Kalaallit Nunaanni immikkut ittumik ginnutegaategarnikkut
akuutissat aappalaartumik nalunaakkat atornissaannut
akuersissutegartogarsinnaavoq aatsaalli atornerisa nalaanni
ingerlatseqgatigiiffik avatangiisinut ajoqutaannginnerusunik
taartissarsiussappat, tassa akuutissanik gorsummik
sungaartumilluunniit nalunaakkanik

Aappalaartut

Akuutissat gorsummik nalunaakkat avatangiisinut ajoqutaanngillat
imaluunniit annikitsuaraannarmik akornutaallutik. Aamma
sananegaatinik PLONOR-inik taanegartarput (Pose Little Or No

Risk for the Environment). Akuutissat gorsummik nalunaakkat
sananegaatinik akuerisanik immikkut nalunaarsukkanut ilaapput.

Assiliartaliussaq 2. Norgemi sungaartumik nalunaakkat suli
immikkoorteqginnegartarput: Y1: Akuutissagq uumassusilinnit
nungutilluinnarnegartussatut naatsorsuutiginegarpog. Y2: Akuutissaq
avatangiisinut ajoqutaajunnaarluni uumassusilinnit aggornegartussatut
naatsorsuutiginegarpog. Atuiniartogartillugu ginnutegarnermi tamanna
uppernarsarnegassaaq. Y3: Akuutissag uumassusilinnit aggornegarnerminni
avatangiisinut ajoqutaasinnaasunut allannguutegarnissaa
naatsorsuutiginegarpog.



Assiliartaliussaq 3.16.

ROV* angallataavoq immap
naqggani atortorissaarutinik
ikkussuinermi
atornegartartoq. Nagganiittoq
illerfiusaq tassa ROV. Aamma
misissugassanik tigooraanermi
atorneqgarsinnaavoq,

uanilu 1500 meterinik
itissusilimmi uumassusilinnik
misissugassanik tigooraanermi
atornegarpog. ROV-ip
assaasaa saamiup tungaani
takunegarsinnaavoq.

ROV kaabilit atorlugit
umiarsuarmut attaveqgarpoq
tassanngalu isiginnaarutit
atorlugit agunnegarluni.

Assiliisoq: David Boertmann.

Avatangiisinut sunniutit 47

Urani

Pinngoqqaatinik qinngornilinnik piiaaneq immikkut ittunik ajornartorsiutitaqarpog,

taakkulu avatangiisinut peqqissutsimullu annertuunik sivisuumillu atuuttussanik
kinguneqassanngippata immikkut eqqumaffigineqartariaqarput maannamut Kalaallit Nunaanni
misilittagaqarfigineqanngitsunik.

Aatsitassanik pinngoqqaatinik ginngornilinnik akulinnik misissueqqissaarnermut
piiaanermullu akuersissutinik tunniussisoqartannginnissaanik periaasiusimasoq — ginngornilinnik
piiaaqqusinngilluinnarnermik taaneqartoq - 2013-imi namminersorlutik oqartussanit
atorunnaarsinneqarpogq. Killiliussarli naqqarpiaaniissimanngilaq, 6o ppm-miissimallunili (tassa
millioniugaangata sananeqaatit qinngornillit amerlassusii), taamaaliornikkut aatsitassarsiorneq
ajornarunnaarsinniarneqarpoq tassami aatsitassat amerlanersaat annikitsuaqggamik
uranitaqarlutillu thoriummitagartarmata. Qinngornilinnik piiaaqqusinngilluinnarneq 199o-ikkut
missaanni atulersinneqarpoq uranimillu piiaanermut sammitinneqarluni (paasissutissiivik 8).
Aalajangernissap tungaanut aalajangernerullu kingorna Kalaallit Nunaanni uranisiornissamut
angertut naaggaartullu akornanni oqallinneq assorsuaq annertusimavoq sakkortullunilu.

Qinngornitalinnik piiaagqusinnginnerup atorunnaarsinneqarneranut pissutaasoq
tassaavoq Narsap eqqaani Kuannersuarni saffiugassanik qaqutigoortunik piiaanissamik

aatsitassarsiortitseqatigiiffiup soqutiginnilersimanera. Saffiugassat qaqutigoortut (REE)

Imai

Paasissutissat makku piginneqqaartussaanikkut illersugaapput ingerlateqqassanatillu



Kalaallit Nunaanni avatangiisit pisuussutillu uumaatsut

aatsitassamut uranip aamma nipinngaffigisaanut atasarmata saffiugassat taakku uranimit immikkoortillugit
misissoqqissaarneqarsinnaanatillu qallorneqarsinnaanngillat. Ingerlatseqatigiiffik 2015-imi aatsitassarsiulersaarnerup
naatsumik nassuiarneqarneranik, aamma avatangiisinut sunniutissanik nassuiaataagallarcumik ilagartumik nassiussagarpoq
(paasissutissiivik 8).

Uran piiarneqartilluni immini qinngorneqarpallaartanngilaq. Uranili radiummimik radonimillu (pinngoqqaatinik),
uranip seqilaneranit pinngortartunik ginngornilinnik ilaqartuaannarpoq. Kuannersuarni akuiarniagaq aamma
pinngoqqaammik qinngornilimmik thoriummimik akogarpoq. Radium saffiugassaavoq pingaarcumik imermik
mingutsitsisinnaasoq, radonilu gassiuvoq silaannarmik mingussitsisartoq. Thorium tuniniagassiarineqassannginnami
akuiarnerlukunut akuutissanillu atornikunik eqqaavimmut pissaaq. Aamma radium thoriummilu ilioqqaaviit
pujoralannerinit akuiaanerillu assigiinngitsut pujoralannerinit siammarsinnaapput.

Pinngoqqaatit qinngornillit imaluunniit ginngornerit taakkunannga pisut killissaat suli Kalaallit
Nunaanni aalajangersarneqarsimanngillat. Taamaammar killiliussat taama ittut nunarsuarmi allameersut
naliliivigineqartariaqarput naleqqussarneqarlutillu avatangiisit inuillu sananeqaatinik taama ittunik assersuutigalugu
imeq aqqutigalugu iisisoortannginnissaat illersorumallugit. Killiliinermi Kalaallit Nunaanni inuiaqatigiinni pissutsit
immikkut isiginiartariaqarput — assersuutigalugu Kujataani savaateqarneq — aammalu killiliussat politikkikkut

akuerineqarsinnaasariaqarput (paasissutissiivik 8).

Uuliasiorluni gillerivinnit aniatitat

Misissueqgissaarluni gillerinernit aniatinneqarnerpaasartut tassaapput qillernerlukut* kiisalu marraq perrassaat *
(kingulianiittoq takuuk). Immami qillerisoqartillugu qillernerlukut immap naqqani sioqqatut issusuunngorlutik
katersuuttarput. Nalinginnaasumik toqunartogartanngillat, uumasulli sunik uumassusilinnik imermiit milluaasuusut
matoorneqarneq sapertarpaat, pingaartumillu immap pupii nillertullu koraalii misikkarissuupput*. Immap natermiui taama
ittut sunnerneqartikkumanagit avatangiisinik misissuinerit pinnngitsoorani ingerlanneqartussat (takuuk qupperneq 84XX)
gillerineq sioqqullugu immap naqqata misissorneqgarnissaanik ilaqartarput. Immap iluani angallat immikkut ittoqg (ROV*)
atorlugu ingerlanneqarput. Immami pupeqarfik koraleqarfillu naammattooraani gillerivissaraluaq illuartinneqartarpoq.

Qillerisoqartillugu (uuliasiorluni aatsitassamilluunniit ujaasilluni) gillerivik marrarmut assingusumik
perrassaaserneqartarpoq. Imerpalasup taassuma gillerut perrassarlugulu nillusartarpaa, qillernerlukut aniatittarlugit aammalu
qilligaq sarrisoortussaajunnaarlugu patajaallisartarlugu (pingaartumik ujagqani aqittuni sulluaralinnilu qillerinermi).
Pingaartumik uuliasiorluni itisuumik gillerinermi qillikkani naqitsinerup allinissaa pinaveersimatittarpaat.

Uuliasiorluni gillerinermi perrassaat qillerutip sulluatigut qillerutip nuuanut ingerlatinneqartarpoq. Tamatuma kingorna
qillikkakkut qummut ingerlasarpoq gillerummilu katersorneqartarluni. Perrassaat atorneqarfiinut assigiinngitsunut
pitsaanerpaatinniarlugu akuutissanik assigiinngitsorpaalussuarnik akuneqartarpoq. Ilaat avatangiisinut ulorianaategarneq
ajorput, soorlu taratsut nalinginnaat, allalli saffiugassanik oqimaatsunik akoqartarput imaluunniit avatangiisinut
toqunartuusarlutik, ilaallu aamma assut arrortikkuminaatsuusarput sivisuumillu avatangiisiniittarlutik. Aamma aatsitassaq
baryt (BaSO4) akuliunneqartarpoq perrassaat ogimaannerulersikkumallugu. Taanna immini toqunartoqanngilag,
saffiugassanilli oqimaatsunik soorlu kvikselvimik (Hg) akoqarsinnaalluni.

Qillerineq ingerlagallartillugu perrassaat atoqqeqattaarneqartarpoq, qillerinerli naappat arlaatigut iginneqartariagarpoq.

Qillernerlukut perrassaallu annertoorujussuusarput: 2010-imi Qegertarsuup kitaani gillerinermi qillikkamit ataatsimit

Imai

Narsami uranisiorfik

Ingerlatseqatigiiiffik Kuannersuarni aatsitassarsiulersaartoq ukiuni 30-ini akuiagassamik
ukiumut 3 millioner tonsinik piiaasarniarluni pilersaarutegarpog. Assannerlukut

taama annertutigisuttaaq aatsitassarsiorfiup eqgaanut eqgarnegassapput,

aammalu akuiagassaq annikitsuinnarmik akogarmat akuiarnerlukut taama
annertutigingajattut amiakkuusassapput. Akuiarnerlukut akuutissallu akuiaanermi
atorneqartut Tasermut 600 meterit missaannik gatsitsigisumiittumut 8 km
missaannillu Narsamiit ungasissusegartumut eqgarnegassapput. Tasermiit imermik
aniasogartussaajunnaarlugu sapusernegassaad.

Akuiagassaq pinngoggaatinik ginngornilinnik akogarmat ingerlatseqatigiiffik
(siornatigut Kalaallit Nunaanni nalaannegarsimanngitsumik) ginngornernut
illersornissaq pillugu pilersaarusiortussaavog. Pilersaarusiornikkut siunertarinegarpoq
sananegaatit ginngornillit aniatinnegarnerat sunniutaallu aammalu
aatsitassarsiornermiit ginngornerit pinngortut annikinnerpaatinnegarnissaat.
Qinngornernut illersornissaq pillugu pilersaarutit suliariniakkap ingerlanerani tamarmi
immikkoortunut tamanut atuutissapput, tassa sanaartornerani, ingerlanerani
atorunnaarsinnerani, pissusitogaatut iluarsaateqginnerani kiisalu matunerata kingorna
patajaallisarnerani illersornissaq pillugu.

Aamma siornatigut Kalaallit Nunaanni nalaannegarsimanngitsumik ogartussat
pinngoqgaatit ginngornillit pillugit aatsitassarsiorfiup eqgaani silaannarmi, kuummi,
tatsini, imegarfimmi aammalu imaani ganoq annertutiginissaannut killigititanik
aalajangersaasariagarput (uran, radium, radon agerlog 2010, polonium aamma
thorium pillugit).

Ogartussat aamma nutaatut killiliussanik aalajangersaassapput radon
aatsitassarsiorfiup eqgaani silaannarmi ganog annertutigissanersog, aammalu
aatsitassarsiorfiup eqgaani kuunni, tatsini imegarfimmilu kiisalu imaani radium
thoriummilu ganogq annertutigissanersut. Qinngornilinnik piiaanngilluinnarnissap
siusinnerusukkut atuussimanera pissutigalugu Kalaallit Nunaanni aatsitassarsiornermi
sananeqaatit ginngornillit pillugit aalajangersimasunik suleriaasegartogaranilu
killiliussanik aalajangersaasogarsimanngilag.

Pinngoggaatit ginngornillit imegarfimmi aammalu illup iluani silamilu ganoq
annertutiginissaat pillugu nunat tamalaat akornanni killiliussagarpoq (takuuk
ataaniittoq).

Avatangiisitigut ajornartorsiutaasinnaasoq alla tassaavoq aatsitassaq fluoritalik —
villiaumit, taanna imermi arrortarpoq toqunartuullunilu. Nunap iluata kiisalu nunap
gaavata erngatigut villiaumitip arrornissaa siammarnissaalu aarlerinaategarpoq.

«-.3.1, i

Assiliartaliussaq 1. Kuannersuit
uraneqarfiusoq saamerliuvoq.-Qoogqumi
ginngorliuvog llimmaasaq kiisalu Narsap sermia
aammalu naqgganiipporlu Narsap Kuua kiisalu
aatsitassaqarfiup tungaanu"[ agqusineq.

Assiliisoq: © Arktisk Institut

Fluorimik mingutsitsineq ganoq iliuusegarfiginiarlugu
killilerniarlugulu ingerlatseqatigiiffiup pilersaarutaa avatangiisinut
sunniutissanik nassuiaammut ogartussanut naliligassanngorlugu
nassiunnegartussamut ilaassaag.

Nunat assigiinngitsut killiliussaannut assersuutit (WHO 2011,
European Commission 2012):

Illup iluaani silaannaq:

Radon (Rn): 100 Bg/m2

Imermi imigassami:

Radon (Rn): 100 Bay/l

Agerlog 2010 (Pb-2010): 0,2 Ba/l

Polonium 210 (Po-210): 0,1 Bg/l

Uran (U-238): 3,0 Bg/l i vand og 15 pg/l*
Radium 226 (Ra-226): 0,5 Bg/l

Radium 228 (Ra-228): 0,2 Ba/l

Thorium 230 (Th-230): 1 Ba/l

Thorium 232 (Th-232) 1 Bg/l

* tassa uran saffiugassatut ogimaatsutut toqunartulittut
isigineqarpat

Qinngornegassusermut killiliussat eqgarsaatigalugit (Bo/l) ukiumut
ginngugaanerup tamarmiusup 0,1 mSv-imit annerunnginnissaa
eqgqarsaatigisariagarpog.

EUROPEAN COMMISSION - 2012/0074 (NLE) - COUNCIL
DIRECTIVE - laying down requirements for the protection of the
health of the general public with regard to radioactive substances
in water intended for human consumption

WHO, 2011. Guidelines for drinking-water quality. World Health
Organization. Fourth edition. 564 p.
Qinngornegassusermut uuttuutit:

Bq (becquerel) ginngornegassusermut uuttuutaavog: 1 Bq
tassaavoq ginngorneq sananegaatip ginngornillup minnerpaap
ataatsimik issariarnermut ginngortitsineratigut pilersaartog.

Sv (sievert) tassaavoq ginngornerup uumassusmmmut sunmutaa
tassa kiilumut uuttorlugu 1§_v =1 jouletkg.

gillernerlukut 650 aamma 900 mj3 akornanni
annertussusillit pilersinneqarput katillugillu 6.000 tons
gillerinermi perrassaat marraasaq atorneqarluni, taakkulu
gillerisaqattaarnerit naammassimmata immap nagqanut
aniatinneqarput.

Imaani qilleritilluni qgillernerlukunik perrassaamillu
immap naqqanut aniatitsisarneq nunani tamani
ileqqoriinnarneqgarsimavoq avatangiisinut qanoq
ajoqutaatiginerat apeqqutaatinnagu. Assersuutigalugu
Nordsgmi assut immap naggata uumasuinut
sunniuteqarsimavoq, pingaartumik perrassaat
uuliamik akulik (OBM) ajornartorsiutaasimavoq.

Piffiit assigiinngitsunik uumasoqarluarsimagaluit
aniatitsifigineqaraangamik ataasiinnangajaasunik tassa
qupetlorsuarnik assigiinngitsunik arlaganngitsunik
uumasoqalersarput. Tamanna ilaatigut tunngavigalugu
nunat tamalaat isumagatigiissutaannik OSPAR-imik
taasamik nunat 2000-imi atsiueqataasut aalajangerput
OBM-mik aniatitsisarneq inerteqqutigineqalissasoq.
Danmark Norgelu malinnaapput, tamatumalu

kingorna Nordsemi avatangiisit assut pitsanngoriarnerat
takuneqarsinnaalerpoq. Perrassaatit imermik akullit
avatangiisinut ajoqutaannginneroqaat aammalu Kalaallit
Nunaanni imaanut uterteqginneqarsinnaasarput
nalunaarutigineqarunik aammalu
toqunartoqarpiannginnissamik OSPAR-ip piumasaqgaataai
malinneqarpata, uumasuaraqarpianngikkunik aammalu
pilertorcumik arrorsinnaassuseqarunik. Qillerinermi
akuutissat akuliunneqartartut (offshore-kemikalier®),
OSPAR’s PLONOR*-listianut ilaasussaapput
imaluunniit qorsummik sungaartumilluunniit
nalunaarneqarsimassallutik (paasissutissiivik 7).

Nunami qillerinermi, soorlu Alaskami North
Slopemi nunami paarnaqutaannalimmi, perrassaatit
gillernerlukullu gilleriviup sinaani assakkanut
ilineqartaraluarput. Sananeqaatit ajornartorsiutitallit
geriuaannartumi qerinissaat siunertaasarsimagaluarpog,
kisannili silap pissusia pissutigalugu aammalu perrassaatip
ganoq ittuussusia apeqqutaalluni gerinngitsoortarpog,

sananeqaatillu ajornartorsiutaasut seerilersarlutik. Maanna

Paasissutissat makku piginneqqaartussaanikkut illersugaapput ingerlateqqassanatillu

Assiliartaliussaq 3.17. Nuussuarmi 1996-imi uuliagarneranik misissueqgissaarluni gillerinermi marraasaq
perrassaat atugaq qilleriviup eqgaani assaannegarpoq gallerneqarlunilu. Ukiut agganillit gaangiunneranni
paasinarsivoq ilioggaaviusimasoq naqjillissimasoq, ukiullu arfineg-pingasut gaangiummata suli
naqillinneroggissimavoq (assi). Taamaalinera pissutigalugu imeq katersuuttalersinnaavoq sananegaatillu
mingutsitsisuujunnartut taamaalillutik arrorsinnaanngorlutik. Qillerinermi tassani perrassaat imermik akulik
atorneqarpoq, akuutissallu ulorianaategarluanngitsut kisimik atornegarput, nagillittarneralli pissutigalugu
Alaskami taama perrassaatikumik assaassisarneq atorneeruppog.

Assiliisoq: David Boertmann.

perrassaatit gillernerlukullu sullutogqanut imaluunniit sullunut nutaanut magitsivissianut

maginneqartartussanngorput magitsivitoggallu qaqinneqartarput isumannaannerusumullu

togqorneqartalerlutik.

1996-imi Kalaallit Nunaanni nunami qillerisarnermi gillerinermit eqqagassat imerpalasut
gillerutip eqqaanut aniatinneqartarput, imerpalanngitsullu assaanneqarlutik. Iliogqaaviit tamakku
piffissap ingerlanerani naqillipput (Assiliartaliussaq 3.17). Ullumikkut Alaskami iliortarnertut
perrassaatit qillernerlukullu sullunut qillerneqarsimasunut utertinneqarnissaat, gillikkanut
magitsivissianut® imaluunniit ilioqqaavinnut isumannaallisakkanut imaluunniit avatangiisinut
ajoqutaanngitsumik suujunnaarsinneqarnissaat kaammattuutigineqassagaluarpoq.

2010 aamma 2011-milu misissueqqissaarluni qillerinerit arfineq-pingasut kingorna
Danmarkimi Nukissiuteqarnermik Misissuisoqarfik Pinngortitaleriffillu Kalaallit Nunaanni
oqartussaniit qinnuigineqarput Kalaallit Nunaanni gillerinermi marraap perrassaatip
atorneqartarnera naliliivigeqqullugu, ilaatigut qillerinerni ilungersunartuni ingerlatseqatigiifhiit
perrassaammik uuliatalimmik atuijumasarnerat pissutigalugu, aammalu atoreernerani nunami
suliassanngortinneqarsinnaappata Danmarkimi Norgemilu atorneqarsinnaanerat pissutigalugu.
Naliliinermi inerniliunneqgarpoq:

* akuutissat avataani atorneqartussatut pilersaarutigineqartut tamarmik isumaqatigiissummi
OSPAR-imi najoqqutassiat naapertorlugit, danskit norskillu najoqqutassiaat suussusii
nalunaarsorneqassapput kiisalu danskit akuutissanik nalunaarsuiffiani PROBAS*-imi
nalunaarsorneqgarsimassallutik.

* avatangiisit eqqarsaatigalugit avatangiisit inniminaateqartut sukumiisumik
nalunaarsornegassapput, aammalu norgemiut piumasaqaataat malinneqassallutik.

* kuutissat issittup avannarpasinnerusortaani avatangiisinut aniatinneqartussatut
pilersaarutigineqartut nalunaarsorneqarnissaat pillugu sukangasunik piumasaqaateqarpoq,
tassunga ilanngullugu issittumi avatangiisini uumassusilinnilu uumassusilinnic
nungujartortinneqarsinnaanerat, toqunartoqassusiat kiisalu katersuuttarnerat
uppernarsaasersorneqarnissaat piumasarineqarpoq.

* qillerinermi perrassaat marraq uuliartalik atorneqarsinnaassaaq avatangiisinut
aniatinneqassanngikkuni, aammalu isumannaallisaanerit nakkutilliinerillu perrassaammut

imermik akulimmut sanilliullugu sukannernerulersinneqarput.

Kaammattuutit taakku Kalaallit Nunaanni ogartussanit akuerineqarput maannalu

malittarisassanut ilaalersimallutik.

Imai

Qallukkap imertaa

Uulia nunamiit qaqinneqaraangami assorsuaq imertagartarpoq. Imeq taanna qgallukkap imertaanik taaneqartarpoq. Qanoq
imertaqartiginera qillikkamiit qillikkamut allanngorartarpoq, qillikkallu pisoqaliartornera malillugu imertanikkiartortarpog,
uuliaqarfimmilu imaarneqangajalersimasumi gagitap 98 % imiusinnaasarpog.

Qallukkap imertaa uuliamik, akuutissanik qalluinermi sullumut maqinneqartunik aammalu sananeqaatinik nunap
iluaneersunik akoqartarpoq. Sananeqaatit mingutsitsisuusut annikitsuinnaasarput, qallukkalli imertaa annertusaqimmat
sananeqaatit mingutsitsisuusut suusupagisassaanngillat. Qallukkap imertaa Norgemi uuliasiornermi mingutsitsinerup ilarujussuaraa
(88 %), 2011-imilu Norgemi uuliamik galluivinniit 131 million kubikmeterit missaat aniatinneqarput.

Qallukkap imertaata uuliartaa mikisuararsuanngorluni siammarsimasarpoq (siammarsimasoq*), uuliallu akuisa ilaat allaat
imermi arrorsimasarlutik. Uuliap toqunartortai kimittuut tassaapput PAH (Polyaromatic hydrocarbon)*, taakkulu peqgissutsimut
nalinginnaasumik assorsuaq ajoqutaasarput, aammalu alkylphenolit*, hormoneqassusermik akornusersuisartutut pasineqartut
akugisarpai.

Akuutissat sullumut maginneqartut ilaatigut manngertorninaveersaataapput sullunilu milikarnaveersaataallutik, aamma
bakterianut gassimik toqunartumik svolvbrintimik pilersitsisartunut amerliartornaveersaataasarput. Akuutissat akuliunneqartut
tamakku qallukkap imertaanut ilanngullugit qaqinneqarsinnaapput.

Nunap iluaniit nunap nammineq sananeqaatai ginngornillit qallukkap imertaanut ilaasinnaasarput. Taakku pingaartumik
tasaasarput radiumisotopit 226 aamma 228. Aamma taratsut assigiinngitsut gallukkap imertaanut ilanngullutik qaqinneqartarput.
Nitratinik imaani avatangiisini naggorissaatitut sunniuttartunik annertuunik aniatitsisogartarnera nalaanneqartarsimavoq.

Qallukkap imertaata annerusumik minnerusumilluunniit salinneqarsimasup imaanut imaluunniit nunami gillikkat eqqaanni
kuunnut aniatinneqartarnera ileqquusimavoq. Ukiuni kingullerni Nordsgmi aammalu Amerika Avannarlermi mingutsitsinerup
uuliamik tunisassiornermit pisup isiginiarneqarnerulersimanera pissutigalugu qallukkap imertaa annerujartuinnartoq nunap
iluanut uuliaqarfiusimasumut utertillugu maqinneqartalerpoq, tassanilu uuliamik tunisassiornermut iluaqutaasinnaasarpoq. Imeq
utertillugu maginneqanngitsoq salinneqareerluni imaanut aniatinneqartarpoq.

Norgep Danmarkillu isumaqatigiissutikkut OSPAR-ikkut maleruaqquneqartut (paasissutissiivik 7) malippaat: tassa imermi
uuliap sinnikui 30 ppm-inik (millioniugaangata akui ataasiakkaat) amerlassuseqartassasut. Norgemili uuliamik tunisassiortut
imminnut annerusumik anguniagassillutik atortorissaarutit pitsaanerulersikkamikkit (atortorissaarutit pitsaanerpaat
atorneqartarnissaannik siunertaq (Periuseq BAT: Best available technology)* uuliamik sinnikui 10 ppm-mut ikilisippaat.

Qallukkap imertaa imaanut aniatinneqaraangat toqunartut sananeqaatillu ajornartorsiortitsisartut ima arrupallatsigisarput
avatangiisinut sunniutit erngerlutik sunniuttartut pisaratik. Qallukkalli imertaata aniatinneqartarnerata piffissami sivisuumi
sunniutigisartai aarleqqutigineqaleriartuinnarput ilaatigut pissutigalugu Norgemi misissuisarnerit takutimmassuk aalisakkat
uuliaqarfinniit 150 kilometerit sinnerlugit ungasissusilimmiittut immap uuliartaanit sunnerneqartarsimasut.

Aatsitassarsiornermi imeq assakkamiit seerisoq avatangiisitigut ajornartorsiutinik pilersitsisinnaasarpoq. Imeq avatangiisinit
seerisuusinnaasarpoq imaluunniit tassaasinnaalluni qaarusuup iluani akuiaanernit pisoq — assersuutigalugu puttallartitsinermi
(Flotation) imaluunniit allatigut imeq atorlugu immikkoortitsinermit* pisoq. Ilaatigut saffiugassanik ogimaatsunik
arrorsimasoqartarpog, ilaatigullu akuiaanernit sinnikunik akoqgarsinnaasarluni. Assersuutigalugu kuultisiorfimmi Nalunami
imeq akuiaanermi atorneqartoq nakkutigisamik aniatinneqartarpoq, aalisakkallu kuummiittut immamilu ganittumiittut
toqunartunitsinneqaqqunagit oqartussanit piumasaqaatigineqarpoq cyanideqassusiata liiterimut 0,2 mg-it sipporsimassanngikkai

(paasissutissiivik 9).

Imai

Assiliartaliussaq 1.
Kuulti aassimasoq
aatsitsivimmiit
kuinegartog.

Kuultimik akuiaanermi cyanidip atorneqarnera

Nanortallup eggaani kuultisiorfik Nalunag 2002-2013-imi ingerlasimavog.
Siullermik akuiagassaq aallarunnegartaraluarpog, 2009-imiilli
aatsitassarsiorfimmi namminermi akuiaasogartalerpog kuultimillu
kuisisogartalerluni. Suliami tassani natriumcyanid (NaCN) toqunartoq
pilertortumik sunniuttartoq atornegartarpog. Kisianni cyanid pilertortumik
nungujartortarpoq toqunarunnaarluni nerisaregatigiinnilu egiterutissanani.
Grammip affaa inersimasumut toqunartuuvog, annertuumillu magisoorneq
kuummi tasermiluunniit aalisakkanik uumassusilinnillu allanik tamanik
toqutsisinnaalluni. Cyanidip immikkuullarissutigaa kuultimut akuliuttarami
imermillu arrortinnegarsinnaalluni. Taamaammat silarsuarmi sumiluunniit
kuultimik akuiaanermi natriumcyanid atornegartarpoq. Kuultisiorfimmi
Nalunami periaaseq carbon in pulp atornegartarpog. Siullermik
akuiagassaq kuultitalik aserortersimasoq natriumcyanidimi imermi
arrorsimasumi puaasartitsivigalugu suliarinegartarpog; taamaalilluni kuulti
cyanidimut nipputsinnegartarpog. Akuleriissitat taakku erngup gaani
aamarsuit atorlugit milluarnegartarput, taakkulu nakkartitsiviit atorlugit
immikkoortinnegarsinnaallutik. Tamatuma kingorna kuulti cyanidilik
cyanidimi kissagisumi arrortinnegartarpog. Taava innaallagiag atorlugu kuulti
immikkoortinneqartarpog. Kuulti taanna aatsinneqartarpoq issorneralu suli
akuiagqitassaalluni, tassa 90%-imik minguissusegarluni, taannalu tassa
silarsuarmi niuerfinnut tuniniarnegartarpog.

Natriumcyanid arrortitaq atorlugu kuulti tamakkerneqgareeraangat
akuiarnerlukut cyanidip sinnikuanik akullit amiakkuusarput. Akuiarnerlukut
taakku Nalunami sullutoggani imaakkani ilioggarnegarput. Avatangiisit
pillugit pegqussutinut ilanngullugu ilioggarnegarnissaat siogqullugu
cyanidimik akuiarnerlukuniittumik suujunnaarsitsinissaminik
aatsitassarsiogatigiiffik pisussaaffilernegarpoq. Suujunnaarsitsinermi tassani
cyanid togunarunnaarlugu cyanatinngortinnegarpog (OCN-).

Aatsitassarsioqatigiiffik Avatangiisinut Sunniutit pillugit Nassuiaammi
nassuiaavog erngup aatsitassarsiorfimmiit aniasup cyaniditaa liiterimut

0,2 mg ataallugu annertussusegalersillugu millisissinnaagitsik. Tamanna
ogartussanit akuerinegarpoq avatangiisillu pillugit piumasagaatitut
ilanngunnegarluni, tassa aatsitassarsiogatigiiffiup piiaanissamut
akuersissummik pissaguni taanna maleruagassarisariagarpaa.
Aatsitassarsiorfiup ingerlagallarnerani tamarmi imeq ullut

tamaasa misissornegartarpog, piumasaqaatillu malinnegarput,

kisiannili marlussoriaannarluni annikitsunik sippuisoortogarpoq
aatsitassarsiogatigiffimmiit erngerluni aagginnegartunik. Pisut ataasiakkaat
tamakku ganoq iliuuseqgarfigiumallugit sullup iluani tasinngortaliortogarpoq
kitsitsiviusartumik, tassanilu suut mikisuaggat imermiittut
immikkoortinnegartarput ilaatigulu cyanidimut killigititat liiterimut 0,2
mg-iusut sivikitsumik sippornegartarneri nalimmassarnegartarlutik.
Taamaaliornikkut cyanidip kuummut egalogarluartumut anianissaralua
pinngitsoortinnegartarpog.

Qaqgap iluani akuiarnerlukuusivik cyanidimik atorneganngitsumik
akogaaluppog, taamaammat erngup liiterimut 4 mg tikillugu cyaniditallup
gaqgap iluatigut seerilluni googgumi nunap ernganut akuliunissaa
ilimanaratarsinnaavoq. Taamaammat akuiarnerlukuusiviit ataanni marlunnik
assagaliortogarpoq tassanngalu sapaatit akunnikkaartumik imermik
misissugassamik tigusisogartarluni. Aamma kuup ernga akuttunngitsumik
cyaniditagarnersoq misissorneqartarpoq. Kuultisiorfiup ingerlanerani
assakkat imermik egiteruffiit imaluunniit kuup liiterimut cyanidegassusiisa
0,005 mg sippunngisaannarpaat. Taamaalisogarsimagaluarpat
tunisassiorneg tamarmi unitsinnegarsimassagaluarpoq cyanidegassutsimut
killiliussat ataatseqginnegarnissaasa tungaannut.

Assiliartaliussaq 2. Qaarusuup iluani cyanidilerivik. Assiliisog: Lis Bach.

Silaannarmik aniatitsineq

Pisuussutinik uumaatsunik iluaquteqarniarneq kisimi gassinik kiatsikkiartornermik
pilersitsisartunik aniatitsiviuneq ajorpog, kisianni aniatitsisarneq maani eqqaaneqgassaaq
suliat ilarpassuisa inuiaqatigiit kalaallit aniatitsinerannut sanilliullugu annertoorujussuarmik
aniatitsiviusarnerat pissutigalugu.

Gassit silamik kiassiartortitsisartut annermik pilersinneqartarput maskiinani, sarfaliutini,
umiarsuarni nunakkoorutinilu uulia atorneqartaraangat. Uuliaqarneranik misissueqqissaarluni
gillerinerit arfineq marluk (qillerivinnik marlunnik umiarsuarnillu qulinik atuiffiusut) 2011-

imi Kitaata avataani ingerlanneqartut CO,-mik 92.000 tonsit missaannik aniatitsiviusimasutut
naliliivigineqarput. Kalaallit Nunaanni aniatinneqartut tamarmiusut (2011-imi 762.620 tonsiusut)
12 %-iinik annertussuseqarput.

Aamma uuliamik tunisassiorneq CO,-mik annertoorujussuarmik aniatitsiviusarpog.
Uuliaqarfissuaq soorlu Norgemi Statfjord, Kalaallit Nunaanni aniatinneqartup marloriaataanit
annerusumnik aniatitsisarpoq. Kalaallit Nunaanni aniatinneqartartut gaffasereerput 2010-imi
agguaqatigiissillugu inuup ataatsip 11,1 tonsit aniatittarmagit. Ullut arlaanni Kalaallit Nunaanni
uuliamik galluisogalissagaluarpat uuliap qaginneqartup ikumatinneqarneratigut aniatitat
nunarsuarmi gassit kiatsinnartut aniatinneqarnerannut ilanngullugit naatsorsuutigineqalissapput.

Nunarsuarmioqatigiit sila pillugu isumagqatigiissutaat (COP21) Parisimi 2015-

imi isumagqatigiissutigineqartoq Kalaallit Nunaanniit peqataaffigineqanngilaq nunanut

suliffissuaqarfiusunut sanilliullugu Kalaallit Nunaanniit aniatinneqartut annikitsuinnaasutut

isumaqarfigineqarnerat pissutigalugu, aammalu siunissami suliffissuaqarnikkut ineriartornissaraluaq

killilersuinikkut pakkersimaarneqarsinnaanera pissutigalugu. Gassinik kiatsikkiartortitsisartunik
aniatitsinerup kujasinnerusumut sanilliullugu silamik allannguinerata Issittumi
malunnaateqarnerujussuuneranit tamanna isigisariaqarpoq.

Aarsitassarsiornerittaaq Kalaallit Nunaanni gassinik kiassiartortitsisartunik aniatitsinermut
annertuumik ilasaataassapput. Nuup qeqqaani Isukasiani saviminissarsiorfissap avatangiisinut
sunniutissai pillugit nalunaarusiami assersuutigalugu naatsorsorneqarpoq aatsitassarsiorfiup
ingerlanneqarnera ukiumut CO,-imik 0,56 mio. tonsimik aniatitsiviusassasoq, tamannalu taamani
Kalaallit Nunaanni aniatinneqartumut sanilliullugu 89%-iussaaq.

Aatsitassarsiornermili aniatitsinerit killilersimaarnissaat ajornanngilaq erngup nukinga
amerlasuutigut nukissiutitut atorneqarsinnaassammat. Periarfissat annertoqaat, ukiunilu
kingullerni sarfaliorfiit tallimat pilersinneqarsimapput illogarfinnut sarfamik pilersuisusuusut
taamalu Kalaallit Nunaanniit gassinik kiassiartortitsisartunik aniatitsinermut appartitsisimallutik.
Suliaq pisuussutinik uumaatsunik atuinermut attuumassuteqartoq — aluminiumik aatsitsivik
— pilersaarusiorneqarsimasoq, imermik sarfaliorfinnik pingasunik sananermik ilaqarpoq suliat
sarfarujussuarmik pisariagartitsiviusut naammattumik sarfassaqartinniarlugit.

Saffiugassat akuiagassamiit aatsitsinikkut immikkoortinneqaraangata aamma CO,

annertoorujussuaq pilersinneqartarpoq. Periaaserli taanna Kalaallit Nunaanni aatsitassarsiorfinni

angisuuni atorneqarunnanngikkaluarpoq, mannami tikillugu aatsitassat akuiarneqartarput nunanilu

Imai

Assiliartaliussaq 3.18. Maarmorilimmi
agerlorsiorfik zinkisiorfillu. Qaggap
allaata taartup ‘Inngili Qernertup’
saamiata tungaani pavaniinarsuaq
isaarissat sisamat takuneqarsinnaapput.
Qaqggap atsinnerusortaa
assannerlukunik sulluniit
annissorneqarsimasunik gallersimavog.
Eqgakkat taakku suli saffiugassanik
ogimaatsunik pujoralattut
siammartertunik mingutsitsiviupput.

Assiliisoq: Jens Sendergaard.

allani aatsitsivinnut aallarunneqartarlutik.
Kuultisiorfilli Nalunaq atuunnermini
ukiuni kingullerni allatut ingerlasimavoq
(paasissutissiivik 9).

Pisuussutinik uumaatsunik
iluaquteqarniarnermi silaannarmut aniatitsinermi
gassit kiassiartortitsisartut saniatigut aamma
aniatinneqartarput Nox, SO2 aammalu
sananeqaatit organiskiusut assigiinngitsut,
assersuutigalugu uuliap nioqqutissiarineqartut
assartorneqartussaatillugit. Issittup iserajua
(Arctic haze) maskiinat nukissiorfiilluunniit
silaannarmik mingutsitsinerannit
pinngortarpoq. Pingaartumik qoorortani
gatsungasuni ajornartorsiutaasarpoq, aammali
nunanit suliffissuaqarfiusuniit silaannakkut
sumorsuaq siammartinneqartarnera aamma
ajornartorsiutaasarpoq. Pingaartumik paag, SO2
aammalu Nox silaannarmik mingutsitsinermut
ilapittuutaasarput. Paaq aamma Issittumi
immikkut isiginiartariaqarpoq tassami paaq
apummut sikumullu nakkartoq apummik
akisukkunnaartitsisarpoq (tassa qaammanermik
kissarnermillu tammigartitsiunnaartarpoq)
taamalu kiassiartornermut aattornermullu
ilapittuutaasarluni.

Paaq annermik orsussamik kinercumik
ikummateqarnermit pisarpoq ilaatigullu uuliap
svovlemik akoqassusianut attuumassuteqarluni.
Pisuussutinik uumaatsunik iluaquteqarniarnermi
uuliamik kinertumik atuineq Kalaallit
Nunaanni akuerineqanngilaq. Aamma
aalajangersagaq IMO-p svolvemik aniatitsinermut
piumasaqaataanut (SECA — ilaatigut Ostersemut
Nordsgmut atuuttoq) assingusoq Kalaallit
Nunaanni aamma atorneqarpoq, taakkunuunalu
aalajangerneqarpoq I. januar 2015-imiit uuliap

svolvimik akua 0,1%-imit annerussanngitsoq.

Imai
Paasissutissat makku piginneqqaartussaanikkut illersugaapput ingerlateqqassanatillu






57

Ajutoornerit
avatangiisinut sunniutini
ajornerpaajusarput

Unliasiornermi aatsitassarsiornermiluunniit avatangiisitigut ajornartorsiutit tusagassiorfiisigut
saqqumminunneqaraangata ajutoornerit kiisalu mingutsitsiviusumik aqutassaanngitsumillu
aniasuulerneq annermik pissutaasarput. Avatangiisitigut ajutoorfiunerpaajusarput uuliamik
imaani magqisoornerit imaluunniit saputit akuiarnerlukunik eqqaaviusut aserorlutik
kuummut anialerneri. Aammali nunami pineqartumi amigartumik avatangiisitigut

aquisisoqarsimatillugu avatangiisitigut ajornartorsiutit angisuut pinngortarput.

Mexicop Kangerliumanersuani Deepwater Horizonimi
ajutoorneq annertoorujussuarmik uuliamik magisoorfiuvoq.
Assiliisoq: Ritzau Scanpix.

Uuliamik assartuut Braer 1993-imi Walesip avataani umiummat
uuliaarluernerujussuagarpoq. Assiliisog: Ritzau Scanpix.

Imai

Pisuussutinik uumaatsunik iluaquteqarniarnermut atatillugu ajutoornerit avatangiisitigut ajutoornernut
aallaaviunerpaasaraluartut ulluinnarni ingerlatsineruttaaq avatangiisitigut ajornartorsiutinik annertuunik
pilersitsisinnaanera silarsuatsinni ajoraluartumik assersuutissarpassuaqarpoq. Ruslandimi naalagaaffiup
immikkoortuani Komimi uuliamik magisoornerujussuaq 1990-ikkunni paasineqartoq ilaatigut sullullip

amigartumik aserfallatsaalineqarsimaneranik aammalu oqartussat aqusilluannginnerannik pissuteqarpog.

Uuliamik maqisoorneq

Uuliasiornermi avatangiisitigut ajutoornerit ajornersaat takuneqartarsimasut tassaapput imaanut uuliamik
magisoornerujussuit. Uuliamik magqisoornerujussuarnut taakkununnga aallaaviusartut marluupput.
Siulleq uuliamik assartuutit ulikkaartut umiuneratigut pisarpoq, aappaalu immap naqgani uuliaqarfinni
gillerivimmiit aqunneqarsinnaanngitsumik tassanngaannaq supisoornikkut pisarpoq (blow-out*). Aamma
umiarsuit angalaneri nalinginnaasut uuliamik maqisoorfiusinnaapput, kisiannili uuliamik assartuinermi,
misissueqqissaarnermi qalluinermilu ajutoornermut sanilliullugu uuliamik angallannermut atatillugu
aniasoorneq taama annertutigineq ajorpoq (paasissutissiivik 10). Uuliamik maqisoorneq annertuutut
isigineqartarpoq aniasoq 700 tons (= 815 m3)-imit annerugaangat.

Uuliamik magqisoornerup annertuup sunniutaanut apeqqutaasarput uuliap qanoq ittuussusia,
magisoornerup sumi pinera aammalu silap qanoq issusia. Uuliamik magisoornernik annertuunik
avatangiisitigut sunniuteqarujussuanngitsunik assersuutissaqarpoq. Paarlattuanillu uuliamik maqgisoornerit
annertoorsuunngikkaluit avatangiisinut annertuumik sunniutillit nalaanneqartarput, assersuutigalugu
1979-imi Kattegatimi assartcuummit Thuntank III-imit uulia ikummatissaq kinertoq timmissat 35.000-it
toqunerannik kinguneqarpoq.

Imaannarmut sanilliullugu uuliamik magisoortoqartillugu sineriak eqqugaanerujussuusarpoq. Sineriak
ametlasuutigut uumasorpassuagarlunilu naasorpassuaqartarpoq, aalisagarpassuit immami ikkattumi
suffisarput, timmissallu innani gegertanilu manniliortarlutik. Immap natermiorpassuaqartarportaaq,
sinerissamilu uulia immap naqqanut pilluni uumassusilinnik ajoqusiisinnaavoq, aammalu uulia
kangerliumanerni kangerlunnilu unissinnaavoq imaannarmullu sanilliullugu avatangiisinik sivisunerusumik
sunniisinnaalluni.

Kalaallit Nunaanni immap sikua sunniutinik suli sakkortunerulersitsisussaavoq uuliap sikuni
saatsersuni uninngalernera kingornalu suli arrorsimanani aniasoorfimmiit ungaseqisumi uuliamik
slammartitsinissaa pissutigalugu, aamma uulia quppani aakkarnernilu miluumasut imarmiut anersaarniarlutik
puiffigisariagagaanni uninngalersinnaavoq. Aamma siku pissutigalugu uuliaarluinermik akiuiniarneq
ajornakusuulissaag.

Taamaammat uuliamik magisoorneq pinngitsoorneqartariagarpoq, taamaaliortoqassaarlu
isumannaallisaalluni periaatsinik sukumiisunik, pilersaarusioqqissaarnikkut, atortorissaarutinik
nutaanerpaanik pitsaanerpaanillu (Periuseq BAT*) atuinikkut, aammalu avatangiisinut pitsaanerpaanik
atortoqartarnikkut (Periuseq BEP (Best environmental practice)*), pinngitsoortinneqartassallutik, iliuutsillu
tamakku tamarmik oqartussat malittarisassagartitsineratigut qularnaarneqassapput. Aamma ajutoornissamut

upalungaarsimanermut pilersaarusiortoqarsimassaaq atortorissaaruteqassallunilu.

Imai

USA-mi uuliamik magisoornerit annertoorsuit

Uuliamik magisoornikkut avatangiisitigut ajutoornerit annerpaat ilaat USA-mi pisimapput, tassa uuliamik assartuutip
Exxon Valdezip ikkarlinneratigut aammalu gillerivimmi Deepwater Horizonimi supisoornikkut (tabel 4.1). Taakkunani
uulia suliarineqanngitsoq aniavoq, tamatumali saniatigut pisut assigiinngeqalutillu sunniutaat assigiinngeqaat. Tamarmik
sukumiilluinnartumik misissorneqarsimapput allaaserineqarsimallutillu, aammalu sunniutaat misissorneqarsimapput sulilu
malinnaavigineqarlutik. Kalaallit Nunaanni uuliamik magisoortoqassagaluarpat sunniutaanik naliliiniarnermi uuliamik
magisoornernit taakkunannga misilittakkat sanilliussivissaapput pingaarutillit. Exxon Valdezimiit maqisoorneq aamma
naleqqulluarpoq avatangiisit issictumiinngikkaluarlutik Kalaallit Nunaanni sinerissamut assingummata.

1989-imi Prince William Soundimi uuliamik assartuutip Exxon Valdezip uuliamik maqisoornera sinerissami avatangiisinut
erngerluinnartumik sorpassuartigut sunniuteqarpoq: timmissat imarmiut, pamiortuut, puisit aalisagaaqallu toqorarput kiisalu
sineriarujussuit uumasuerullutillu naasuerupput (ilaatigulli saliinerup sakkortuup kingunerisaanik). Magqisoornerli aamma
sivisunerusumik sunniuteqartunik nassataqarpoq. Assersuutigalugu uulia sissat ilaanni ujaraaqqanit matoorunneqarpoq
nungujartorunnaangajavillunilu. Piffinnit taama ittunit uulia kigaatsumik avatangiisinut seererusaalerpoq ukiullu 25-it
gaangiukkaluartut sunniutaat suli uuttortarneqarsinnaallutik.

Amerikami Imarpiit Silaannarlu pillugit Aqutsisoqarfiup nalunaarusiaani 2014-imeersumi avatangiisit annercuumik
malinnaavigineqarnerat tunngavigalugu oqaatigineqarpoq aalisakkat timmissallu ilaat utersaarsimasut, aammalu timmisat allat
kiisalu uillukkut ilaat utersaaqgqilersimasut, kiisalu tamatuma serfai ammassassuaalu suli utersaaqqissimanngitsut. Misissuinerilli
aamma takutippaat Manerassuup silaata ukiut qulikkaarlugit allanngortarnerata kingunerisaanik uumasut ilaasa utersaaqqinnissaat
aporfissaqartinneqarsimasoq, taamaammat uumasunut taakkununnga mingutsitsinerup ungasinnerusoq isigalugu sunniutai

naliliivigiuminaapput.

Tabel 4.1. Ukiuni nutaanerusuni nunarsuaq tamakkerlugu imaani uuliaarluersarnerit annerit pillugit takussutissiaq, tassungalu ilaapput
Danmarkimi uuliaarluernerit annerit marluk. Taama ittunik Kalaallit Nunaanni uuliaarluertogarsimanngilaq, uuliaarluernerilli annikitsut
amerlagisut nalunaarutiginegartarput, pingaartumik umiarsualivinni tankegarfinni pisartut.

Aqqga Nuna Ukiog  Angissusia (m3) Aallaavik Sorleq Sunniutai
Torrey Canon (U] ¢ 1967 121.000 assartuut, uulia akuiarneganngitsoq annertuut
Bravo Norge 1977 22.000 magisoq uulia akuiarneganngitsoq (ogitsoq)  suunngitsut
Amoco Cadiz Frankrig 1978 250.000 assartuut, uulia akuiarneganngitsoq annertuut
Ixtoc Mexico 1979-80 560.000 magisoq uulia akuiarneganngitsoq annertuut
Exxon Valdez Alaska 1989 41.000 assartuut uulia akuiarneganngitsoq annertuut
Kharg 5 Canariske @er 1989 72.000 assartuut uulia akuiarneganngitsoq ukendt
Irak-krigen Kuwait 1991 >480.000 nunami uulia akuiarneganngitsoq annertuut
atortorissaaruteqarfiit,
assartuute
Braer UK 1993 95.000 assartuut, uulia akuiarneganngitsoq killillit
Sea Empress (U] ¢ 2002 81.450 assartuut uulia akuiarneganngitsoq annertuut
Prestige Spanien 2002 >76.000 assartuut Ikummatissaq (marluiit) annertuut
Montara Australien 2009 4.500-34.000 magisoq uulia akuiarneganngitsoq killillit
Ezfiggv;ater USA 2010 780.000 magisoq uulia akuiarneganngitsoq annertuut
Thuntank Il Danmark 1979 350-500 assartuut suussusia nalunartoq annertuut
Baltic Carrier Danmark 2001 2740 assartuut Ikummatissaq kinertoq annertooq
Imai

Paasissut

Uuliamik maqisoorneq uuliallu nungujartortarnera

Uulia — uulia suliarineganngitsoq imaluunniit
suliarisaq — avatangiisinut pisinnegaraangami
assigiinngitsunik pissusegarluni
nungujartulersarpoq / aajartulersarpoq.

Uuliap immap gaanut aniasoq
saattunnguulluni anorimit sarfamillu
pilertortumik siammartinnegartarpog.
Assersuutigalugu uulia 1989-imi Alaskami
Exxon Valdez-imeersoq magiffiminiit 750 km
sinnerlugit ingerlannegarpog.

Uulia suliarineganngitsoq
assigiinngitsorpassuarnik akogarpoq
aammalu galluiffiit tamarmik assigiinngitsunik
akulinnik uuliagartarput; ilaat ogitsuullutik
benzinamut eqgaanartarput ilaallu assut
kinertuullutik usserummut assingusarlutik.
Tamatuma saniatigut suliareqginneri
assigiinngitsorpassuupput, aamma
arrujassusermikkut kinissusermikkullu
assigiinngissitaartarput.

Uuliap akuisa ilai oginnerusut uuliamik
magisoorfimmiit pilertortumik
aalannguuttarput (akunnerni / ulluni siullerni)
tamatumalu malitsigisaanik uulia sinneruttoq
kinernerulersarpog. Assersuutigalugu
uuliamik ogitsumik magisoorneq, soorlu
dieselimik, erniinarluinnaq (akunnerit /
ullualuit ingerlaneranni) aalannguutissaaq
amerlasuutigulu nammineerluni
tammassaag immap gaani annerusumik
malunniutegarani imaluunniit avatangiisinut
ajornerusumik sunniutegarani. Taama

pisogarpog 1977-imi Bravop ajutoornerani,
taamani uuliap 30-40 %-ia erniinarluinnaq
aalannguupput sinneralu sinerissamut
pitinnani immap iluanut siaruaappoq. Uuliat
kinerluinnartulluunniit ilamerngat (5-10 %)
aalannguutissaag. 2001-imi Falsterimi Baltic
Carrier uuliamik kinertumik magisoormat
naatsorsuutiginegarpoq uuliap 10 %-ia
aalannguussimassasoq.

Uulia immap gaanut piniariarlunili

imermik tigooraalersarpoq taavalu imeq
uuliami akogalersarluni. Taamaligaangat
uuliamik magisoorfik annertusisagaaq

(2-5 x), tamatumalu malitsigisaanittaaq
kinernerulersarpoq nipeqgajaanerulerlunilu.
Aamma uulia arrorluni
kuseriarniisaarannguanngorsimasog immap
iluanut magjisoorfiup ataanut aggortarpoqg*,
taamaalineralu aalaterinikkut, soorlu malinnit
silarlummillu pilertornerulersinnegartarluni.
1993-imi Walesimi Braer-ip magisoornerani
uulia tamangajalluinnarmi silapiluk
pissutigalugu pinngortitamit arrortinnegarpoq
immallu gaani uuliamik egiteruttumik
annerusumik takussaasoganngilag.

Aamma uuliap ilamininngua imermut
toggaannartumik arrortarpogq. Uuliap akui
togunartullit imermut arrortartunut ilaapput.

Aamma uulia ogimaalluinnartuusimaguni
piffissap ingerlanerani immami

kivisarpog, tassa aajartorneq imaluunniit
kinnganernik akoornegarnini pissutigalugu

imermit ogimaanneruleraangami
taamaalisarpog. Qaamaneq (seginertinneq)
aamma gaamanermik pissutilimmik
nunguijartortitsisarpog, aammattaaq
uumasuaragarpoq (bakteriat) uuliamik
nungujartortitsinermik uumassutegartunik.

Deepwater Horizon-imi immap naggani
gillikkap simiusaaniit sakkortoorujussuarmik
naqitsinegarluni aniavoq. Qummukarnermini
ilarujussua nammineerluni arrorpog, uuliallu
aniaviani arrornera pilertornerogqullugu
akuutissanik arrorsaatinik
aniatitsiviginegarpog.

Nunami uulia kuunnut tatsinullu pinngikkuni
imaanisut siammartigineq ajorpog.

Uuliali nunap iluanut seerisinnaavoq

taavalu qunneggat nunallu ilusaa

atuarlugit ingerlaarsinnaalluni imaluunniit
geriuaannartup gaava atuarlugu
ingerlaarsinnaalluni, taamaalillunilu
assorsuaq nassaariuminaassinnaavoq
katersoruminaallunilu.

Exxon Valdez-ip magisoornerani

uuliap ilaa sissami ujaraaaqgat
akornannut matoorunnegarpog.

Tassani asiunaveersakkatullusooq

ippoq kigaatsuinnarmillu avatangiisinut
anialluni, sunniutaalu ukiut 25
sinnerlugit gaangiutereraluartut suli tassa
malunniuttarput.

Assiliartaliussaq 1. 2017-imi Kalaallit
Nunaanni kangerluit ilaanni uuliamik
magjisoortuusaartitsisogarpog. Uulia puttasunik
ungalusaasat iluannut maginnegarpoq uuliamillu
magjisoornivimmi pisutut ikuallannegarluni. Assiliisoq:
Kim Gustavson.

Uumassacgat arrorssanerat

Sialtk’apullu

Siaruarterineq

Uulia imermut
akulerussimasoq

Qummut
sarfaatitinneq

Ogimagtsunut

Assiliartaliussaq 2. Uulia avatangiisinut piniariarlunilu sivisuumik
ingerlasussamik allanngaoriartulersarpog, taamaalilluni uulia
aggornegartarpoq tamannalu siammarneranut pissutaagataasarluni.
Assiliartaliussami takunegarsinnaavoq pinngortitami allanngoriartornerit
ganog ingerlasarnersut (Riisgard 1982-imi titartagqitaq, Kaskelot 51).

, Qerroq

Uulia

Pr—

Tissukameq

Uulia sikumut gerruttoq

Aalanngomeq

/ Taratsup quppaliai

Akulerunneq
arrorsaaneq

Siku aannikoq
uulialu

Uulia sikup
Ikeranillersimasc

e

iy
~Utlia sikulimiittoq
Memami sikulimmi uuliamik magisoortogarpat ajornartorsiutit allat pinngussapput. Uulia
“serngussinnaavoq imaluunniit sikut ataannut unerarluni magisoorfimmiit ungasegisumut
" ingerlannegarsinnaalluni sikup sarfamit ingerlannegarnera malillugu. Taamaatsilluni
sut malinnaaffigiuminaassaaq kingornalu siku aappat uulia nutaarluinnangajattut

eqarluni siammaatissalluni. Taamaalilluni piffiit magisoorfimmiit ungasegisut uuliamit

mingutsinnegarsinnaapput. Aamma erngup silaannaallu nillissusiat pissutigalugu uuliap
__qy_ng_ujartrornissaralua unikaallassimatinnegassaag.

Akiuineq e
Immami uulia ping;
Katersuineq, ta

akiornegarsinnaavoq:
ngaluusanik katersugag milluarlugu galutarluguluunnit
rsakkanut katersornegassaaq kingorna aserugassanngorlugu. Periaaserli

kater,
; "‘Tﬁ&csaanerpaajunngllaq, uulialu aajartulereersimappat uulia (imerlu akulerussaq)

kaTérsornlameqart.ussaq magjisumiit annerujussuanngorsimassaaq (2-5x). Sinerissami sissamilu
uulia kxllorneqafr_m / nivannegarluni / seqqittarnegarluni piiarnegarsinnaavoq. Periaaseq pitsaasoq
tasaavoq uuliap sissamiittup mallersumut seqgittarnegarnera, tamaani nungujartornera / aggornera ~

malinnit pilertornerulersinnegassaag. i =
Periaseq alla tassaavoq akuutissat atorlugit arrortitsineq, tas: mik uuliap gaanut
sunniuttartumik seqgjittaasogassaaq, taavalu naammattumik malegarlunilu anerlerpat uulia -

mikisuararsuanngorluni aggussaag. Taamaalilluni uulia imerpallannegassaaq uumassusilinnuta™
piuminarnerulissalluni, tassa uumasuagqat ajornannginnerusumik saassussinnaalissavaats
nunguijartortissinnaalissallugu. Arrorsaatit umiarsuarmiit timmisartumiilluunniit
siammarternegassapput, pingaartumillu uulia nutarfasilluinnastillugu-periaaseq taanna
atorluarsinnaagaaq. Exxon Valdez-ip magi i'arrorsaatip sunniunnissaanut
kingusinaartogarpoq (ullunik tallimanik): Kisiannili Deepwater Horizon-ip magjisoornerani akuutissanik
arrorsaaneq annertuumik atornegarpog. Eqgaamassallugu pingaarutegarpoq akuutissanik
arrorsaaneq uuliamik peersineq ajormat, kisiannili uulia immap gaaniikkaluag immap ikeranut
siammartinnegartarmat aammalu arrorsaatit toqunastogarsinnaanerat eqqumaffiginegartariagarpog.

Periaatsit pingajuat tassaavoq magisoorfiusumi ikuallaaneq. Uulia nutaajukannertariagarpoq
aammalu immap gaaniittoq uulia ikinnegarsinnaassaguni ikumasinnaassagunilu aalajangersimasumik
issussuseqartariagarluni (>1 cm). lkuallassinnaagaannili uuliap magisup ilarujussua (>85 %)
peernegarsinnaavog. Immap gaani ikumanerlukut sinnerutissapput, taakku nipeggaaluttuupput
ilaatigullu kivisinnaallutik. Aamma ikuallanneq pujorlunilu assut paaliussaaq, taamaalilluni
mingutsitsineq immap gaaniit silaannarmut nuutsinnegassaag. Periaaseq issittumi atussallugu
isumalluarnaateqarpoq, ilaatigut pissutigalugu sikup immamiittup uulia eqitersimatillugulu
issussuseqartissammagu ikinnegarsinnaanngortillugu, ilaatigut nillerneq pissutigalugu uuliap
aajartornera killilersimaneqassaaq, taamalu piffissag uuliap ikinnegarsinnaaffia sivitsornegassalluni.

Nunami uuliamik nunatag mingutsitsitag gattunernut takisuunut eqgiternegarsinnaavoq, tassani uulia

uumasuagganit nungujartortinnegarusaassaag. Nunamik uuliaarluersimasumik taama periaasegarluni
saliineq Tunumi sakkutoogarfiit ilaanni misilerarnegarpog.

Assiliartaliussaq 4.

Assiliartaliussaq 3. Uuliap immami sikulimmi pissuserisartagaa. Uulia Deepwater Horizonimi
aakkarnernut quppanullu kiisalu sikup sinaavanut eqiterutissaag. Aamma sikup magisoortogarmat uuliamik
ataani egjiterussinnaavoq taavalu quppatigut nutinnertigullu immap gaanut arrorsaat uuliaarluinermut
appakaassinnaalluni. Aamma uulia sikumi gerrussinnaavoq taamaalillunilu siammarternegartog.

ungasissorsuarmut ingerlannegarsinnaalluni. Assiliisoq: Ritzau Scanpix.

2010-imi Mexicop Kangerliumanersuani Deep Horizonip magisoornera ammartoornermik pissuteqarpoq, taamanilu uulia
suliarineqanngitsoq 1.500 meterinik itissusilimmi ulluni 87-ini soriarneqarsinnaanani aniavoq (tabel 4.1). Uuliap ilarujussua (25 %)
arrortinneqarpoq™ immamili 1.000-1.200 meterinik itissuseqartumi iserajuttorsuanngortitsilluni. Immap naqqani aniaffiata eqqaani
arrorsaatinik* aniatitsinikkut uulia arrortineqarpoq. Uuliap ilarujussua aamma USA-p sineriaanut sarfamit pissunneqarpogq.
Timmissat, miluumasut imarmiut saaniluillu annertoorujussuarmik sunnigaapput. Immap naqqanissaaq uumassusillit uuliamit
immap gaavanit ikeranillu pisumit uumassusillit kingunikuinit nassataritilluni kiviorarcumit assorujussuaq sunnigaapput. Aamma
paasinarsivoq uuliap immap ikeraniitcup ilarujussua uumasuaqqanit nerineqarsimasoq. Pifimmi uuliap magqisoorfigisaani uulia
amerlasoorpassuartigut isumaminik immap naqqaniit seerisarpoq. Uulia taanna uumasuaqqanit (bakteerianit) nerineqarpoq,
isumaqartoqgarporlu uuliap Deepwater Horizonimeersup pinngortitamit namminermit nungujartortinnegarneranut
tamanna assut pissutaaqataasimasoq. Uumasuaqqat amerliartoqqaartariaganngillat, pioreerput. Arrortitsinikkuttaaq uuliap
mikisuararsuanngortiterneqarsimanera pinngortitamit nungujartortinnegarneranut sukkatsisaataasimavoq, tassami immap

gaaniinneranut sanilliullugu uuliap arrorsimasup qaava uumasuaqqanit nerinegarsinnaasoq annerujussuanngortarpoq.

Magisoornerit taakku marluk sunik ilinniarfigaavut?

Magisoornernit taakkunannga marlunnit aammalumi maqisoortarnernit allanit paasisaq pingaarutilik tassaavoq uuliap ilaannaa
immap gaaniittoq katersorlugu peerneqarsinnaammat. Exxon Valdezip aniatitaata ilaa immap qaaniittoq katersornegartoq

14 %-tut missingerneqarpoq, Deepwater Horizonimili 16 % tikissimallugit. Tamatuma kingunerisaanik uuliap ilarujussua
sinerissamut pisarpoq, sineriallu tamatigut imaannarmiit annerujussuarmik ajoqusertarpoq. Aamma paasinarsisimavoq
periaatsit Alaskami uuliaarluinermik saliinermi atorneqartut sakkortungaaramik uuliamit namminermiit naasunut uumasunullu
kingunerlunnerusarsimasut, pingaartumillu imeq kissartoq sakkortooq taama innarliisimavoq.

Paasisat tamakku pissutigalugit mingutsitsinermik akiuinermi periaatsit assigiinngitsut siunissami aamma avatangiisitigut
naliliivigineqartalersussanngorput sorliit atorneqassanersut nalilersorneqarsinnaalersinnaallugu taamalu avatangiisinut
pitsaanerpaaq toqgarneqarsinnaanngorlugu. Immap qaani magisoorneq immap ikerinnaaniittussanngorlugu arrortinneqassava,
imaluunniit uulia sinerissamut saatsertinneqassava? Sineriak timmiaqarfiuppat arrortitsineq avatangiisinut pitsaanerpaajussaagq,
kisianili assersuutigalugu magisoorfiup ataani ammassasuit suffisarpata taava arrortitsineq ammassuarnut sunniuteqassaag.
Nalilersuisarneq taama ittoq tuluttut taaguuteqarpoq Net Environmental Benefit Analysis (NEBA, Avatangiisinut
Iluaqutaanerpaasussamik nalilersuineq) (paasissutissiivik 11).

Aamma paasinarsivoq uuliaarluerneq erngerluinnarmik akiorneqartariagartoq, aammalu upalungaarsimaneq — tassa
atortorissaarutit aammalu atortut sumi, qaqugukkut qanorlu atorneqarnissaat — siumoortumik inissereerneqarsimasariaqartut.
Exxon Valdez umiummat akiuiniarneq kingusinaarpallaarujussuartumik pisimavog, ilaatigut upalungaarsimannginneq
pissutigalugu, ilaatigullu silap ajortarnera pissutigalugu. Tamatuma malitsigisaanik uulia ikuallannegarnissamut
arrortinneqarnissamullu pisogaavallaalersimavoq.

Exxon Valdezimittaaq paasisaq pingaaruteqagisoq tassaavoq uulia ujaraaqqat akornannut kivisinnaammat uninngaanalerlunilu,
taamalu sivisuumik mingutsitsisussanngorluni. Kalaallit Nunaannissaaq sissarpassuit ujaraaraqarput.

Aamma magqisoornernit marlunnit tamanit erseqqissarneqarporlusooq uuliaarluernerit taama ittut sunniutaat
takutissinnaassagaanni piffinni taama itcuni uumassusileqarfiit aammalu pinngortitatut ogaluttuassartaat sukumiisumik
ilisimaneqartariaqarmata. Ilisimasat taama ittut piginngikkaanni sunniutaat nalileruminaatsorujussuussapput. Aamma piffinni
uumassusileqarfiit maqisoornerup kingorna ukiorpassuarni malinnaavigineqartariaqarput taamaaliornikkut sunniutaat ganoq
ittuusut paasilluarneqarnerussammarta, taamaaliornikkummi soorlu avatangiisitigut sunniutit allat uuliamut taputartuukkaangamik

ganoq sunniuteqgartarnersut paasilluarneqarnerussammata.

Imai
Paasissutissat makku piginneqqaartussaanikkut illersugaapput ingerlateqqassanatillu



Net Environmental Benefit Analysis, NEBA, uuliaarluernermik akiuinermi sakkutut

Imaani uuliaarluertogartillugu uulia ganog akiornegassanersoq
piaarnerpaamik aalajangiunnegartariagarpoq. Uulia aniasoornerup
kingorna allanngulertortagaaq (Uuliaarluerneq pillugu paasissutissiivik
10), akiueriaatsillu gassiit uuliap nutaarluinnaaneranut taamaallaat
atorsinnaapput. Akiueriaatsit assigiinngisut pingasuinngorlugit
immikkoortinnegarsinnaapput. Katersuineq, akuutissat atorlugit
arrortitsineq ikuallaanerlu. Uuliaarluernermut upalungaarsimaneq
katersuisinnaanermik tamatigut ilagartussaavoq, taassumali
atorsinnaassusianut silap ganoq issusia assorsuaq apegqutaasussaavoq
katersuisogarsinnaassappat imaq aalasariaganngimmat. Takuuk uuliap
arroriartortarnera pillugu Paasissutissiivik.

Uumassusillit malussarissut immap iluani ittut (soorlu aalisakkat qullugiaat
illeqgallu) immallu gaavani ittut (timmissat) isiginiarlugit uuliaarluinermik
akiuiniarluni periusissamik toggaasogartarpoq. Periaaseq tamatumani
atornegartartoq tassaavoq Net Environmental Benefit Analysis — NEBA

Tabel 1. Piffimmi ikuallaanerup arrortitsinerullu pitsaagqutai ajoqutai.

(Ataatsimut isiginnilluni avatangiisinut iluaqutaassutsinik nalilineq).
Nalilersuinermi tassani katersuinermut ilanngullugu ikuallaanerup
arrortitsinerullu pitsaagqutai ajoqutaalu ogimaagatigiissaarnegassapput,
aammalu sila, sikut imaluunniit angallannikkut pissutsit pissutigalugit
katersuineq ajornarpat katersuinermut taarsiullugu atornegarnegarnerat
nalilernegassalluni.

Nalilersuineq NEBA pitsaasuussaappat uumassusillit misikkarissut
pinngortitallu pisuussutai pingaarutillit sukumiisumik
ilisimanegartariagarput. llisimasat taama ittut piffiit uuliaarluernermut
misikkarissut nunap assiliornegarnerat atorlugu katersornegarsinnaapput.
Tamatuma saniatigut ilisimanngitsoortariaganngilag uulia
maangaannartoq, uulia arrortitaq ikumanikullu ganoq siammassanersut
nungujartussanersullu. Tamatumani ikorfartuutaassapput piffimmi

alaatsinaattut, silassag aammalu Danmarkimi Silasiorfegarfiup immap gaani

uuliaarluernerup ganoq siammarnissaanik missingersuutai.

Piffimmi ikuallaaneq

Akuutissat atorlugit arrortitsineq

lluaqutai o Uulia pilertukannersumik pitsaasumillu immap gaaniit

piujunnaarsinneqgassaaq, taamaalilluni immami sinerissamilu avatangiisinut

sunniutissat annikinnerpaatinneqgassallutik

e Uuliag immap gaaniit peernegassaag, tassanimi timmissanut
sinerissamilu innarleqgajaasunut innarliisinnaagamik

e Uulia imerpallannegassaag toqunannginnerulersillugu

o Uuliamik saliinermi atortut piginnaanerillu, katersukkanik togqorsiviit

uuliakunillu eqgaaviit annertussusissaat piumaffiginegannagillat
Uuliaarluernerup toqunartui uuliaarluernermeersut ikuallannegassapput

Periaaseq taanna imaannarmi immamilu sikuusumi atornegarsinnaapput.

Uulia siammarnerussaaq taamalu pilertornerusumik arrortinnegassaaq
suujunnaarsinneqassallunilu
Periaaseq silami unerisimannginnerusumi atornegarsinnaavoq.

Ajoqutai .

Pujuliorfiullunilu paaliorfiuvog

Immami avatangiisini arsakogalissaaq, taakkulu ungasissoq isigalugu
sunniutai ilimaneganngillat

Uuliaarluernerup kingorna ikuallaaneq pilertukannersumik
pisariagarpoq (akunnialuit / ullualuit kingorna), tassami uulia
ikumalluassaguni aalajangersimasumik issussuseqartariagarpoq
arrorsimassasuseqartariagarlunilu.

Uulia immap iluani siammarneqgassaag, taamaalillunilu

aalisagaarassat uumasuaqgqgallu aammalu natermiut toqunartumik
sunnerneqarsinnaassapput. Pitsaanngitsumik sunnikkat immap gaaniit
immap iluanut illuarnegassapput

Avatangiisit akuutissanik suli amerlanerusunik tuniorarnegassapput,
taakkulu namminneq aamma uumassusilinnut toqunartogarput,
aammalu uulia arrorsaatillu akulerillutik immikkut ittunik
sunniutegarsinnaapput.

Piusariagartut e

Nuna paaternegassanngippat nuna/illogarfik naammattumik
ungasissusegartariagarpoq

Uuliaarluernerup immami ikinneqarlunilu ikuallannegarnera pitsaasumik
pisinnaassappata anori sikullu apegqutaassaqgaat.

Uulia arrortitag naammattumik imerpallassappat imaq itisariagarpoq
aalalluartariagarlunilu Uulia, sila sikulu aalajangersimasumik
pissuseqgartariagarput arrorsaatit sunniulluarsinnaassappata.

Assiliartaliussaq 4.1. Umiarsuit marluk
ungaluusanik puttasunik kalittut uuliap
immap gaaniittog ikuallagassanngorlugu
katersugassanngorluguluunniit egiterniarlugu.

Assiliisoq: Ritzau Scanpix.

Uuliap piiarneqarnera nungujartorneralu

Issittumi uuliaarluernermik akiuiniarneq assorsuaq ilungersunartoqartarpoq. Kaperlattarpoq, sikuusarpogq, sila
unerisimasanngilaq aammalu inoqarfinnut attaveqaateqarfiusunut soorlu umiarsualivilinnut mittarfilinnullu
ungasissorujussuusarpoq. Immami saatsersunik sikulimmi uuliap pitsaasumik peernissaanut atortunik periaatsinillu
suli nassaartoqarsimanngilaq. Periaatsinilli ineriartortitsisoqarpoq, uulialli magisoorfimmiitsilligu ikuallanneqartarnera

isumalluarnaateqarnerpaajuvoq (paasissutissiivik 10).

Pinngortitap uuliamik aniatitsinera

Naak uulia avatangiisinut aniasoq avatangiisinut annertuumik sunniuteqartaraluartoq uuliaarluerneq aamma

pinngortitap nammineq piliarisarpaa. Nunarsuatsinni nunami immallu nagqani piffinni amerlaqgisuni uulia

seerisarpoq. Mexicop Kangerliumanersuani immap naqqani piffinni soo-init amerlanerusunit uulia aniavoq,

aniasorlu annertoorujussuuvoq, ukiumullu 80.000 aamma 200.000 tonsit (93.000 aamma 233.000 m3) akornanni
annertussuseqartutut missingerneqarsimavoq. Pinngortitap uuliaarluerneri tamakku piffissap ingerlanerani uumasuaqgganit

nungujartortinneqartarput.

Aatsitassarsiorfinni ajutoornerit

Aatsitassarsiorfinni ajutoornerit avatangiisinut ajornerpaat tassaapput akuiarnerlukuusiviit aserortarnerat (assiliartaliussaq
4.2). Akuiarnerlukut (tailings) kinertissimasut sivingasukkut kuussinnaapput, kuummullu kuugunneqarpata imeq assorsuaq
mingussimasoq aallaavimminiit ungaseqisumut pissunneqarsinnaavoq. Ulluni nutaanerusuni Europami assersuutissat
amiilaarnartut marluupput: 1998-imi zinkisiorfimmit / siilvisiorfimmit akuiarnerlukut saffiugassanik ogimaatsunik
akoqagisut 45.000.000 kubikmeteriusut Spaniami Guadiamarip kuuanut aniapput Dofana-nationalparkimullu
ingerlagqillutik. 2000-imi imeq cyanidilik 100.000 m3 Rumaniami kuussuarmut Donaumut aniavoq. Ajutoornerit
pissutigalugit ilaatigut aalisakka toqorarput, imeq imigassaq mingutsinneqarluni aammalu aalisarneq sivisuumik

uninngatinneqarluni.

Kalaallit Nunaanni uuliagarneranik misissueqqissaarnerni aatsitasarsiornernilu
maannamut ajornartorsiutaasimasut

Kalaallit Nunaanni uuliagarneranik misissueqqissaarnerit avatangiisitigut illersorneqarsinnaasumik maannamut
ingerlanneqarsimapput. Ujaasinerit uuliamik annertuumik magqisoorfiusimanngillat, aammalu Baffinip Ikerani 2012~
imi sajuppillatsitsisarluni misissuinerit Qimusseriarsuarmi gilalukkanut gernertanut piffissami sivikitsumi atuuttunik
sunniuteqarsimanerat takussutissaganngilaq. Tamaani sajuppillatsitsisarluni misissuisoqaqqissappat gilalukkat qernertat
malinnaavigineqarnerat nanginneqartariaqarpoq sunniutit sivisuumik atuuttut sunniutillu kattullutik sunniutaat
nakkutigiumallugit (paasissutissiivik 12).

2010-imi uulisiortitseqatigiiffik marraasamik gillerinermi perrassaammik akuutissamik Ultrafreemik akulimmik
aniatitsinissaminik akuerineqarpoq. Akuutissaq taanna sivisoorujussuarmik nungujartortarnini pissutigalugu

nalunaaqqutsersuinermi aappalaartumik nalunaagqutserneqarpoq (paasissutissiivik 7), sananeqaalli toqunartuunngilaq.

Imai
Paasissutissat makku piginneqqaartussaanikkut illersugaapput ingerlateqqassanatillu



Ajutoornerit avatangiisinut sunniutini ajornerpaajusarput

Assiliartaliussaq 4.2.

Oktober 2010-imi Ungarnimi
aatsitassarsiorfiup Ajkap eqgaani
akuiarnerlukuusivimmi saputit
aserorput. Tamatuma kingorna
marraqg aappalaartog 1 mio m3
assorsuaq arrornartoq (basiskiusoq)
aluminiuliorfimmeersoq nunamut
tamatuma eqgaaniittumut aniavoq.
lllogarfiit gassiit eqqugaapput
aammalu narsaaterujussuit
mingutsinneqgarlutik. Ajoqusernerit
tamatuma nassatarisai imerpalasup
arrornartorujussuuneranik
(basiskiuneranik) pissutegarput,
qujanartumilli saffiugassanik
ogimatsunik akogassusia
annikitsuinnaavog.

Assiliisoq: Ritzau Scanpix.

Nungujartornermini aggornerisa toqunartoqassusiat ilisimaneqanngilaq, taamaammat
akuutissanik taama ittunik Kalaallit Nunaanni avatangiisinut aniatitsineq malittarisassat
malillugit killilersimaneqartussaavoq.

OSPAR naapertorlugu malittarisassani taarteqartitsisinnaatitaaneq tunngavigalugu
akuersissut tunniunneqarpoq, taannami naapertorlugu ukiumi ataatsimi / piffissami
sivikitsumi akuutissat aappalaartumik nalunaarsukkat atorneqarsinnaapput taartissaannik
avatangiisinut ulorianannginnerusunik ineriartortitsisoqarnerata nalaani. Aammattaaq
piumasarineqarpoq gillerineq unereerpat qilleriviup eqqaani kinnganikut akui
uuttortarneqassasut kinnganikkullu siammarsimafhii nalunaarsorneqassasut. Aatsaat
aappaagukkut uuttortaasoqarpog, ilimagineqareersutullu akuutissat pissuseqarput, tassa
immap naqqani kinnganikuniiginnarput kigaatsuinnarmillu nungujartorlutik. Aammali
ilanngullugu paasineqarpoq kvikselvimik annikitsumik perrassaammi barytsimiittumik
mingutsitsisoqarsimasoq. Tassa imaappoq uuliasiortitseqatigiiffik aniatitsineq pillugu
isumagqatigiissutinik tamakkiisumik malinnissimanngilaq, taavalu Kalaallit Nunaanni
oqartussaniit pisussaaffilerneqarpoq qilleriviusimasup eqqaani ajornartorsiutinik
paasisaqarfiusumi immap naqqa malinnaavigigallassagaa. Tamatuma saniatigut
ingerlatseqatigiiffik siunissami barytimik sapinngisamik minnerpaamik kviksglvitalimmik
atuisassaaq, tassa 0,3 ppm, tassa Norgemi piumasqaatinisut.

Ivittuuni Mestervigimilu aatsitassarsiorfiit annertuumik kisiannili pifimmi

tassaniinnaanerusumik avatangiisinut mingutsitsiviupput (takuuk paasissutissiivik s).

Imai

Qilalukkat gernertat aammalu sajuppil-
latsitsisarluni misissuinerit

Qilalukkat gernertat Avannaani aasisarfiisa pingaarnerit ilaat
tassaavoq Qimusseriarsuag, Baffinip Ikerani uuliasiorluni
misissuiffissat tallimaasut ganitaaniittoq. Qilalukkat gernertat ikermut
juulimi pisarput, sermitaqarfiillu saavat augustimiit oktoberimut
najugannaarilluartarpaat. Qilalukkat gernertat aalajangersimasunik
ingerlaartarfegarput aasaaneranilu ataatsimoortukkuutaat
avissaarsimasarlutik. Ataatsimoortukkuutaat Qimusseriarsuarmiittartut
qularnanngitsumik allamik aasiffissagarneq ajorput. Upernaviup
Qaanaallu eqgaamiut gilalukkanik gernertanik piniartarput
isertitaasalu ilarpaalussui taakkunannga pisarlutik.

Qilalukkat gernertat inunnut misikkarissuupput, pingaartumik
immap iluani umiarsuit motoriisa nipiliornerannut. Qilalukkat
gernertat sajuppillatsitsarluni misissuinernut ganoq
gisuariartarnersut ilisimaneganngilag, qularnanngilarli nipiliorfiusoq
ingalassimaniartassagaat, taamaammat immaqa sajuppillatsitsisarluni
nipiliorfiusoq gimassavaat.

Itissusia (m)
0-200
200-500

M 500-1000

M 1000-1500

M >1500

Assiliartaliussaq 1. Timmisartoq Twin Otter Kalaallit Nunaanni timmissanik
miluumasunilluunniit imarmiunik kisitsinermi atorluarnegartarpog.
Naatsuaggamik missinnaallunilu tingisinnaavoq, kigaatsumik timmisinnaavoq
(90 knob tikillugit kigaallassinnaalluni), orseranilu sivisoorujussuarmik
timmisinnaalluni — akunnerit 8 tikillugit. llugiinnik pullartaasanik igalaagarpog,

taakkunuunalu timmisartup aterpiaaniittut takunegarsinnaapput. Assiliisog: Rikke
G. Hansen.

2012-imi uuliasiortitseqatigiiffiit pingasut Baffini Ikerani
akuersissutegarfinni sisamani Qimusseriarsuarmi gilalukkat
gernertat najugannaavisa ganitaanni sajuppillatsitsisarluni
sukumiisumik misissuisogartussanngorpog. Ingerlatseqgatigiiffiit
misissuinissamut akuerinegarput, ilaatigullu gilalukkanik gernertanik
misissuinerit pingasut ingerlannissaanut aningaasaliinissaminnik
piumaffiginegarlutik.

Misissuinerni taakkunani sunniutit pitsaanngitsut pisinnaasut
gulaajarneqartussaapput.

Misissuinermi ataatsimi nunagarfinni Kullorsuarmi Savissivimmilu
pisat misissornegartussaapput. Piniartut piniarnerup ingerlasarneranik
apersornegarput, pisallu timaanniit misissugassanik tigoraasogarpog.

Misissuinermi paasineqgarpoq ukiumut pisat sisamararterutaasa
missaat (Qimusseriarsuarmi pisassiissutit tamarmiusut 81-iupput)
martsip juunillu akornanni sikumiit pisarineqartartut, 78 %-ii umiatsiat
gaannallu atorlugit juulip septemberillu akornanni pisarinegartarput,
tassa sajuppillatsitsisarluni misissuinerup nalaani. Ataaseq
egqgaasanngikkaani 2012-imi Qimusseriarsuarmi pisat tamarmik

Agguataarnera

2007 2012 2014
1 1 o1
25 25 @ 25
6-10 6-10 @ 6-10
>10 >10 @ >10

Assiliartaliussaq 2. Qimusseriarsuup assinga, tassani takunegarsinnaapput timmisartoq atorlugu gilalukkanik gernertanik kisitsinermi agqutit. Paasisat
(ataatsimoortut ataasiakkaat agguataarneri amerlassusiilu) ukiuni kisitsivinni pingasuni, 2007, 2012 aamma 2014-imi pissarsiaasut takutinnegarput.
Misissuiffimmi tamarmiusumi ukiuni pingasuni gilalukkat amerlassusii tassaapput 6.024, 2.983 aamma 3.091. Kisitsisilli 2007-imeersut 2012-mut 2014-
mullu sanilliullugit nalorninartogarnerogaat, taamaammat taamanerniit gilalukkat gernertat ikileriarsimanersut ogaatigineq ajornarpogq. Nunap assinga
talerpilleq tassaavoq kangerliumarngup giterpasissuanit gernertanik gilalugagarnerpaaffiusumi pisoq allisitag. Toornerit ilaat nunamiittutut isikkogarput,
nunalli assinga sermersuup tunuariartornerata kingorna nutartigaanngilag, tunuariartorneralu tamaani ilaatigut malunnagaag.



maajip septemberillu akornanni pisaasimapput.
Qilalukkat gernertat sajuppilatsitsisarluni
misissuinerniit ganog sunnernegarnissaat
piniartut aarleqqutigalugu ogaatigisarpaat,
unnerpulli gilalukkat najortakkatik suli najoraat
pisaqgarfiusullu ukiunut siuliinut naleqgiullugu
imminnut ganinnerusut.

Misissuinerup aappaani gilalukkat

gernertat tamaaniittarnerminnik
allanngueratarsimasinnaanerat
paasiumallugu kisinnegarlutillu sumiittarfii
nalunaarsornegartussaapput. Timmisartoq
(Twin Otter) sisamanik kisitsisunik
inuttalerlugu kisitsinermi atornegarpoq,
aammalu sajuppillatsitsisarluni misissuinerit
siornatigut kingornatigullu gilalugagassutsip

allanngorsimasinnaanera paasiumallugu kisitsinerit

juulip septemberillu akornanni ingerlannegartut
pingasoriarluni uteqginnegartarput.

Kisitsinikkut paasinegarpoq Qimusseriarsuarmi
gilalukkat gernertat juulimi augustimilu
septemberimiit amerlanerusartut.
Siusinnerusukkut gilalukkat gaammataasamut
nassitsissuserlugit misissuiffiginegartarneranni
paasinegarpog Qimusseriarsuarmiit ukiakkut
aallartarnerat septemberimi aallartittartoq
oktoberilu suli nallinngitsoq gilalukkat affaasa
Qimusseriarsuag gimareersimasaraat.

Misissuinerit pingajuanni Baffinip Ikerani
tamarmi sajuppillatitsisarluni nipiliorneq
misissuiffiginegarpoq Paasinegarpoq

sajuppillatsitsisarluni misissuinerit aallartikkaangata
nipiliorneq assut annertusisartoq aammalu
nipiliornermut nalinginnaasumut 120 dB re 1
pPa2-usumut sajuppillatsitsisarluni misissuinerit
sioqqullugu piusimasumut sanilliullugu 70 dB
tikivillugit gaffariartartoq.

Misissuinerit 2014-imi kisitsinermik

nutaamik 2012-imisut (@amma 2007-imisut)
periaasegarfiusumik malitsegartinnegarput
piniartullu tamaanimiut aammaarlutik
apersornegarlutik. 2014-imi sajuppillatsitsisarluni
misissuisoganngilag.

Paasinarsivoq gilalukkat gernertat 2012-imut
sanilliullugu suli egimanerulersimasut, piniartullu
2012-misulli sajuppillatsisisarluni misissuinerit
kingunerinik assut aarleqqutegarlutik unnerput.

Inerniliineq

2012-imi sajuppillatsitsisarluni misissuinerit
pissutigalugit gilalukkat Qimusseriarsuarmik
gimatsisimanerannut takussutissaganngilag.
Egimanerulersimanerat seqgortaatit
nipiliornerannik taamaallaat pissutegartutut
ogaatiginegarsinnaanngilag, illua tungaanili
suut allat sunniutegarsinnaanerat
mattunneqarsinnaanngilag, takukkit 2014-
imi kisitsinerup inerneri. Aamma gilalukkat
amerlassusiisa sunnernegarsimanerannut
takussutissaganngilag. Sajuppillatsitsisarluni
misissuinerit piniartunit aarleqqutiginegarput,
ukiunilu misissuiffiusuni marlunni

gilalukkat pissusiisa allanngorsimanerannik

Assiliartaliussaq 3. Qimusseriarsuarmi gaannamik gernertanik gilalugarniartogartarpog. Angallammit
motorilimmit piniarneq ajornakusoogaaq nipiliornerisa gilalukkat gernertat tatamitittarmatigit. Qilalugaq
goorortuumik aallaanegartinnagu toquguni kivisussaajunnaarlugu naalillugu avatartalernegartarpoq
(avataq piniartup gilalukkallu saamiup tungaaniittup akornanniippoq). Assiliisoq: Peter Hegelund.

-

nalunaaruteqartarlutik, pisanulli misissuineq
sunniutegarsimanngilag, amerlassusii
siammarsimassusiiluuniit eqgarsaatigalugit
naamik.

Najogqutat:

Heide-Jgrgensen, M.P,, Hansen, R.G., Fossette, S.,
Nielsen, N.H., Jensen, M.V. & P. Hegelund 2013.
Monitoring abundance and hunting of narwhals in
Melville Bay during seismic surveys in 2012. — Greenland
Institute of Natural Resources. Link

Nuttall, M., Simon, M. & K. Zinglersen 2015. Possible
Effects of Seismic Activities on the narwhal hunt in
Melville Bay, Northwest Greenland. — Greenland Institute
of Natural Resources.

Wisniewska, D. M., L. A. Kyhn, J. Tougaard, M. Simon,
Y.-T. Lin, A. Newhall, K. Beedholm, J. Lynch, & P. T.
Madsen 2014. Propagation of airgun pulses in Baffin
Bay 2012. — Scientific Report no. 109 from DCE — Danish
Centre for Environment and Energy. Aarhus University.

Assiliartaliussaq 4. Qilalukkat gernertat
ataatsimoortut.

Maarmorilimmi, 1973-imi aallartinneqartumi, zinkisiorfiup piunerani ukiut siulliit ingerlaneranni annercuumik
mingutsitsisoqarpoq matuma kinguliagut oqaluttuarineqartumik.

Aatsitassarsiorfiit kingusinnerusukkut pilersinneqartut Seqi (olivin) aammalu Nalunaq (kuulti)
avatangiisinut annerusumik sunniuteqartinnagit ingerlanneqarsinnaasimapput akuiagassami piiarneqartumi
sulfideqannginnera pissutigalugu (takuuk qupperneq 39 sulfidit pillugit). Tamanna pissutigalugu
avatangiisinut sunniutit paasiuminarnerupput taamalu ajornannginnerusumik avatangiisit pillugit
malittarisassaqartitsiviginegarsinnaallutik. Kuultisiorfik paasissutissiivik 9-imi sukumiinerusumik
oqaluttuarineqarpoq. Aatsitassarsiorfiit maanna matusimalerput ulloq manna ingerlannissaat

akilersinnaanngimmat.

Maarmorilimmi aatsitassarsiorfik

Oktober 1973-imi aatsitassarsioqatigiiffik Greenex A/S Uumannap eqqaani Maarmorilimmi zinkisiorluni
agerlorsiorlunilu aallartippoq. Akuiaavimmi akuiagassap aqerlortaa zinkitaalu kimittorsarneqartarput,
sinneruttullu kangerlummut Affarlikassaanut eqqarneqartarlutik (assiliartaliussaq 4.3).

Maarmorilimmi aatsitassarsiorneq Kalaallit Nunaanni pisuussutinik uumaatsunik iluaquteqarniartarnerni
siullersaalluni avatangiisinut sunniutissat pillugit akuersissummi piumasaqaasiorfigineqarpoq. GTO 1972
aamma 1973-imi kangerluup (sunnigaasussap) eqqaaviusussap sunnigaatinnani qanoq issusianik misissuisarpoq.
Misissuinernit paasisat aatsitassarsiorfiup ingerlanerani avatangiisinut sunniutigiumaagaanik malinnaanermi
tunngavissatut atugassiaapput.

Taamani naatsorsuutigineqarpoq akuiarnerlukut siammarterneqarsinnaasut imerpalasortaqartassanngitsut,
taakkulu immap naqqanut erngerlutik kiviorarlutik qallerneqassasut. Kangerluk kangerlummut tulliutcumut
Qaamarujummut aniggumigut 25 meterinik ikkaleriarneqarpog.

Affarlikassaa itinersamigut 70 meterit missaanniippoq, taamaammat akuiarnerlukut kiviorarnissaannut

naqgganiiginnarnissaannullu periarfissaqarluarpoq.

Maarmorilik
Aatsitassiorfiup illogarfittaa

Qaamarujuk Fjord
(immap itinersaa miss. 200 m)

Assiliartaliussaq 4.3. Maarmorilimmi aatsitassarsiorfiup eqgaata nuna assinga.

Imai
Paasissutissat makku piginneqqaartussaanikkut illersugaapput ingerlateqqassanatillu

1974-imi Kalaallit Nunaanni aalisakkanik misissuisoqarfik aatsitassarsiorfiup aallartinerani pernaammik avatangiisinik
misissuivoq. Immamiit misiligutit tigoorarneqartut atorlugit paasineqarpoq kangerlummi imaq aqerlumik zinkimillu
arrorsimasumik akuiarnerlukunit eqqakkanit pisumit assorsuaq mingutsitaasimasoq (assiliartaliussaq 4.4). Misissuinerittaaq
takutippaat mingutitsineq kangerluit taakku marluk akornanni ikkaleriarneq qaangiinnarlugu kangerluup aappaanut
aamma siammartartoq, siammarnerallu taanna ukiukkut pisartoq.

Aasaanerani imagq nillertumut kissarnerusumullu avissimalersarpoq, tassa qaava imiunerusoq allerlu nillernerusoq
tarajuunerulluni. Qalleq ikkaleriarneq ammut tikivillugu matutullusooq ittarpoq, taavalu imeq mingutsitaq
immap atsinnerusortaaniittoq Affarlikassaanut mattuttarlugu. Ukiuunerani erngit taakku akuleruttarput, imerlu

assigiiginnalersarpoq tamatumalu malitsigisaanik mingutsitsineq ikkaleriarfik garsullugu siammartarluni.

Qanoq iliuuseqarneq

Mingutsitsinerup taassuma aammalu sumik pissuteqarnerata paasineqarnerata kingunerisaanik aatsitassarsioqatigiiffik
avatangiisinut mingutsitsinermik millisaaqqullugu pisussaaffilerneqarpoq. Mingutsitsinerup annikillisarneqarnera ukiuni
gassiini ingerlavoq, taamaaliortoqarporlu agerlumik zinkimillu akuiaanerup pitsanngorsarneqarneratigut taamalillunilu
akuiarnerlukut amiakkuinik annikillisinaanikkut.

Tamatuma kingorna mingutsitsinerup aallaavii nassaarineqarput, tassa ilaatigut akuiagassap aserorterneranit,
assartorneqarneranit usilersuunneqarneranillu pujoralak avatangiisinut siammartarpoq, siammarfialu taanna ilaatigut
bindiusap assartuutip qulineqarneratigut killilerniarneqarpoq. Aamma piumasarineqarpoq assannerlukut sullunut
imaakkanut iliorarneqartassasut, aammalu assannerlukut annikitsuinnarmik aqgerlortaqarlutillu zinkitallit kisimik avammut
eqqarneqartassasut.

Tamakkuninnga iliuuseqartoqarneratigut avatangiisit mingutsinneqarnerat malunnaatilimmik apparpoq. Tamanna
assiliartaliussaq 4.4-mi takuneqarsinnaavoq, tassuunattaarlu erserpoq 1990-imi aatsitassarsiorfiup matunerata kingorna

mingutsitsineq assorsuaq apparsimasoq. Kisianni Maarmorillup eqqaani kangerluk suli assannerlukunit agerlup zinkillu

1.000 - 2,0 -
Aatsitassiorfimmit
Zn 1-2 km
~ 100 1,5
ko)
=
iy
5 10 1,0
a
S Pb
I°)
Ed
Ly 0.5 Aatsitassiorfimmit
5 km
Sumiiffiit naleqgiunnegartut
0,1 0- qq q
T T T T T T T T T T T T T
1975 1980 1985 1990 1995 2000 1987 1989 1991 1993 1995 1997 1999
Ukioq Ukiog

Assiliartaliussaq 4.4. Affarlikassaani 25 meterinik itinerusumi 1975-1999imi zinki (Zn) agerlorlu. Immami mingutsitaanngitsumi
zink 1 pg/kg zink aammalu agerlog (Pb) 0,02 pg/kg missaanniittarput.

Imai
Paasissutissat makku piginneqqaartussaanikkut illersugaapput ingerlateqqassanatillu

ganoq annertutiginissaanik piumasaqaasiorneq sioqqullugu eqqarneqarsimasunit
mingutsinneqarpoq. Paarlattuanilli akuiarnerlukut Affarlikassaata nagqaniittut agerlumik
mingutsitsiunnaarsimapput kinnganikunik matujartuaarneqarsimanertik pissutigalugu.

Taamaattorli zinkimik killilimmik suli mingutsitsisoqarpoq.

Imai

Assiliartaliussaq 4.5.
Uillut gaarsuni ujagganilu
ulluttagaani attarmoortarput.
Nikittannginnertik
imerujussuarmillu
milluaasarnertitk pillugu
mingutsitsinermut
takussutissaqgissuupput.

Assiliisoq: Lis Bach.

Paasissutissat makku piginneqqaartussaanikkut illersugaapput ingerlateqqassanatillu



Assiliartaliussaq

4.6. Maarmorillup

egqgaani avatangiisit suut
mingutsinnegarsimanersut
gutsinnegarsimannginnersullu
takussutissiaralugit
quppersakkami titartakkat.

Ajutoornerit avatangiisinut sunniutini ajornerpaajusarput 71

MINGUTSINNEQARSLMANNGLTSUT

Puisi: orsua, neqaa, tingua, tartua Uugaq: nerpia Qeeraq: nerpia, tingua
{ B
Qaleralik: nerpia Kanajoq: nerpia Saarullik: nerpia

Miteq: negaa, tingua, tartua Naajarnaq: neqaa tingua, tartua

MINGUTSINNEQALAARPUT KISIANNILI PEQQINNISSAMUT ULORIANAATEQARATIK

Kinguppak: nerpia Ammassak Miteq: tartua Naajarnaq:
tingua, tartua

» O\
St
a» T

PEQQINNISSAMUT ULORIANAATEQARPUT AQERLUMIK AKOQARPALLAARNITIK
PISSUTIGALUGIT
Plettet geeraq: tingua Kanajoq: tingua Uiloq Qeqquaq

Uillut mingutsitaanerat

Aatsitassarsiorfiup aallarteqqaarnerani kangerlummi uumasut naasullu kiisalu nunami
issuatsiaat annertuumik mingutsinneqarput. Uumassusillit mingutsitaanerpaat tassaapput
uillut. Kangerluup ilangaatsiarsua agerlumik ima mingutsitaatigaaq uilortarnissaq nerinissarlu
inassutiginegarani. Kingusinnerusukkut taaneqareersunik iliuuseqartoqarneratigut
mingutsitsineq annikilliartorpoq, kangerluullu ilaa mingutsitaasoq annikinneroqisumik
mingutsitaalerpoq. Taamanilu kangerluup ilaani sumi uilorniartogarsinnaannginneranik

quppersakkatigut innuttaasut paasitinneqarput (titartagartaliussaq 4.6, 4.7).

Imai

Paasissutissat makku piginneqqaartussaanikkut illersugaapput ingerlateqqassanatillu

Aallarnisaataasumik avatangiisit misissuiffiginegarneranni suut
iluatsinngitsoorsimappat?

1972-imi 1973-imilu avatangiisinik misissuisarnermut atatillugu misissuinerit
ingerlanneqartut tassaapput taratsumik, kinnganikunik, aalisakkanik, qeqqusanik uillunilu
misissugassanik tigooraanerit kiisalu immap naqqani uumassusileqarfinnik aammalu
imermut itissusermullu tunngasut nassuiaasiorneqarnerat. Taamani misissueqqissaariaatsit
eqqorluinnartuunngillat, aammalu kangerlummi avatangiisit qanoq issusiinik allaaserisat
pissusiviusunik ersersitsinngillat, aamma ukiuunerani kangerluup paavani ikkaleriarneq
gaangerlugu mingutsitsineq siammartarnera misissuinerni paasineqanngitsoorpog.
Aammalu 1973-imi avatangiisinik misissuinerit sioqqullugit sissamut piiarnerlukunik
eqqaasoqalereersimavoq kangerlummut agerlumik zinkimillu mingutsitsiviusumik.
Akuiarnerlukut (tailings) eqqarneqartut mingutsitsinerat aamma aatsitassarsiornerup
aallartinnissaa sioqqullugu misissorneqarsimanngilag, ilisimaneqarsimanngilarlu minguit
taratsumi ilumut arrortussaanerat. Kisiannili akuiarnerlukut imiisivimmut taratsumik
imalimmut ikillugit misissornissaat taavalu sananeqaatit arrorsimasut uuttortarnissaat
ilumut ajornarsimanngikkaluagaaq.
Maarmorilimmi pisut eqqarsaatigalugit makku pingaassusiat erseqqissarneqarpoq:
* pisuussutit uumaatsut iluaqutiginiarneqalersinnagit avatangiisit ganoq issusii
misissorneqartassapput; tassungalu atatillugu avatangiisini suut mingutsitsinermit
eqqugaasinnaasut tamarmik misissugassanit tigooraavigineqartassallutik.

* aatsitassarsiorfimmit eqgagassat eqqarneqalersinnagit taakku avatangiisiniillutik

pissuseqarnerat misissorneqartassaaq.

Assiliartaliussaq 4.7.
Paasissutissani 1988-imeersuni ';
nunap assinga uillut

sumi nerineqgarnissamut
mingutsitaavallaarnerannik
takutitsiviusoq.

(]
Saattut @m.,

.Qaarsut ’
()

Uummannaq ‘

Imai
Paasissutissat makku piginneqqaartussaanikkut illersugaapput ingerlateqqassanatillu

Assiliartaliussaq-4:8: Nunagarfik Taakku marluk Kalaallit Nunaanni aatsitassarsiornerni
Ukkusissat. Angatlatit umiatsiaflu ullumikkut piumasaqgaataapput pingaaruteqaqgisut.
amerlassusiata takutippaa immap

pisuussutaanik atuineg-ganog
annertutigisoq. allanngortinneqartinnagu misissuinerit peqqissaartumik

Maarmorilimmi misilittakkattaaq takutippaat pinngortitaq

Assiliisoq: Lis Bach. sukumiisumillu ingerlanneqartarnissaat ganoq

pingaaruteqartigisoq, aamma misissugassatut tigooggakkanik
sillimmateqarnissaq pingaaruteqarpoq kingusinnerusukkut
periaasinik nutaanik pitsaanerusunillu atortogarluni

misissorneqarsinnaasarniassammata.

Avatangiisinik misissuinerit aalajangernissamut
tunngavittut

Maarmorilimmi aatsitassarsiorfik pilersinneqartussanngormat
aatsitassarsiorfiup sulluaniit kangerluup akiani akuiaavimmut
aqqutit assigiinngitsut marluk tikkuarnegarput. Sullup
paavaniit 6oo meterinik qatsissusilimmiit sissap nalaani
akuiaavimmut nivingasumik ikaartaatiliisoqarsinnaavoq,
imaluunniit qaqqap iluatigut sullulioriarluni
agquserniortoqarsinnaammat taavalu Affarlikassaata
Qaamarujuullu akornanni sapusiortoqarluni.

Ikaartaat nivingasoq toqqarneqarpoq;, kisiannili
aalajangerneq sioqqullugu avatangiisinik misissuinerit
eqqortut suliarineqarsimagaluarpata immaqa periaaseq alla
togqgarneqarsimassagaluarpoq. Aaqgiinikkut Affarlikassaa
akuiarnerlukunik eqqaavinngorsimassagaluarpoq
matoqqasoq taavalu akuiarnerlukut aniatitat
mingutsitsinerit unitsinneqarsimassagaluarput
annikillerujussuarsimassagaluarlutilluunniit. Tamatumalu
saniatigut sulluni sapummilu ingerlatsinermut aningaasartuutit
periaatsimut atussallugu aalajangerneqartumut sanilliullugu
qularnanngitsumik appasinnerusimassagaluarput
(sanaartornermulli aningaasartuutit
gaffasinnerusimassagunaraluarput).

Assersuutip ersersippaa suliariniakkap ganoq
iluseqarpiarnissaa isummerfigineqartinnagu avatangiisinut
tunngasut teknikkimut, aningaasanut inuiaqatigiinnullu
tunngasunut sanilliullugit misissorneqartarnissaat qanoq

pingaaruteqartigisoq.

Imai
Paasissutissat makku piginneqqaartussaanikkut illersugaapput ingerlateqqassanatillu

Pisuussutinik wumaatsunik iluaquteqarniarnerup kiisalu avatangiisinik minguitsunik

sunnigaanngitsunilly pinngitsunisinnaanngitsunik inuussutissarsiuteqarnerup ataatsikkut

ingerlanneqarnera ilaatigur pissutigalugu pisuussutinik uumaatsunik iluaquteqarniarnermi

avatangiisitigut aalajangersaasarnerit Kalaallit Nunaanni politikkikkut assorsuag

eqqumaffigineqartarput.

llulissani umiarsualivik
aalisartut talittarfigaat
pingaarutilik, kilisaatit
angisuut kiisalu umiatsiaaggat
pisaminnik tulaassivigisarpaat.

Assiliisoq: David Boertmann.

Umiatsiaararsorluni
aalisartoq llulissat eqgaanni
galeralegarfimmut
ingerlaartog.

Assiliisoq: David Boertmann.

Takornarissat Tunup avannaani umiarsuarmit takornariummit
nunaliartut. Assilisoq: David Boertmann.

Imai

Paasissutissat makku piginneqqaartussaanikkut illersugaapput ingerlateqqassanatillu

Aalisarneq ullumikkut Kalaallit Nunaanni inuussutissarsiutit pingaarnersaraat. Kinguppaat
qgalerallillu Kalaallit Nunaata avammut tunisartagaanni amerlanerpaajupput, uumasullu

taakku marluit 2016-imi avammut niuernermit isertitat 72 %-iinik amerlassuseqarput, 3,7
milliarder koruuninillu naleqarlutik. Aalisakkat qaleruallillu allat suli 22 %-iupput. Aammali
aalisarneq najukkani angerlarsimaffinnilu* imminut pilersorluni aningaasarsiornermut assorsuaq
pingaaruteqarpoq. Aalisakkat allarpassuit aamma piniarneqarput, soorlu eqaluit, qeeqgat,
ammassaat kiisalu saarulliit.

Aalisarneq imaani uuliasiornernit gassiitigut sunnerneqarsinnaavoq; aalisakkat
aalisarfiusarsimagaluartunit nujoqqatsinneqarsinnaapput (toqqaannartumik pisatigut
annaasaqarneq) (aamma takuuk paasissutissiivik 3 sajuppillatsitsisarluni misissuinernut tunngasoq);
aalisarfinnik ingiaanikkut (assersuutigalugu uuliasiorfimmik inissiinikkut) taamalu aalisarfinnut
pitsaannginnerusunut nuutsitsinikkut imaluunniit piffissap ilaannaani ingerlatsisogartarsimappat
piffissanut aalisarfilunnerusunut kinguartitsinikkut. Atortulersuutit soorlu sullullit gilleriviillu kiisalu
taakku avataanni isumannaallisaalluni killigititat aalisarnermik ajornakusoornerulersitsisarput, kiisalu
umiarsuit sajuppillatsitsisarluni misissuutit naalaarutinik 1o km tikillugit takissusilinnik kalittut
aamma ajornakusoornerulersitsisinnaapput. Aamma pisarnermit ungasinnerusumut aalisariarnissaq
pisariaqalissappat ingerlatsinermut aningaasartuutit qaffassinnaapput.

Sajuppillatsitsisarluni misissuinerit maannamut Kalaallit Nunaanni raajagarfinni
ingerlanneqarsimasut pisarineqartartut amerlassusiinut sunniuteqarsimanngillat, aammalu imartami
ataatsimi sajuppillatsitsilluni misissuinerit qaleralinniarnerillu gassissunnguatigut ataatsikkut
ingerlanneqarfiini ajornartorsiutaasinnaasunik malussartoqarsimanngilaq.

Kisiannili inuussutissarsiutit aalisarnertut ittut toqqaannannginnerusumik
sunnerneqarsinnaapput. Uuliaarluerneq aalisarfimmut tissukarpat pisat
mingutsinneqaratarsimasinnaanerat pissutigalugu nioqqutigineqarsinnaanavianngillat. Uulia
kuseriarnerit mikisuarannguugaluaraangamilluunniit (immami avatangiisumi o,or ppm-imik

annertussusillit) aalisakkap nerpianik uuliasunnitsitsilersinnaasarput. Taamaammat uuliaarluerfinni

aalisarneq unitsinneqartarpoq. Uuliaarluernerit annertuut tabel 4.1-imi taaneqartut ilaat Exxon
Valdez sinerissani pineqartuni aalisarnerup qaammatini qulingiluani uninngatinneqarneranik
nassatagarpoq, Deepwater Horizonimiillu magisoornerup malitsigisaanik imartaq 230.000 km2-inik

annertussusilik ukioq ilivitsoq tikillugu aalisarfigeqqusaajunnaarpoq. Kalaalllit Nunaanni raajarniarfiit

qgaleralinniarfiilluunniit uuliaarluernermit annertuumit eqqugaassagaluarpata aalisarnermut
aalisakkerivinnulu piffinni eqqugaasuni pisuussutinik atuiffiusunut assorsuaq kingunerlussaagq.
Timmissat miluumasullu aamma pisuussutit Kalaallit Nunaanni pingaaruteqaqaat. Taakku
najukkami nioqqutigineqartarput inunnillu nerisarilluarneqartarlutik. lllogarfinni ullumikkut
pinialunneq sunngifimmi sammisaavoq pingaarutilik, piniagaalluartartut tassaapput puisi,
tuttut timmiarussallu soorlu appat, meqgit aqissillu. Nunagarfinnguani amerlaqisuni puisinik,
arfernik timmiarussanillu piniarneq ilaqutariippassuarni inuuniutaasarpoq (assiliartaliussaq

5.1). Piniapilunneq pinngitsoorumallugu uumasut amerlanersaat killilersugaapput,

timmissalli miluumasullu imarmiut piniapilunneqarnertik pillugu ikiliartorput. Pisassiisarneq

eqqissisimatitsinerlu uumasut qassiit ikiliartorsimagaluit amerliartuutigilerpaat, assersuutigalugu

mitit qilalukkallu gaqortat amerliartorput, kisianni appat
piaqqiortut ikiliartorput naak ullut eqqissisimatitsiviusut
amerlineqarsimagaluartut.

Pisat ukiut tamaasa piniartut pisaminnik nalunaarutaat
naapertorlugit naatsorsorneqartarput, assersuutigalugulu 2014-
imi pisatut nalunaarutigineqarsimapput puisit katillugit 131.662-it
(aarrit ilanngullugit), arferit 3.869-it, tuttut 15.500-it, nannut 143-it
kiisalu timmissat 127.230-it.

Misissueqqissaarnerni pingaartumik sajuppillatsitsisarluni
misissuinerit annertuut kiisalu qillerinerit aalisartut
piniartullu akornanni aarlerinartoqartinneqartarput.
Assersuutigalugu qilalukkat gernertat piniarneqarfinnaanniit
nujoqqatsinneqarsinnaapput, aammalu qalerallit
tammakarsinnaallutik.

Kisiannili 2012-imi Qimusseriarsuup avataani
sajuppillatsitsisarluni annertuumik misissuisoqarnerata nalaani
gilalukkanik gernertanik piniarneq misissuiffigineqarmat
pisarineqartut misissuinernit sunnigaanerannut
takussutissaqanngilaq. Piniartulli nalunaarput gilalukkat
pissusilersornerat allanngorsimasoq (paasissutissiivik 12).

Nunami aatsitassarsiortoqartillugu atortulersuutit
sanaartukkallu tuttut tamatua ganittuanik atuinerannik
sunniisinnaapput ingerlaartarfiinillu allanngortitsisinnaallutik
piniartut tuttunik piniarnerannik ajornarnerulersitsisinnaasumik.
Kalaallit Nunaanni assersuutissaqanngilaq, tuttunniartartulli

aarlereqaat. Nuup kangerluani Isukasiani saviminissarsiorfissatut

pilersaarut pillugu avatangiisinut sunniutissanik nalunaarusiap

tusarniutigineqarnerani tuttut tuttunniarnerullu
sunnigaasinnaanerat assut gassiiliutigineqarpogq.

Takornariartitsineq Kalaallit Nunaanni inuussutissarsiutaavoq

ineriartortoq, isaatitsiviullualernissaalu ilungersuullugu
anguniarneqarluni. Takornariartitsinermi pingaartillugu
pinngortitaq innarligaanngitsoq, akornusersugaanngitsoq
minguitsorlu nittarsaatigineqartarpoq, taamaammat pisuussutinik
uumaatsunik iluaquteqarniarneq pinngortitap minguissusianut

piffinni ataasiakkaani sunniuteqarsinnaavoq.

Assiliartaliussaq 5.1. Arfivik Qegertarsuarmi pilanneqartog.
Assiliisoq: Torkel Gissel Nielsen.

Inatsisit

Kapitalimi tassani Kalaallit Nunaanni pisuussutinik
unmaatsunik iluaquieqarniarnermi avatangiisitigut
malittarisassaqartitsineq takussutissiorneqarpoq. Nunani
allani avatangiisitigut malittarisassaqartitsinermut
sanilliullugu Kalaallit Nunaanni atorneqartut assut
sukangapput.

lllogarfiit pingaarnersaanni Nuummi illogarfiup geggani
angallattunnguagarpoq.
Assiliisoq: David Boertmann.

2017-imi Ukiakkut ataatsimiinnerup ammarnegarnerani
Inatsisartut

Assiliisoq: Tusagassiivik/Informationsafdelingen, Namminersorlutik
Ogartussat/ Grenlands Selvstyre.

Siuliani oqaatigineqartutut pinngortitaq avatangiisillu sunninngilluinnarlugit misissueqqissaartoqarsinnaananilu pisuussutinik
uumaatsunik qalluisoqarsinnaanngilaq. Periaatsilli nutaaliaasut, atortorissaarutit avatangiisinut innarliinnginnerusut

atoraanni kiisalu pinngortitaq avatangiisillu sullivissat pillugit ilisimasat tunngavigalugit pilersaarusioraanni sunniutit
akuerineqarsinaanngorlugit killilersimaarneqarsinnaapput pinaveersaartinnegarsinnaallutillu. Tamatumani oqartussat
malittarisassaqartitsinissaat pisariaqalersarpoq. Taamaaliunngippata periaatsit pisariinnerpaat, akikinnerpaat taamalu amerlanertigut
avatangiisinut ajoqutaanerpaat ingerlatseqatigiiffinnit atorneqalissagaluarput.

Malittarisassaqartitsineq ganoq annertutigissasoq politikkikkut aalajangigassaavoq, kalaallillu isumaat suusoq
isumaliussiissummi Aatsitassanut inatsit kingulleq pillugu saqqummiunneqartumi erserluarpoq: Inatsisikkut
’qularnaarneqartussaavoq aatsitassarsiornermi ingerlatat avatangiisinik — minnerunngitsumik issittumi pinngortitamik
sunnertiasumik - iluarsineqarsinnaanngitsunik innarliissanngitsut’. Soorunami illuinnaasiornaveersaartariagarpoq, tassami
avatangiisit pillugit malittarisassaqartitsineq pissutigalugu ingerlatseqatigiifhiit soqutiginnittut tatamisinneqassanngillat taakku
isaanni malittarisassat piuminaappallaarnerat, aningaasartornarpallaarnerat aammalu ingasappallaarnerat pissutigalugu.
[lluatungaanilu ingerlatseqatigiiffiit minnerusut pimoorussinnginnerusullu aatsitassarsiorfiliornissamut imaluunniit uuliasiorluni
gillerinissamut akuersissummik piniarnissaannit ingalassimatinneqarsinnaapput inatsisikkummi piumasarineqarmat suliffeqarfiit
piumasaqaatinik malinnissagunik aaqqissugaalluarsimassasut, piginnaaneqarlutik naammattunillu aningaasaateqarlutik.

Aamma avatangiisit pillugit malittarisassat erseqgissuullutillu paatsuugassaassanngillat, kiisalu ingerlatseqatigiiffinnit
imaaliinnarlutik pissarsiarineqarsinnaassapput taamaalillutik ingerlatseqatigiifhiit malittarisassat aallaqqaataaniilli
eqqumafhigilereerniassammatigit. Qinnuteqaat suliarileruttorlugu imaluunniit suliat aallartereersimalerlugit nutaanik
malittarisassaqaleriasaarneq piumasaqaateqarfigineqaleriasaarnerluunniit ingerlatseqatigiiffinnut assorsuaq pitsaaneq ajorpoq.

Taavami sunniutit akuerineqarsinnaasumik annertussuseqarnissaat’ ganoq paasisariaqarpa? Ilisimatuussusermiit isigalugu —
tassa peqgissuseq uumassusileqarfiillu eqqarsaatigalugit — innuttaasut aammalu uumassusileqarfiit ajortumeerneqannginnissaat
aallaavigisariaqarpoq. Assersuutigalugu ilisimaneqarluarpoq saffiugassat oqimaatsut aammalu aatsitassarsiornermit uuliasiornermillu
aniasoorutit inunnut sunniuteqarsinnaammata toqunartoqalersitsisinnaammatalu. Saffiugassanik ogimaatsunik mingutsitsinerit
ajornersaat Japanimi Minematami pisimavoq, tassa suliffeqarfik akuutissanik tunisassiortoq methylkviksglvimik annertogisumik
kangerliumanermut qanittumiittumut aniatitsimmat. Kangerliumaneq tamaani najugallit nerisagarfigilluarpaat, inuillu
tusindtilikkaat kvikselvimik toqunartogalerput hunnorujullu arlalinnik amerlassusillit toqullutik. Kalaallit Nunaanni avatangiisit
saffiugassanik ogimaatsunik ajornartorsiuteqarfioreermata (paasissutissiivik 13) saffiugassanik ogimaatsunik aniatitsinissaq
akuersaarneqarsinnaanngilaq. Aamma uumasut naasullu ikilisussanngorlutik tammavissussanngorlutilluunniit sunnigaanerat
aamma akuersaarneqarsinnaanngilaq, taamattaarlu assersuutigalugu imeq orfaanaveeqqut aqqutigalugu uumasunik allanik
eqqussinissaq akuersaarneqarsinnaanngilaq uumasut tamakku uumassusileqarfinnik allanngortitserujussuarsinnaanerat
pissutigalugu. Taavami qamutit orpikkat akornanni illerngi ukiut 5o gaangiunneranni suli ersippata, tamanna sunniutaava
akuerineqarsinnaasoq?

Avatangiisitigut malittarisassaqartitsineq nunat tamalaat avatangiisit pillugit isumagqatigiissutaannik Kalaallit Nunaata
maleruaaneranut tapertaassaaq, soorlumi atuuttsinneqalereersimasutut. Atuakkami matumani pineqgartut eqqarsaatigalugit
uumassusillit assigiinngissitaarnerat pillugu naalagaafhit isumagatigiissutaat (CBD) 1992-imeersoq pingaarutegarpoq, tassuunami
nunani uumasut naasullu ikiliartornerannik unitsitsinissaq pisussaaffiliunneqarsimammat.

Aammalu piujuaannartitsineq eqqgarsaatigalugu ileqqorissaanermut tunnganerusut Brundtlandip ataatsimiititaliarsuata
1987-imeersup suliaanit aallaaveqartut isiginiagassaapput: Inuiaqatigiit avatangiisiminnik kingulissaminnut ingetlatitseqqissapput

pioreersutut pitsaassuseqartillugit pitsaanerutillugilluunniit.

Kalaallit Nunaanni mingutsitsineq ungasissumit pisoq

Kalaallit Nunaanni avatangiisit (issittumilu tamarmik avatangiisit)
takuinnarlugit minguitsutut sunnigaanngitsutullu isikkogartarput,
ataatsimullumi isigalugu assersuutigalugu Danmarkimi avatangiisinik
mingutsitsinermik annikinneruvog. Mingutsitsinegarporli, aammalu
mingutsitsineq sunniutegarnerogaaq inuit Danmarkimut sanilliullugu
aalisakkanik, timmissanik miluumasunillu imarmiunik avatangiisinit
ganittunit pisunik inuussutissagarnerunerat pissutigalugu.

Kalaallit Nunaanni mingutsitsinerup aallaavii annerpaat tassaapput
suliffissuagarfiit Europami, Asiami aammalu Amerikami Avannarlermi
ittut, tassami Kalaallit Nunaanni mingutsitsinerup aallaavii killegartagaat
najukkamiinnarlu sunniutegartarlutik. Mingutsitsineq ungasissumit
pisoq pingaartumik nukissiorfinnit pisarpoq (aamarsuarmik
ikummategarnermit), nunalerinermit, suliffissuagarnermit
eqqakkanillu ikuallaanermit, mingutsitsinerlu taanna silaannakkut
immallu sarfaatigut issittumut siammartarpoq. Tamaani minguit —
togunartut - avatangiisinut siammartarput, taavalu arrorneq ajoramik
imaluunniit kigaatsuararsuaannarmik arrortaramik nerisareqatigiiaanni
annertusiartuinnartarput taavalu kiisortunut nerisareqgatigiinni
qullerpaanut (puisinut, arfernut nannunullu) pigaangamik assorsuaq
annertusisimasarlutik. Uumasullu taakku tamarmik kalaallini
piniagaalluartuupput inuussutaalluarlutillu.

Avatangiisini toqunartut ungasissumiit Kalaallit Nunaannut pisartut
annermik tassaapput:

Assiliartaliussaq 1. a) Kalaaliminertornerup kiisalu inuup taassuma
aavata kviksglvegassusiata atagatigiinnerat. Misissuiffigisat
tassaapput inuit 455 illogarfinni tallimani agguataarsimasut. Titarneq
aappalaartoq tassaavoq aakkut kviksglvegassusermut amerikamiut
killigititaat (literimut 4,4 pg). Kalaaliminerngit tassaanerusarput
aalisakkat, timmissat aammalu miluumasut imarmiut ganittumi
pisaasut. b) Kalaaliminertornerup inuullu aavata PCB-eqgassusiata
atagatigiinnerat. Titarneq aappalaartoq tassaavoq canadamiut
naartusunut arnanut gitornartaarsinnaaffimmissut ukiulinnut aakkut
PCB-eqgassutsimut killigititaat (5 pg), killigititarlu angutinut arnanullu
naartunavianngitsunut liiterimut 20 pg-iuvoq (titarneq gernertoq).

Qaammammut nerisat amerlassusii

e saffiugassat ogimaatsut, pingaartumik kviksglv aamma cadmium,
e sananegaatit timimi arrortikkuminaatsut (POP-inik taagukkat),
soorlu PCB aamma PAH.

Timit paniinnarnikut 1500-ikkunneersut massakkullu inuusut
timiminni kviksglvegassusiat imminnut sanilliukkaanni massakkut
taamanerniit pingasoriaammik anneruvog. Uumasut katersugaasivinni
katersugaataasut aammalu massakkut uumasuusut sanilliukkaanni
takunegarsinnaavoq 1800-ikkunniilli uumasut mingutsitaanerat
alliartulersimasog. Minguit arrortikkuminaatsut eqgarsaatigalugit 1970-
ikkuni nunat tamalaat isumagatigiissutaatigut inerteqqutaalernissamik
tungaannut gaffakkiartupiloorsimasut tassaapput suliffissuarni
atorneqartut PCB aammalu uumasuaraajaatit. Tamatuma kingorna
uumasuni akui annikilliartulersimapput. Minguit arrortikkuminaatsut
allat suli annertusiartorput — soorlu PFOS-it aammalu
ikuallannaveersaatit bromilikkat.

Minguit arrortikkuminaatsut gaffasinnerujussuat pissutigalugu Issittumi
naajat nannullu toqussutissarinngisaminnik* sunnigaasimanerat
paasinegarpog. Kisiannili uumasut taakku amerlassutsimikkut
sunnigaanersut misissussallugu assut ajornakusoorpoq. Kalaallit
Nunaanni inuit aamma timiminni gaffasissumik kviksglvegarnerat
arrortikkuminaatsunillu mingogarnerat paasinegarpoq (assiliartaliussat
1 aamma 2) kiisalu paasineqarpoq kalaaliminertornerujartortillutik
avatangiisinut togunartunik taakkuninnga aammikkut
akogaraluttuinnartartut.

Kviksglv naartut naalungiarsuillu sianiutaasa ineriartornerannik
innarliisarpog tamannalu ilikkarsinnaassusiannik annikillisitsisinnaavog.
PCB-it aamma naartunut sunniisinnaapput kraefteqalersitsisinnaallutillu,
aammattaaq timip akiuussutissaanut sunniutegartarput kiisalu
hormoninut assingusumik sunniutegartarlutik. Kalaallit timaanni
uuttorneqgartut diabetes-2-mik aammalu uummatikkut taggatigullu
nappaategalernissamut ganinnerulersitsisinnaasutut pasinegarput.
Kalaallit Nunaanni piniakkat aamma selenimik assorsuaq

akogarput, taannalu paasinegarsimavoq kviksglvip toqunassusianut
akiuussutissaasoq.

Assiliartaliussaq 2. Puisinniarneq Kalaallit -~ 2
_Nunaanni inuu_sgutigsqrsiuiaallun:rly-fum'giﬁ}%
- sammisarinegartarpog, Ukiut tamaasa p
 pisarinegartut nalunaarutigin
“Assilisog: David Boertmann. -

Kalaallit Nunaanni oqartussat aatsitassanut inatsisikkut
qgasseerpassuarnik piumasaqaateqarput (aamma teknikkimut,
isumannaallisaanermut avatangiisinullu piumasaqaatinik),
aatsitassarsioqatigiifhit uuliasiogatigiiffiillu Kalaallit Nunaanni
suliagassagunik malitassaannik. Piumasaqaatit assigiinngitsunik
qgaffasissuseqarput suliallu ingerlaneranni qasseerpassuartigut
piumasaqaatigineqartarlutik. Uuliasiortitseqatigiiffiit
neqeroortitsisoqarnerani avataani misissuijumasut paasissutissanik
tunniussaqassapput, taakkulu atorlugit ingerlatseqatigiiffiup
avatangiisinut qanoq pissuseqarsimanera angusaqartarsimaneralu
takuneqarsinnaassaaq, aammalu uppernarsarsinnaassavaat
issittumi avatangiisini sulinissamut misilittagaqaramik.
Taamaaliornikkut ingerlatseqatigiiffiit misilittagagannginnerusut
piumasaqaatinillu naammassinnissinnaanngitsut
immikkoortiterneqarsinnaanngortarput. Kingornalu
ingerlatseqatigiiffik Kalaallit Nunaanni suliagartussanngorpat
pinngortitami suliat tamarmik avatangiisit eqqarsaatigalugit
akuerineqaqqaartassapput.

Nunat tamalaat avatangiisitigut piumasaqaataat
malittarisassaallu Kalaallit Nunaanni eqqortinneqartussat ilaatigut
tassaapput:

* Avatangiisinut sunniutissanik naliliineq (VVM)

* Avatangiisitigut periaatsit pitsaanerpaat aammalu
atortorissaarut pissarsiarineqarsinnaasut pitsaanerpaat™ (BEP
& BAT)

* Norgemiut atugaat NORSOK*

* Isumagqatiissut OSPAR*

* Isumagqatigiisut MARPOL*

Tamatuma saniatigut pissutsit ilisimaqqissaarneqarsimatinnagit
nalunartut pillugit mianersuussisussaatitaaneq aamma atuuppoq.
Avatangiisinut sunniutissanik naliliinissaq inatsisitigut
aalajangigaavoq, annertuunillu avatangiisinut sunniinissaq
ilimanarsinnaappat pinngitsoorani suliarineqartussaalluni,
taannalu Kalaallit Nunaanni uuliasiortoqartillugu
aatsitassarsiortoqartilluguluunniit avatangiisitigut
malittarisassaqartitsineq atorlugu aqutsinermi
sakkussat pingaarnersaraat. Ingerlatseqatigiifimmiit
suliarineqassaaq aammalu ajornartorsiutaajunnartunik

sulianit aallaavilinnik tamaginnik allaaserinniffiussalluni,

Assiliartaliussaq 6.1. Upernavik Kalaallit Nunaata Kitaani illogarfiit
avannarlersaraat. Assiliisoq: David Boertmann.

- pingaartumillu, ajornartorsiutaajunnartut taakku qanoq
annikillisinnegarnissaannik pinaveersaartinneqarnissaannillu
allaaserinniffiussaaq. Suliat ilaat siusinaarcumik, tassa
ingerlatseqatigiiffiup pilersaarutinik siullernik nassiussinerani
avatangiisinut killilimmik sunniuteqartussaanerat
takuneqarsinnaalereersarpoq, taama pisoqartillugu nassuiaat
annikitsuinnaq suliarineqassaaq, tassanilu avatangiisinut
sunniutissat qanoq pinaveersaartinneqarsinnaanersut
samminegqassalluni — taanna ’pinaveersaartitsiniutinik’
taaneqartarpoq. Suliat ilaat ima annikitsigisumik
sunniuteqassapput avatangiisinut sunniutissanik nalunaarusiamut
kiisalu pinaveersaartitsiniarluni iliuutsinik nalunaarusiamut
ilanngunneqarnissaat pisariaqartinneqartarani.

Kalaallit Nunaanni oqartussat aatsitassarsioqatigiifhit
uuliasiortitseqatigiiffiillu avatangiisitigut piumasaqaatinik
ganoq maleruasinnaanerannik ilitsersuusiorsimapput. Aamakku

ilitsersuutit ilaat ingerlatseqatigiiffinnit iluaqutigineqarsinnaasu:

* Nunami suliagartilluni angallannermi malittarisassat

¢ Kalaallit Nunaanni aatsitassarsiorluni nunami sulitilluni malittarisassat nalunaarusiortarnerlu

* Aatsitassarsiornermi avatangiisinut sunniutissanik nalunaarusiornermut ilitsersuutit

* Imaani sajuppillatsitsisarluni misissuinermi avatangiisinut sunniutissanik nalunaarusiornermut ilitsersuutit, kiisalu avatangiisit
eqqarsaatigalugit periaatsit pitsaanerpaajutinneqartut

* Imaani aatsitassaqarneranik misissueqgissaartoqartillugu avatangiisinut sunniutissaanik naliliinermi nalunaarusiornermut

ilitsersuut

Aammattaaq pisuussutinik uumaatsunik iluaquteqarniarnermut atatillugu paasissutissanik katersisarneq avatangiisillu
malinnaavigineqarnerat pillugu ilitsersuuteqarpog.

Malittarisassiussagaani ilitsersuusiussagaannilu kingornalu suliassanik ingerlatsiniaraanni malittarisassanillu atortitsiniaraanni
Kalaallit Nunaanni pinngortitaq avatangiisillu ilisimalluartariagarput, nunat tamalaat avatangiisit pillugit malittarisassiaat, kiisalu
pisuussutinik uumaatsunik iluaquteqarniarluni misissueqgissaarnerit piiaanerillu pillugit nunani tamalaani avatangiisitigut
misilittakkat ilisimalluarneqartariagarlutik.

Kapitalit siulliit ilaanni (qupperneq XX) uuliagarneranik misissueqqissaarnissamut ammaasoqartillugu neqerooruteqartitsisarnerit
eqqaaneqarput. Piffiit uuliasiaqarneranik misissueqqgissaarnissamut ammaanneqarnissaannik Kalaallit Nunaanni naalakkersuisut
aalajangiisartuupput, tamatumanilu periusissiaq ukiut tallimakkaangajallugit nutarterneqartartoq najoqqutarisarpaat. Allaaserisat
aalajangiinermi tunngavigineqartartut ilaat tassaavoq uuliasiortoqartillugu avatangiisinik naliliinermi periusissiaq. Tassani
allaaserineqarput suliat ataatsimut isigalugit qanoq annertutigissanersut, avatangiisinut pinngortitamullu tunngasut, avatangiisinut
sunniutissatut ajutoorfiusinnaasutullu ilimagisanut tunngasut, kiisalu suliat malittarisassaqartinneqgarnissaannut amigaatit pillugit
ilisimasanut tunngasut. Avatangiisinik naliliinermi periusissiaq Danmarkimi Nukissiutinik Avatangiisinillu Misissuisoqarfimmit
kiisalu Pinngortitaleriffimmit suliarineqartarpoq. Politikkikkut aalajangiiniartilluni tunngavissatut atortussiaanermi saniatigut
aamma ingerlatseqatigiiffinnut kingusinnerusukkut namminneq suliatik pillugit avatangiisinut sunniutissanik nalunaarusiortussanut
iluaqutissiaavoq, tassanimi pinngortitamut avatangiisinullu tunngasut pillugit allaaserisat nutarfasissuusarmata. Paasissutissat, nunat
assingit aammalu assiliartaliussat avatangiisinik naliliinissamut periusissiamiittut ingerlatseqatigiiffinnut atugassangortinneqartarmata

ingerlatseqatigiifhit avatangiisinut sunniutissanik nalunaarusiornerminni taakku atorsinnaasarpaat.

Avatangiisinut sunniutissanik nassuiaat

Kalaallit Nunaanni pisuussutinik uumaatsunik iluaquteqarniarluni suliat annertuut amerlanersaanni ginnuteqaaammut atatillugu
suliassat amerlasaqaat. Assersuutigalugu sajuppillatsitsisarluni misissuinerit, uuliaqarneranik misissueqgissaarluni gillerinerit

kiisalu aatsitassarsiorfiliornerit eqqarsaatigalugit ginnuteqarnermi suliassat amerlasaqaat. Suliat aallarnerlugit ingerlatassat
ginnuteqaatigineqartussat naatsumik allaaserineqartarput. Suliassanik nassuiaammi tassani naatsumik oqaluttuarineqartarput suliat
sumi, gaqugukkut qanorlu ingerlanneqassanersut, avatangiisinullu sunniutissat suut ilimagineqarnersut. Taanna tunngavigalugu
avatangiisit annertuumik sunniuteqassanersut oqartussanit naliliiviginegartarpoq. Sunniutissat annertuujunngippata ginnuteqgaat
erngerluni suliarineqarsinnaavoq, sunniutissalli annertuujuppata avatangiisinut sunniutissanik naliliinermik nalunaarusiaq
ilanngunneqassaaq imaluunniit taassuma annikillillugu suliarinera tunniunneqassaaq, taannalu sunniutinik pinaveersaartitsiniutinik
taaneqartarpoq (siuliani qupp. Xx takuuk). Suliassat annertussusiinik nassuiaat tamanut tusarniaassutigineqassaagq,
tusarniaanermullu akissutit ingerlatseqatigiifimmit isummerfigineqassapput aammalu suliassanut tunngavissamut (ToR)

avatangiisinut sunniutissanik nalilersuinissap ingerlaqqinnissaanik aallaaserisaqarfiusumut ilanngunneqassalluni.

Imai

Avatangiisinut sunniutissanik naliliinermi

* suliassatut naatsorsuutigineqartut nassuiarneqassapput

* takutinneqassaaq avatangiisit suliffigineqartussat ingerlatseqatigiiffiup ilisimaarimmagit

* avatangiisinut pinngortitamullu sunniutissatut naatsorsuutiginegartut nassuiarnegassapput

* avatangiisinut sunniutissat pinaveersaartinniarlugit killilersimaarniarlugilu ingerlatseqatigiiffiup qanoq iliulersaarnera
nassuiarneqassaaq.

* periaatsit atorneqartussat sooq atorneqgarnissaat tunngavilersorneqassaaq.

Taamaalilluni ingerlatseqatigiiffiup aamma avatangiisinut pinngortitamullu tunngasut nassuiassavai kiisalu avatangiisitigut
anguniagassat suut angusinnaassangallugit nassuiassallugu qanorlu taakku anguniarnissaat aamma nassuiassallugu. Tassa
ingerlatseqatigiiffiup nammineq oqaatigissavai assigisassat, killiliussat sunniutissatullu ilimagisat suut malinneqassanersut. Taakku
akuerineqarsinnaappata taava ingerlatseqatigiiffiup pisussaathgilissavaa neriorsuutiminik eqqortitsinissani. Taama aqutsineq tuluttut
taaneqartarpoq performance based (angusat naapertorlugit aqutsineq).

Ilanngussat nassuiaatillu ilanngukkaanni avatangiisinut sunniutissanik nassuiaat allaaserisaavoq annertoorujussuag,
amerlanertigullu 1000-it sinnerlugit qupperneqartarluni.

Avatangiisinut sunniutissanik nalunaarusiani killiliussat sillimanissamullu malittarisassat oqartussanit akuerineqarsinnaagunik
piumasaqaatinngortinneqgassapput taamalu pinngitsooratik malinneqartussanngortarlutik, kiisalu suliarineqartunut akuersissutinut
atatillugu piumasaqaataasut ilanngullutik naammassineqassallutik. Akuerineqarsinnaanngippata ingerlatseqatigiiffiup suliassani
allatut iliorluni naammassiniartariaqassavai.

Tulliuttutigut avatangiisinut sunniutissanik nalunaarusiap qanoq suliarineqartarnera nalilersorneqartarneralu allaaserineqassaaq.

Avatangiisinut sunniutissanik nassuiaatip suliarineqartarnera

Avatangiisinut sunniutissanik nassuiaat allaaserisaavoq annertoorsuag, tassanilu avatangiisinut aniatitsinerit suulluunniit
eqqarsaatigineqarsinnaasut aammalu suliat avatangiisinut sunniuteqarsinnaasut tamarmik nassuiarneqassapput. Assiliartaliussami
6.2-imi takuneqarsinnaapput misissueqqissaarluni gillerinermi avatangiisinut sunniutissanik nassuiaasiornermi alloriarnerit
assigiinngitsut suussasut, taakkunanilu nalilersuisarnerit akuersissutissallu suliarineqartarnerisa annertussusii ersersinneqarput.

Suliassani annertuuni, soorlu aatsitassarsiorfiliornermi imaluunniit misissueqqissaarniarluni qgillerinermi, avatangiisinut
sunniutissanik nassuiaasiorneq allaaserinninnerinnaanngilaq, suliassallu ilarujussui tassaasarput avatangiisinik misissuinerit
pinngortitami ingerlanneqartussat, taakkunanngalu paasisat nalunaarusiamut ilanngunneqartussat.

Assersuutigalugu aatsitassarsiorfissatut pilersaarutigisami sananeqaatit mingutsitserataannaasut pinngortitap nammineerluni
aniatitai nalunaarsussallugit assut pingaaruteqarpoq. Taamaaliortoganngippat kingorna mingutsitsisogassagaluarpat
mingutsitsinerup ganoq annertutiginera uuttortarneq ajornassaaq, aammalu pinngortitap nammineq mingutsitsinera pillugu
ingerlatseqatigiiffik mingutsitsisutut taama piniarani pisuutinneqarsinnaavoq: Tunup avannaarsuani Citronen Fjordimi
upernaakkut aattornerup nalaani zinkerujussuaq imaanut aniatinneqartarpoq. Tamannalu pinnngortitap nammineq
mingutsitsinerimmagu aatsitassarsioqatigiiffik pisuutinniarneqarsinnaanngilaq (paasissutissiivik 14).

Imaani misissueqgissaarluni gillerisoqartussaappat immap naggani uumasut nalunaarsorneqassapput suliat naammassinerisa
kingorna uumasut nalunaarsorneqaqgissinnaanngorlugit, ingerlatseqatigiifiummi takussutissiugassaraa immap naqqa sulianit
ganoq sunnigaasimanersoq.

Avatangiisinik misissuinerit tamakku ataasiakkaarlutik akuerineqartartussaapput tamatumuunakkummi nunat tamalaat

akornanni piumasaqaatigineqartartunik maleruaanersut tamakkiisuunersullu qularnaarneqartussaammat.

Authority

evaluation

Public 35 days

Drilling with chemicals

( ESP approval )

¥

Environmental
Baseline Rep. (EBR)

Nov. 1, 2nd year

Drilling without chemicals

Approval of

\ IN ),

Assiliartaliussaq 6.2. Misissueqgissaarluni gillerinerup avatangiisinut sunniutissaanik nassuiaatip ganog Kalaallit Nunaanni suliarinegartarnera
titartakkami takutinnegarpog. Issoqgaarissut aappalaartut sikkigissunik teqeqqullit aappalaartunillu garsuusartallit tassaapput ingerlatseqgatigiiffiit

>

Draft EIA

Drilling with
use of water only

Mar. 1, 2nd year
-

¥

Drilling with
use of chemicals

Mar. 1, 3rd year
- -

( Public consultation ) 8 weeks

A 4

White paper

4

(

Approval

)

A 4

Revised EIA

4

Approx. Jun. 1,

Approval

) Approx. Jun. 1,

2nd year

3rd year

suliassaat, issoggaarissut tungujortut morujuttunik teqeqqullugit tungujortunillu garsuusartallit tassaapput ogartussat siunnersortillu
suliassaat. Nassuiaasiornermi suut suliarinegarnissaannik nassuiaammi gillerinermut ilanngullugit suut suliarinegassasut suullu avatangiisitigut

ajornartorsiutaasinnaanersut egikkarlugit allaaserinegartarput. Tunngavissanik nassuiaat avatangiisinut sunniutissanik nalunaarusiap imassaanik

allattuiffittullusooq atorpog, tassanilu allaaserineqartarput avatangiisinut sunniutissanik nassuiaatip imariumaagai allat, soorlu avatangiisinik
misissuinissanik pilersaarutit, qillerinerit siogqullugit avatangiisit ganoq issusiinik misissuilluni qillerinerit, aammalu qillerinerup nalaani qillerinerullu

kingorna avatangiisit malinnaaviginegarnissaannik pilersaarutit. Nassuiaat ogaaseqarfigineqgareerluni iluarsisag tassaavoq tamanut tusarniaanerup

nalaani ogaaseqaataasimasunik egikkaaviusoq kiisalu ogaaseqgaatinut ingerlatseqatigiiffiup gisuariaataanik imalik, kiisalu ogaasegaatit sunik

allannguutinik nassatariunnagaannik imaqartartoq

Aatsitassarsiorfiit avatangiisinut sunniutissaannik nalunaarusiornermut atatillugu
qgaartiternerlukut akuiarnerlukullu avatangiisini arrortarneri misilerarneqassapput saffiugassanik
ogimaatsunik mingutsisoqarsinnaanera eqqarsaatigalugu, aammalu eqqagassat tamakku
isumannaatsumik paarineqarnissaat pillugu pilersaarusiortogarsimassaaq. Kiisalu pujoralaat
siammartussatut naatsorsuutigineqartut pillugit missingiilluni naatsorsuisoqarsimassaaq.

Imaani sajuppillatsitsisarluni misissuinerup avatangiisinut sunniutissanik nassuiaasiornermi
nipip qanoq siammartigiumaarnera missingersorlugu naatsorsorneqassaaq, tassuunalu miluumasut
imarmiut ganoq ungasitsigalutik seqqortaarutinit sunnerneqartarnissaat takussutissiorneqassalluni
(titartagartaliussaq 3.8, qupperneq xx).

Imaani uuliaqarneranik misissueqqissaarluni qillerinermut atatillugu periusissiorniarluni
avatangiisinik naliliinermi ilisimasanik saqqummiunneqartunik ingerlatseqatigiifhit
atuisinnaatitaapput (takuuk qupperneq xx), paasissutissanillu Danmarkimi Nukissiutinik
Avatangiisinillu Misissuisoqarfiup Pinngortitaleriffiullu katersugaataanik atuisinnaatitaallutik.
Tassaniipput paasissutissat periusissiorniarluni avatangiisinik naliliinermi sagqqummiunneqartut,

kiisalu paasissutissat ingerlatseqatigiifhiit namminneerlutik katersugaat.

Avatangiisinut sunniutissanik nassuiaammi makku pilersaarusiorneqassapput
* eqqagassat ganoq suliarineqartassasut

* avatangiisit malinnaavigineqarnerat

* uuliamik magisoornissamut upalungaarsimaneq

e atorunnaarsitsineq kiisalu pifaavimmik pissusitoqaanut utertsitsineq.

Uuliaqarneranik misissueqgissaarluni gillerinermi akuutissat atulersaarneqartut tamarmik
OSPAR-ikkut periaaseq atorlugu nalunaarsorneqassapput (takuuk paasissutissiivik 7), aammalu
gillerinermi perrassaatissatut* atorniakkat tunngavilersorneqassallutik, atorneqartussallu avatangiisit
eqqarsaatigalugit tulluarnerpaajunerat uppernarsarneqassaagq.

Nassuiaat ingerlatseqatigiifimmit naammassineqarsimaleriarpat avatangiisinut ogartussanit
sukumiisumik misissorneqassaaq, aammalu kikkulluunniit oqaaseqaateqarnissamut
akerliliinissamullu (assiliartaliussaq 6.2) periarfissaqassapput, naggataatillugu Naalakkersuisunit
suliarineqassalluni*.

Avatangiisinut sunniutissanik nalunaarusiornerup saniatigut ingerlatseqatigiifhit
aatsitassarsiorfimmik pilersitsiumasut imaluunniit uuliaqarneranik misissueqqissaarlutik
gilleriniartut suliamik inuiaqgatigiinnut qanoq sunniuteqarnissaannik naliliissapput. Tassuuna
inuiaqatigiit aningaasaqarnerat, peqqissuseq, isumannaallisaaneq kiisalu kulturikkut naleqartitat

eqqarsaatigalugit nunat tamalaat piumasaqaataannik maleruaanissaaq qularnaarneqassaagq.

Avatangiisinut sunniutissanik nassuiaatip nalilersorneqarnera

Avatangiisinut sunniutissanik nassuiaatit sapaatit akunnerini arfineq-pingasuni

tusarniaassutigineqartarput, tamatumanilu innuttaasut kikkulluunniit, kommunit aammalu

suliniagatigiiffiit nassuiaat pillugu apeqquteqaateqarlutillu oqaaseqaateqarsinnaapput.
Ingerlatseqatigiifhit pisussaaffeqarput oqaaseqaatinut akissutegassallutik, akissutillu atuagassiami
uppernaarsaatitut tunngaviusumi nassuiarneqassallutik.

Kalaallit Nunaata imartaani sajuppillatsitsisarluni misissuinermi avatangiisinut sunniutissanik
nassuiaasiakkut oqartussaniit ilitsersuutit malinneqarsimappata nassuiaat misissuinissat sioqqullugit
gaammataaluit ingerlaneranni akuerineqarsinnaassaaq. Aatsitassarsiorfilli angisuujuppat
nalilersuineq ukiuni qassiini ingerlasinnaavoq. Ingerlatseqatigiiffiit uppernarsaatitut takussutissiaat
ilumoornersut misilinneqartartussaapput. Akuerineqarsinnaanngitsunik naammattuugassaqarpat
Aatsitalerinermi Avatangiisinut Aqutsisoqgarfik ingerlatseqatigiifimmut attaveqalissaaq
taavalu allannguutissanik siunnersuuteqassaaq innersuussuteqassalluniluunniit, taavalu
ingerlatseqatigiiffiup avatangiisinut nassuiaat allanngortittariagassavaa. Aamma ingerlatseqatigiiffik
pilersaarusiornerminik allanngortitsisinnaalluarpoq, taamaappallu taava avatangiisinut
sunniutissanik nassuiaat aamma allanngortittariaqassaaq.

Pinaveersaartitsilluni iliuuseriniakkat aatsitassarsiorfimmi uuliasiorfimmiluunniit
siunertaq naapertorlugu ilumut iluatsinnissaat nalunartarmat avatangiisit pinngortitallu
malinnaavigineqarnissaannut pilersaarusiortoqassaaq mingutsitsinerit uumasunillu
akornusersuinerit naatsorsuutiginngisaraluit paasineqarsinnaaqqullugit kingornalu
pinaversaartinneqarlutillu unitsinneqarsinnaaqqullugit.

Avatangiisinut sunniutissanik nassuiaammi killiliussat allatigullu sunniutissat pillugit
anguniakkat sippornegannginnissaat qularnaarumallugu Nuup avannaani Isukasiani
saviminissarsiorfiliariniakkap avatangiisinut sunniutissaanik nassuiaatip suliarineqarnerani
avatangiisinik malinnaaviginninnerit makku aallarnerneqartussaapput:

* Piffinni sunnigaasussani aammalu sunnigaasussaanngitsuni sanilliussivissani tuttut
siammarsimanerat pissusilersornerallu

*  Umiarsualiviup eqqaani imaani avatangiisini saviminissamik kimittorsakkamik sananeqaatinillu
allanik mingutsitsinerup malinnaavigineqarnera. Umiarsuit usilersorneqarneranni
imaanut nakkaasogarsinnaavoq, aammalu saviminissap marraasanngortitap imikua
aniatinneqartussaapput (marraasaq sullulik atorlugu aatsitassarsiorfimmiit umiarsualivimmut
magqinneqartassaaq).

*  Nuup kangerluani saviminissamik assartuiffiusumi miluumasut imarmiut siammarsimassusiat,

tamaanimi nipiliornerup annerulerneratigut pingaartumik arferit nujoqqatsinneqarsinnaapput.

Avatangiisinut sunniutissanik nassuiaatip akuerineqarnera

Apeqqutit tamakkerlutik akineqarsimaleriarpata naammaginartumillu nassuiarneqarsimaleriarpata
nassuiaat iluarsisaq Aatsitassarsiornermi Avatangiisinik Aqutsisoqarfimmiit naliliivigineqassaaq

Naalakkersuisunit® akuersissuteqartussaasunit inaarutasumik oqaluuserineqarnissaa siunertaralugu.

Assiliartaliussaq 6.3. Scoresbysund/Ittoggortoormiit Tunumi illogarfiit marluusut aapparaat.

Assiliisoq: David Boertmann.

'Mingutsitsineq pinngortitameersoq’ — Tunup avannaarsuani Citronen Fjordemi

zinkip seerinera

Tunup avannaarsuani Citronen Fjordimi nunarsuatsinni zinkegarfiit
annersaasa ilaat ippog. Aatsitassarsiortiteqatigiiffiit gassiit

ukiut ingerlaneranni zinkegarfimmik soqutiginninnerminnik
ersersitsisaraluartut tamatuma sikuusarnera pissutigalugu
umiarsuartigut assartuiniarneq assut ajornakusoorpog.

Nunarsuulli kiatsikkiartornera immallu sikuata annikilliartornera
ingerlaannarpata periarfissat nutaat takkutissapput. 2016-

imi aatsitassarsiortitseqatigiiffik galluinissamut taamalu
aatsitassarsiorfimmik pilersitsinissamut akuersissummik
pissarsivog.

1995, 1996 kiisalu 2010-imi avatangiisit namminneq pissusiinik
misissuinermi erngup akui immikkuullarilluinnarnerat
paasinegarpog. Juunip aallartinnerani aputip aattulernerata
nalaani kuummi aatsitassagarfikkoortumi erngup zinkimik

Citronen Fjordimi kuuk kangilleq

assorsuaq akogarnera uuttornegarpog. Imeq juunimiit

augustip naaneranut kuuttarpoq, zinkillu seerinerata 90 %-ia
aattulernermi sapaatit akunnerisa siulliit pingasut ingerlaneranni
pisarpoq naak imeq aqqutigalugu siammartarnera ukioq

naallugu siammartarnerata taamaallaat 12 %-erigaluaraa.
Aasaanerani kuup zinkimik akua aattuleqgaarneranut sanilliullugu
1000-eriaammik millisarpog.

Seerisarnerat immikkut illuinnartoq zinkegarfiup ilarujussuata
nunap gaaginnaaniinneranik pissutegarpogq. Ukiuunerani
aatsitassaqarfik aajartortarpog, kisiannili aaneri — pingaartumik
zink aamma sulfat — imermut pisinnaaneq ajorput gerineq
pissutigalugu. Aanerit nunami egiteruttarput upernaakkullu
aattornermit siullermit kuugunnegarlutik pinngortitap nammineq

mingutsitsilersarneranut ilannguttarlutik.

Assiliartaliussaq 1. Citronen
Fjordip kuuata 2010-imi juni-
augustimi zinkegassusia, kiisalu
2010-ip aasaanerani tamarmi
zinkip erngullu ingerlaarneri
tamarmiusut. Upernaakkut
aattulernerata sivisussusia
saamiatungaani tassaavoq
titarneq kittorartaartoqg.

Imeq ingerlaartoq tamarmiusoq (10° m?)



Erngup immikkuullarissumik akogarnera pissutigalugu aatsitassarsiortogalissagaluarpat avatangiisitigut
piumasaqgaasiornissaq ajornakusoortussaassaaq. Avatangiisitigut piumasagaatit pinngortitap
nammineq misissuiffiginegarneranik aammalu erngup pitsaassusissaa pillugu najogqutassianik
tunngaveqakkajuttarput. Pinngortitap nammineq ganoq issusianik misissuinerit ingerlannegartarput
erngup namming akui misissorniarlugit taamaaliornikkut mingutsitsisogalissagaluarpat
mingutsitsinikkut allannguutit malinnaaviginegarsinnaalerniassammata. Erngup pitsaassusissaannik
najogqutassiat avatangiisinut sunniutit assigiinngitsut misissuiffiginegarnerat aallaavigalugu
aalajangersarneqartarput aammalu ilaatigut saffiugassat ogimaatsut imermiittut ganoq
annertutiginissaannik killiliinermi atornegartarlutik. Citronen Fjordip kuuani zinki upernaakkut
literimut 4000 pg-inik annertussusegartarpoq, erngulli pitsaassusianut najogqutassiani liiterimut
killiliussag 10 pg-illuni. Avatangiisit pillugit piumasagaasiornermi tamakku isiginiassallugit
pisariagarpog.

Aatsitassarsiorfiit avatangiisitigut piumasagaasiorfiginegartussaatillugit ukiup kaajallakkiartornerani
tamarmi pinngortitap ganog issusianik sukumiisumik misissuisarnerit pingaassusiat assersuummi
ersersinnegarpog.

Assiliartaliussaq 2. Citronen Fjordimi zinkegarfimmi

misissueqgissaarfik. Saavani takunegarsinnaapput karsit
qillikkanik imallit, taakku zinkeqarfiup annertussusianik
ganog akugitsigineranik paasiniaanermi atugassaapput.
Nuna suitsogalunilu naasoganngingajavippog.
Assiliisoq: Aatsitassanut Naalakkersuisogarfik.

Ilisimatusarnermik
tunngaveqarluni
siunnersuisarneq

"

Danmarkimi Nukissiutinik Avatangiisinillu Misissuisoqarfik Pinngortitaleriffillu tassaapput
Kalaallit Nunaanni oqartussanut siunnersuisarnermik saniatigut ilisimatusarnermik
ingerlarsisartuusut. llisimatusarneq siunnersuinermut pitsaanerulersitseqataasarpoq aammalu
ilisimasani pioreersuni amigaataasunik tapersiisarluni. Pitsaasumik siunnersuissagaani
ilisimasat eqqorluartut pinngitsoorneqarsinnaanngillat, oqartussat kisiisa eqqarsaatiginagit,

aammali ingerlatseqatigiiffiit suliamikkut aquisiviusussar eqqarsaatigalugit.

Uillut ogimaatsunik
saffiugassaqarsoralugit
misissoqgissaarneqgartut.
Malugiuk tunuatungaani
Nunamerngit uuliakogarneranik misissuiffiginegartut. ‘Inngili Qernertoq.
Assiliisoq: Lis Bach. Assiliisoq: Jens Sendergaard.

»

Innag timmiaqgarfik kisitsiviginegartoq. Assilisoq: David Boertmann.

Kalaallit Nunaanni pisuussutinik uumaatsunik misissueqgissaarnermut piiaanermullu atatillugu avatangiisitigut siunnersuisarneq
1974-imi aallartippoq Uummannap eqqaani Maarmorilimmi agerlumik zinkimillu piiaanermut atatillugu. Kalaallit Nunaanni
oqartussat kiisalu Danmarkimi Nukissiutinik Avatangiisinillu Misissuisoqarfiup / Pinnngortitaleriffiup ukiunut tallimanoortumik
isumaqatigiissutaat 2014-imi atsiorneqarmat Danmarkimi Avatangiisinut Nukissiuteqarnermullu Misissuisoqarfimmi

sulisut suliffeqarfinnut assigiinngitsunut atallutik Kalaallit Nunaanni pisuussutinut uumaatsunut oqartussanut ukiuni 40-

ini siunnersuisarsimapput. 1974-imiit 1987-imut Kalaallit Nunaanni Aalisakkanik Misissuisoqarfimmut (Kalaallit Nunaannut
Ministeriap ataani) atallutik, kingorna Kalaallit Nunaanni Avatangiisinut Misissuisoqarfimmut (Nukissiutinut Ministeriaqarfiup
ataani) atallutik, kingornalu Dammarkimi Avatangiisinik Misissuisoqarfimmut atallutik (Avatangiisinut Ministeriaqarfiup ataani)
kiisalu 2011-imiit Aarhus Universititip ataani Danmarkimi Avatangiisinik Nukissiutinillu Misissuisoqarfiup ataani. 2014-imi
Pinngortitaleriffik immikkut ittumik immikkoortortaqarfiliorpoq (Avatangiisinut Aatsitassanullu Immikkoortortaq), taannalu
Danmarkimi Avatangiisinik Nukissiutinillu Misissuisogarfimmik qanimut suleqateqarluni siunnersuinermut ilaasalerpoq.
Pinngortitaleriffiup siunissami siunnersuisarnermik tigusinissaa pilersaarutigineqarpog.

Siunnersuutinik tigusisartuusoq ullumikkut tassaavoq Kalaallit Nunaanni suliassami tamani allaffissornikkut aqutsisoqarfiusoq:
Aatsitassanik Suliassaqarfinnut Avatangiisinut Aqutsisoqarfik. Namminersornerulernerup siornagut pisuussutinut uumaatsunut
oqartussaassuseq Danmarkimit isumagineqarpoq. 1979-imi Namminersornerulernerup kingorna suliassaq taanna danskit
kalaallinillu ataatsimoorunneqalerpoq Kalaallit Nunaanni aatsitassanut ataatsimut siunnersuisoqatigiit ingerlatsisoralugit. 2009-
imi Namminersorneq eqqunnegarmat suliani Kalaallit Nunaannit namminerpiaq aqunneqalersunut ilaallutik pisuussutinut
uumaatsunut tunngasut tiguneqarput. Taamaaqataanik aatsitassanut inatsit nutartigaq (Aatsitassanut Inatsisartut inatsisaat®)
Kalaallit Nunaannit akuersissutigineqarpoq, tassanilu avatangiisinut tunngasut kapitalini pingasuni eqgartorneqarput, tassanilu
oqaatigineqarpoq pisuussutinut uumaatsunut oqartussatut naliliinerit aalajangiinerillu avatangiisinut tunngassuteqartut
avatangiisitigut misissuisoqarfimmit ataatsimit arlalinnilluunniit arlaannaannulluunniit pituttorsimanngitsunit naliliinernik
aalajangiinissanullu missingiutinik tunngaveqartassasut. Tamatumuunakkut Danmarkimi Avatangiisinik Nukissiutinillu
Misissuisoqarfiup Pinngortitaleriffiullu pisuussutinik uumaatsunik iluaquteqarniarnermi avatangiisit pillugit siunnersuisarnerat

ganorpiaq ittuussasoq aalajangerneqarpoq.

Siunnersuisarneq

Siunnersuinermi makku suliarineqartarput:
* Aarsitassanik Suliassaqarfinnut Avatangiisinut Aqutsisogarfimmut ingerlaavartumik siunnersuisarneq
* Aatsitassanik Suliassaqarfinnut Avatangiisinut Aqutsisoqarfimmut pisariaqarfiagut sullissineq
* Avatangiisit pillugit paasissutissanik katersineq (avatangiisit allanngortinneqartinnatik qanoq issusiinik misissuinerit)
* Nakkutilliineq malinnaaviginninnerlu
* Innuttaasunut paasissutissiisarneq
* Qulaajaanerit annertuut, soorlu:
— Periusissiorflusumik avatangiisinik misissuinerit
— Nassuiaatit allakkiallu
- Avatangiisinut tunngasutigut ilitsersuinermut peqataaneq
— Naalakkersuisut periusissiaannut avatangiisitit pillugit ilanngussat
— Avatangiisinut tunngatillugu nunap assiliorneri

* Avatangiisit pillugit paasissutissaasivimmik allanngutsaaliineq.

Imai

Ingerlaavarcumik siunnersuisarnermut ilaapput suliat assigiinngitsut akuersissuteqarfigineqarnissaannut
nalilersuisarnerit, soorlu avatangiisinut sunniutissanik nalunaarusianik nalilersuinerit (takuuk assiliartaliussaq 6.2
avatangiisinut sunniutissanik nassuiaatit suliarineqartarnerannut tunngasoq). Aatsitassanik piiaanissamut akuersissutip
ukiuni qassiini suliarineqarlunilu nalilersuiffigineqarsinnaavoq, nunamili misissueqgaarnissamik ginnuteqaat akunnerni
arlaqanngitsuinnarni naliliiffigineqarsinnaalluni. Pisariaqalersillugu suliassanngortartut tassaapput assersuutigalugu Kalaallit
Nunaanni ingerlassisoqartillugu naatsorsuutiginngisamik pisoqartillugu nalilersuinerit, assersuutigalugu ingerlatseqatigiiffik
ajutoornikkut uuliamik avatangiisinut aniatitsisimatillugu. Aamma Inatsisartuni apeqquteqaateqartoqartillugu
naalakkersuisoq paasissutissinneqarsinnaavoq.

Nakkutilliineq malinnaaviginninnerlu ingerlaavarcumik siunnersuisarnermut ganittuupput. Aatsitassarsiornerit
misissuiffigiartornissaat pisariaqaqqajaasarpoq;, assersuutigalugu sulianit assigiinngitsunit aniatitsinerit
malinnaavigineqarnerat ataqatigiissaarniarlugu malinnaasoqarnissaalu qularnaarniarlugu. Aamma mingutsitsineq
malinnaavigiumallugu (takuuk siuliani Maarmorilimmut tunngasut) aatsitassarsiorfik matoreersimagaluartoq avatangiisit
ingerlaavartumik malinnaavigineqartarput.

Kalaallit Nunaanni illogarfinni nunaqarfinnilu paasissutissiinerit tusarniaanerillu sulianuttaaq ilaasarput. Angalanerup
ilungersunarnera pissutigalugu ilaanni naalakkersuisut, oqartussat ingerlatseqatigiiffiillu angalaqatigineqartarput
(assiliartaliussaq 7.1).

Suliassat tamakku saniatiguttaaq Kalaallit Nunaanni ogartussat avatangiisit pillugit nalinginnaanerusunik
nassuiaasiorlutillu qulaajagassanik suliagartarput. Tamatumani periusissiorflusunik avatangiisitigut naliliisarnerit (takuuk
qupperneq xx) pingaaruteqartarput. Aammali qulequttat aalajangersimanerusut pillugit qulaajaanerit ingerlaavartumik

pisariaqartarput. 2010-imi 2011-imilu ukiuni marlunni uuliaqarneranik misissueqgissaarluni gillerisogareersorlu

Assiliartaliussaq 7.1.

Hans Kristian Olsen
Nunaoil-imeersoq
(Namminersorlutik Ogartussat
uuliasiortitseqatigiiffiat)
Kullorsuarmi uuliagarneranik
misissueqgissaarnerit pillugit
2012-imi aprilimi Avannaanut
Kitaanullu paasititsiniaanermi
nassuiaategartoqg.

Assiliisoq: David Boertmann.

Imai

Kalaallit Nunaanni qillerinermi perrassaatit* atugaanerat naliliiffigineqassasoq kissaatigineqarpoq, naliliinerlu periaatsinik
nutarterisoqarnissaanik kaammattuinermik nassataqarpoq (takuuk qupperneq xxx).

1990-ikkunni uuliagarneranik misissueqqissaarneq annertusineqarmat uuliamik magisooratarsinnaanerup
piareersimafligisariagarnera uuliamilu maqisoornerup sunniutigiunnagaasa pinaveersaartittariagarnerat erseqqissiartuinnarpoq.
Tamatumalu qaavatigut Kalaallit Nunaata sineriaata uuliamik maqisoornermut misikkarissusia nunap assiliorlugu
aallartinneqarpoq. Suliaq taanna suli ingerlavoq, tassa sinerissat siornagut misissuiffigineqarsimanngitsut nalunaarsorneqarput
kiisalu maannamut nunap assiliarineqartarsimasut nutarterneqarlutik (takuuk qupperneq xx matuma kingulianiittoq).

Aatsitassarsioqatigiifhit uuliasortitseqatigiifhiillu avatangiisini suliffigisaminni ilisimasanik katersisussaatitaapput. Tassunga
ilaapput soorlu erngup marraallu akuinik misissuisarnerit kiisalu uumasut naasulluunniit natermiut misissuiffigineqarneri,
taakkunuuna avatangiisit suli sunnerneqartigatik qanoq issusii paasiniarneqartarput. Misissuinernit paasisat katersukkallu
Kalaallit Nunaanni oqartussanut tunniunneqartussaapput, tassanilu Danmarkimi Avatangiisinik Nukissiutinillu Misissuisoqarfik
kiisalu Pinngortitaleriffik avatangiisit pillugit paasissutissaasiveqarput qarasaasiakkoortumik kiisalu misissugassanngortitanik
toqqorsivimmik. Misiligutit tamakku kingusinnerusukkut mingutsitsisoqaraluarpat mingutsitsinerullu aallaavia pillugu
isumagqatigiinngittoqalissagaluarpat aalajangiisuusinnaapput. Aamma Danmarkimi Avatangiisinik Nukissiutinillu Misissuisoqarfiup
kiisalu Pinngortitaleriffiup namminneq paasissutissaataat taakkununnga ilaapput, ingerlatseqatigiiffillu Kalaallit Nunaanni
suliagartut assersuutigalugu avatangiisinut sunniutaajumaartunik nassuiaasiornerminni atugassaminnik paasissutissanik

pissarsiniarsinnaatitaapput.

Suut pinngitsuugassaanngillat?

Pitsaasumik siunnersuisinnaassagaani naammasseqqaagassat gassiiupput. Siullermik Kalaallit Nunaanni avatangiisit
pinngortitarlu ilisimalluagassaapput. Pisuni aalajangersimavissuni ilisimasat taama ittut nunami misissuinikkut (pinngortitap
allanngortinneqartigani qanoq issusianik misissuinerit) imaluunniit allaasereriikkanik misissuinikkut pissarsiariniarneqassapput.
Taamaaliussagaani allaaserisat attaveqarfissallu ilisimasariaqarput.

Kalaallit Nunaanni avatangiisit ganoq issusii uuttortaaffigissagaannilu periaatsit atugassat suussusii ilimasariaqarput.
Sananeqaatit mingutsitsisut avatangiisinut qanoq sunniuteqartarnerat ilisimasallugu pingaaruteqarpoq, aammattaaq pisuussutinik
uumaatsuik iluaquteqarniarnerup nunat tamalaat akornanni malittarisassatigut aqunneqarnera, kiisalu Issictumi silarsuullu
sinnerani mingutsitsinerit ajutoornerillu pillugit misilittakkat ilisimasaqarfigineqarnissaat aamma pingaaruteqarpoq. Issittumi
pissutsit immikkut ittut isiginiarneqassapput, soorlu issittumi uumasut avatangiisillu silarsuup sinnerani takusartakkatsinnit
allaasumik gisuariarsinnaanerat, assersuutigalugu nillernerujussuunera pissutiglaugu, aammalu akuutissat allanngoriartortarnerisa
sivisunerusarnerat pissutigalugu. Uuliap maqisuukkap assersuutigalugu Danmarkip imartaani nungujartortarneraniit
kigaannerusumik nungujartussasoq naatsorsuutigisariagarpoq.

Kalaallit Nunaanni avatangiisit ganoq issusii kiisalu tassani uuttortaaniaraanni periaatsit suut atorneqassanersut
ilisimasariaqarpoq.

Kalaallit Nunaanni avatangiisini mingutsitsinermik uuttortaanermi avatangiisillu qanoq issusiinik uuttortaanermi periaatsit
inissinneqarsimassapput, tamatumanilu suliat nunani allani misilittakkanik namminerlu misilittakkanik aallaavegassapput.

Ataatsimut isigalugu, avatangiisit pillugit ilisimasat pitsanngoriartortillugit amerliartortillugillu siunnersuineq eqqornerullunilu
pitsaanerulersarpoq, taavalu sunut nalusanut mianersortariaqarneq annikinnerujartortarluni. Tamanna ingerlatseqatigiiffinnut

Kalaallit Nunaanni ingerlatsisunut suliaallu nalilerneqarlutillu malittarisassaqartinneqartussanut assorsuaq iluaqutaasinnaavoq.

Imai
Paasissutissat makku piginneqqaartussaanikkut illersugaapput ingerlateqqassanatillu



llisimatusarnermik tunngaveqarluni siunnersuisarneq 95

Assersuutigalugu qulimiguullit ingerlaartarnerisa nalaanni nerlerit isareersimasarnerat piffimmillu gimatsereersimasarnerat
avatangiisinik msissuinikkut paasineqareersimappat taava nerlerit isaffigisartagaanni qulimiguullit ingerlaarnerat killilersussallugu
pisariaqassanngilag.

Tulliuttuni Kalaallit Nunaanni ogartussanut siunnersuinermut atatillugu suliassarineqartartunut assersuutissat gassiit

sagqummiunnegassapput.

Qulaajaaneq annertooq 1: Avatangiisinut tunngatillugu nunap assiliorneqarnerat

Danmarkimi Avatangiisinik Nukissiniutinillu Misissuisoqarfiup Pinngortitaleriffiullu suliaasa annertuut ilagisimavaat Kalaallit
Nunaata kitaata sineriaata imartaatalu uuliaarluernermut ganoq misikkaritsiginerannik nunap assinganut nalunaarsuineq.
Taanna Danmarkimi Silasiorfeqarfik, Nunatta Katersugaasivia Togqorsivialu kiisalu canadamiut suliffeqarfiutaat S.L. Ross
uuliaarluernermut akiuiniarnissamut immikkut piginnaanngorsarsimasoq suleqatigalugit suliarineqarpoq. Nunap assingani
pinngortitami pisuussutit uuliaarluernermut misikkarissut ataatsimut takussutissiorneqarput.

Kitaa tamarmi, Nunap Isuata eqqaaniit Qaanaap eqqaanut maanna nalunaarsorneqarsimalerpoq. Sinerissat kisimik
nalunaarsorneqaratik aammali imavik Kalaallit Nunaata aningaasarsiornikkut oqartussaaffianut atasoq ilanngullugu
nalunaarsuiffigineqarpoq.

Nunap assinga katersukkanut tallimanut immikkoortitigaavoq, taakkulu ilisimasat nutaat taakkununnga tunngasut
piginegaleraangata nutarterneqartarput. Tunullu imartaani misissueqqissaarnerit ingerlanneqartalermata tunup sineriaanut suliat
nanginneqarnissaat pilersaarutaavoq.

Nunap assiliorneratigut siunertaq pingaarneq tassaavoq ogartussat uuliasiortitseqatigiillu pilersaarusiornerannut tapertaanissaq
kiisalu uuliamik magqisoortoqarnerani suliassanik pingaarnersiuinissaq: Sumi ganorlu ittunik iliuuseqartogarsinnaava? Sumi
puttasunik taluusaliisoqarsinnaava? Imaluunniit uuliamik aniasoqarpat umiarsuaq uuliami assartuut sumut kalinneqarsinnaava?
Nunap assingani paasissutissat aamma NEBA atorlugu misissueqqissaartogassappat tassani atorneqgassapput (takuuk qupperneq xx
aamma paasissutissiivik 11). Upalungaarsimanermut atorneqarnerata saniatigut nunap assingani paasissutissat allarpassuarnussaaq
immap pisuussutaanut attuumassuteqartuni atorneqarsinnaapput. Uumassusileqarfinnik aallaaveqarluni aqutsineq matumani
eqqaassallugu pingaaruteqarpoq (takuuk qupperneq xx).

Sinerissat innarlerneqarnissamut misikkarissusiannik naatsorsuinermi makku ilanngunneqartarput:

* Sinerissat ilusaat uuliap tipisup nungujartortinneqarneranut sunniutillit allaaserineqarnerat

e Uumasoqarfiit soorlu timmissat manniliorfii aalisakkallu suffisarfii uuliamik innarlerneqariaannaat sumi naammattuugassaasut

e Diffiit aalisarnerup, piniarnerup takornariartitsisarnerulllu pitsaanngitsumik sunnerneqarfigisinnaasaat aammalu tamaanimiut
aningaasatigut annaasaqarfigisinnaasaat

e Piffiit immikkut toqqakkat, soorlu eqqissisimatitsiviusut

* Itsarnisaqarfiit (sinerissamiittut uuliamit imaluunniit uuliamik piianiarluni sulianit sunnigaasinnaasut).

Suut sinerissamiitcut misikkarissusii 5 km isorartussusilikkuutaangajallugit ataatsimoortinneqartarput qalipaatillu assigiinngitsut
sisamat atorlugit nunap assingani nalilersugaasarlutik (assiliartaliussaq 7.2): assorsuaq, annertuumik, akunnattumik annikitsumillu
misikkarissusilik.

Aammattaaq nunap assinga imarpiup uuliaarluernermut misikkarissusianik naliliinernik imaqarpoq. Tassunga
ilanngunneqarput uumasut naasullu kiisalu imartat iluaqutigineqarnerat soorlu aalisarnikkut piniarnikkullu. Sineriak pillugu

iliornermit allaasumik uuliamut misikkarissuseq ukiup kaajallakkiartornerinut tamanut agguataagaavoq.

Imai

Assiliartaliussaq 7.2. Piffiit uuliaarluernermut misikkarissut nunap assiliarinegarnerinik assersuut. Nunap
assinganiippoq Qegertarsuup ilaa. Sinerissat galipaataat tamatuma uuliaarluernermut misikkarissusianut
takussutissiaapput: Aappalaartoq — assorsuaqg sunnigaasussag, sungaartoq — annertuumik sunnigaasussag,
gorsuk — akunnattumik sunnigaasussaq kiisalu tungujortog — annikitsuinnarmik sunnigaasussag.
Nalunaarsuuterpassuit takutippaat tamaani uumasogarmat inniminaatilinnik, soorlu timmissat aalisakkallu
manniliortarfiinik suffisarfiinillu kiisalu kulturikkut eriagisassanik. Inuaraasannguit atorlugit takutinnegarput
piniariarfiusartut, taavalu titarnilersugat atorlugut akutinnegarput gegertat timmiagarfiulluartut eqgissisitat.

Assiliartaliussaq 7.3. a)
Kisitsissut, Partenavia P-68
Observer, 2008 aamma
2009-imi kisitsinermi
atornegartog. Siunera
tamarmi plexiglasiuvoq assut
isiginiarfigissoq, aamma
sanimut isiginiarfinnik
pullartaasanik igalaagarpog.
b) Tunup sineriaani sikorsuit
qulaanni aquttup isikkivia.
Nanog aatsaannguumagu

puisitorsimasoq maluginiaruk.

Assiliisog: David Boertmann.

Aammattaaq sinerissap qanoq ittuunera nunap assinganut nalunaarsugaavoq
uuliaarluertoqassagaluarpallu sumi sunik iliuuseqartogarsinnaaneranik siunnersuutitaqarluni:

kisarsimafhit, qulimiguullit miffissaat, umiarsualiviit isumannaatsut il.il.

Avatangiisit pillugit paasissutissanik katersineq 1: Tunup avannaata
sineriaani timmiaqarfinnik nalunaarsuineq

Tunup avannaata imartaani uuliaqarneranik misissuisogalernerani periusissiorfiusumik
avatangiisinik naliliinermut atatillugu misissuinerit assigiinngitsut qassiit aallarnerneqarput.
Misissuinerit taakku ilisimanik siunissami tamaani uuliasiornerup sunniutaanik naliliinissamut
pingaaruteqarluinnalersinnaasunik maannali amigaatigineqartunik pissarsiniarfiusussaapput.
Misissuinerit ilaat taakku timmissanut imarmiunut imaani uuliaarluertogassagaluarpat uumasuni
innarlerneqarnerpaasussanut ilaasunut tunngasuupput.

Timmissat imarmiut 2008 aama 2009-imi timmisartumiit kisinneqarput, ilaatigut
upernaakkut maj/junip nikinneranni timmissat ineqarfinniittartut sinerissami sikoganngitsumi
katersuussimanerisa nalaanni, ilaatigullu kingusinnerusukkut julimi, qeqertani innanilu erniortussat
erniorfissaminnut pereerneranni, aammalu qeerlutuukkut alluumasartut isasut sinerissami pifhit
ilaanni katersorsimanerisa nalaanni (assiliartaliussaq 7.3a aamma b).

Kisitsinertigut paasineqarpoq aakkarnersuagarfiit* manniliorneq sioqqullugu maajimi
miternut qasuersaarfiullutik assut pingaaruteqartut (assiliartaliussaq 7.4). Miluumasut imarmiut

kisitsinermissaaq ilanngunneqarput, taakkunuunalu paasineqarpoq arfiviit ikittuaraannannguusut

Imai

Assiliartaliussaq

7.4. a) Miterpassuit

Tunup avannaarsuata
nuunngajuttaani sermip
saani gasuersaartut maajimi
2008-imi. b) aamma

¢) 2008-imi maj-juunimi
kiisalu juuli-augustimi
kisitsinerup inernerisa ilaat.
Uani takunegarsinnaapput
mitit agguataarsimaneri.
Upernaakkut
amerlaarsuuffigisartagaat
tassaapput sikuunngitsut —
aakkarnersuaqgarfiit*.
Assiliisoq: David Boertmann.

Assiliartaliussaq 7.5. 2008-imi takusat ilaat soqutiginarluinnartog. Arfivik piaggisartog.
Arfiviit ikittuinnaasut akornanni piaraq ukiorpassuanngortuni tamaani takunegartoq
siulleq. Assiliisog: Rasmus Due Nielsen.

ilarpassui tamaaniittartut, allaallu piaqqisartunik tamaanittoqartartoq (assiliartaliussaq 7.5). Paasisaq taanna nutaarluinnaavoq
taamanikkummi arfivinnik piaqqisartunik ukiorpassuarni takusogarsimanngimmat.

Paasisat tamakku Tunup avannaata imartaani uuliaqarneranik misissuinerit eqqarsaatigalugit periusissiorfiusumik avatangiisinik
naliliinermut ilaapput, aammalu tunup avannaata sineriaani piffiit uuliaarluernermut misikkarissunik nalunaarsuisoqalerpat
pingaaruteqalissallutik. Kiisalu uuliasiortitseqatigiiffiit suliamik avatangiisinut sunniutissaannik naliliinialerpata kiisalu

uuliaarluernermut akiuiniarnissamut pilersaarusiulerpata® paasissutissat taakku atorneqassapput.

Avatangiisit pillugit paasissutissanik katersineq 2: Immap tiniguttagaani uumasut
pingaarutillit

Tinittarnera ulittarneralu sinerissami piffiimmik immikkuullarissumik pilersitsisarpoq — tassa tinuttagaanik — taanna
ulugunneqartarlunilu tinunneqartarpoq, uuliamillu tipiffigineqarsinnaalluni. Tinuttagaaniittarput uumassusillit aalajangersimasut
ilaatigut soorlu qeqqussat assigiinngitsuukkuutaat arlalissuit, (Fucus distichus), (E vesiculosus) (Ascophyllum nodosum), kaattungiiaat
(Semibalanus balanoides) kiisalu uillut (Mytilus edulis aamma M. trossulus). Qeqqussat uumassusilinnut allanut gassiinut aamma
najugannaajupput, soorlu kingunnut (assersuutigalugu Gammarus oceanicus) aammalu siuteruut (Littorina obtusata, L. sa- xitilis)
(assiliartaliussaq 7.6).

Uuliaarluerneq tinuttagaanut tipisoq avatangiisinik sivisoorujussuarmik atasussamik innarliisarpoq, soorlu Alaskami William
Soundimi Exxon Valdez-ip ajutoornerata kingorna taama pisimasoq (tabel 4.1). Tasamanissaaq paasineqarpoq saliinermi periaatsit
ilaasa ajoqusiinerat (pingaarcumik imermik kissartumik seqqittaanikkut ajoqusiineq) tinnuttagaani uumassusilinnut uuliamit
annerusumik ajoqusiisimasoq. Tinnuttagaata uumasui aatsaat ukiut 4-5 ingerlaneranni utersaaqqipput.

Kalaallit Nunaanni uuliaarluernerup tipisup sunniutai naliliiffiginiaraanni pinngortitap nammineq uuliamik sunniisarneri

immikkoortissinnaasariaqarput. Taamaammat tinuttagaani uumassusillit eqqorluartumik ilisimaneqartariaqarput, uuliaarluernerullu

kingorna avatangiisit malinnaavigineqalissappata uumassusillit
sorliit alaatsinaanneqarnissaat siumut ilisimaneqartariagarluni.
Aamma tinuttagaata uumasuisa naasuisalu amerlassusiisa
siammarsimassusiisalu namminneq allanngorartarnerat
ilisimaarissallugu pingaaruteqarpoq.

Misisissuinerit assigiiaartut Kitaata sineriaani tinuttagaata
uumasuinik nalunaarsuiffiusut atorlugit ilisimasat tamakku

katersorneqarput.

Qulaajaaneq annertooq 2: Qillerinermi
perrassaat eqqarsaatigalugu avatangiisitigut
malittarisassiorneq

Qillerinermi perrassaat akuutissanik assigiinngitsorpassuarnik akulik
annertoorujussuaq uuliagarneranik misissueqqissaarluni qillerinermi
atorneqartarpoq (takuuk qupperneq xx). Kalaallit Nunaanni
oqartussaniit qillerinermi perrassaat imermik imerpallattagaq kisiat
atoqquaat, tassanilu akuutissat tamarmik imermi arrortartuupput.
Akuutissat atorneqartut suussusii nalunaarneqartassapput,
aammalu OSPAR-imi isumaqatigiissutikkut aalajangersakkani
qorsuttut sungaartutullu nalunaarsukkat kisimik nalinginnaasumik
akuerineqarsinnaasarlutik (takuuk paasissutissiivik 7). Qillerinermi
perrassaat imermik imerpallataq taama ittunik akuutissartalik
avatangiisinut ulorianavissorsuunngimmat perrassaatip atoreersup
immap naqqanut aniatinnissaa akuerineqartarsimavoq.

OSPAR-ip ataani qillerinermi akuutissat atorneqartut
naliliiffigineqartarnerat misileraanernik assigiissaakkanik
tunngaveqarpoq, tamatumanilu akuutissat toqunartoqassusiat,
nungujartortarnerat kiisalu uumassusilinni eqiteruttarnerat
misissuisarfinni uumassusilinni misileraatiginegartarpoq
(takuuk paasissutissiivik 7). Kisiannili issittup imartaani
avatangiisit uumassusillillu "uumassusilinnut nalinginnaasunut
imaluunniit "avatangiisinut nalinginnaasunut’ imaaliinnarlugit
sanilliunneqarsinnaanngillat.

Taamaammat akuutissat gillerinermi atorneqartartut
Kalaallit Nunaata imartaani atorneqartussat avatangiisitigut
naliliivigineqarneranni OSPAR-ip misileraaneri nalinginnaasut

atussallugit naammannersut qulaajassallugu pingaarutegarpoq.

Tamatumunnga atatillugu nalilertariagarpoq akuutissat

issittumiillutik nungujartortarnerinik misissueqqullugit uuliasiortitseqatigiifhit immikkut
piumasaqaateqarfiginegassanersut, kiisalu misissuinermi uumassusillit issittumi
naamimattuugassaasut atorneqassanersut.

2010-imi 2011-imilu qillerisaqattaarnerit kingorna Danmarkimi Avatangiisinik
Nukissiutinillu Misissuisoqarfik kiisalu Pinngortitaleriffik suliassinneqarput gillerinermi
perrassaatit atorneqarnerat passunneqartarnerallu pillugu Kalaallit Nunaanni
periaaserineqartunik nalileeqqullugit. Taama naliliinerup malitsigisaanik qillerinermi
perrassaatit uuliamik imerpallakkat sinnikui imaanut aniatinneqassanngikkunik avatangiisit
eqqarsaatigalugit isumannaatsumik atorneqarsinnaasutut oqaatigineqarput, tassa imaanut
aniatinneqaratik nunaliaannegarunik isumannaatsumillu suujunnaarsinneqarunik.
Qillerinermi perrassaatit uuliamik imerpallakkanik atuinermi avatangiisitigut naliliinermi
gillerinermi perrassaatit atoriikkat gillernerlukullu tamakkunannga suliarinnittarfinnut
timmukaanneqarsinnaanerata aningaasartuutai ilanngullugit nalilerneqassapput, taakkulu
suliarinnittarfiit Kalallait Nunaanni pigineqariinngillat.

Naliliinerup kingunerisarivaattaaq akuutissat sungaarcumik (Y) nalunaaquesikkat
suli immikkoortiteqqinneqarnissaannut norskit aalajangersaagaannik atuutsitsilerneq,
taamaalilluni akuutissat Y3-imik nalunaaqutsikkat nungujartorlutik aggorneri
avatangiisinut ulorianaateqaratarsinnaasut akuutissatut aappalaartumik nalunaaqutsikkatut

killilersorneqalerput (takuuk paasissutissiivik 7).

llisimatusarneq

Danmarkimi Avatangiisinik Nukissiutinillu Misissuisoqarfik kiisalu Pinngortitaleriffik
universiteteni qangali pisartutut ilisimatusarnernik ingerlatsineq ajorput. Pisariaqartitalli
aalajangersimalluinnartut naapertorlugit ilisimatusagassat aalajangerneqartarput,
assersuutigalugu issittup imartaani uuliaarluernermut atatillugu, imaluunniit
piffinni pisuussutinik uumaatsunik iluaqutegarniarfiusuni uumasunut tunngasut
aqunneqarnerannut atatillugu. Taamaalilluni ilisimatusarnermi siunertarineqartarpoq
assersuutigalugu uuliagarneranik misissueqqissaarnermut imaluunniit uumasut
piniarneqartussat aqunneqarnerat pillugu politikkikkut aalajangernissamut atatillugu
ilisimasat atorneqartussat pissarsiarineqarnissaat. llisimatusarneq taama ittoq suliassaqarfiit
aalajangersimasut pillugit ilisimatusarnermik taaneqartarpoq.

Periaatsinik ineriartortitsineq ilisimatusarneruttaaq ilagaa, assersuutigalugu Kalaallic

Nunaanni avatangiisit qanoq issusiinik malinnaaviginninnissamut periaatsinik. Periaatsit

Assiliartaliussaq 7.6. Kitaani Kangerluarsunnguami sineriami gaarsuusumi tinnuttagaa. Ujaggani
gaarsumilu gegqussat assigiinngitsut naasimapput, toqgissulli naanegaratik. Qeggani akornannilu
uumasorpassuagarpog, soorlu siuteqqut (ikkussaq). Assiliisog: Ole Geertz-Hansen.

atugaat amerlagisut piffinnut kiakannersunut atugassanngorlugit ineriartortitaapput, petiaatsinillu issittumi pissutsinut
naleqquttunik ineriartortitsinissaq pisariaqarpoq. Takuuk qupperneq xx.

Aningaasat ingerlatseqatigiifhit avatangiisinik misissuinermut atussallugit pisussaaffigisaat atorlugit ilisimatusarnerup
ilarujussua Kalaallit Nunaanni oqartussanit aningaasalersorneqartarpoq. Aningaasat ilaat aningaasaateqarfinnut

namminersortunut danskillu oqartussaannut ginnuteqartarnikkut pissarsiarineqartarput.

llisimatusarneq 1: Uuliaarluinermik akiuinermi periaatsit avatangiisinut
sunniutigisartagaat

Imaani uuliamik magqisoortogartillugu uuliap immap qaaniit pilertornerpaamik peernissaa pingaarutegartorujussuuvoq.
Uuliaarluerneq akiorneqarsinnaavoq katersuinikkut, arrortitsinikkut imaluunniit ikuallaanikkut. Pissutsit ganoq
ittuuneri apeqqutaallutik periaatsit atorsinnaassusiat assigiinngissitaartarpoq, aamma ikuallaaneq arrortitsinerlu
sunniuteqarluassagunik uuliap suli nutaanerani atorneqartariaqarput (takuuk paasissutissiivik 10 uuliap
nungujartortarneranut tunngasoq). Immap qaani sikulimmi uuliaarluernerup katersornissaa assorsuaq ajornakusoorpoq
taamaaliornissamut periaatsinik pitsaasunik suli nassaartoqarsimanngimmat, ikuallaallunili misiliineq isumalluarnartunik
inerneqarpogq.

Uuliaarluernerup arrortinneqarnerata iluaqutaa tassaavoq uulia immap qaani timmissanut sinerissanullu
innarleqqajaasunut navianartorsiortitsisinnaaffianiit peerneqartarmat. Taamaaliornikkuttaaq pilertornerusumik
imerpallanneqarpoq taamalu toqunassusia annikinnerulersarluni, aamma qaava siammarnerusarpoq taamalu
arrortikkuminarnerulersarluni uumasuaqqanillu pilertornerusumik nungujartortinnegarsinnaanngortarluni.

Issittup imartaani avatangiisit ilaatigut ilisarnaatigaat nillertuugamik aammalu ukiup kaajallakkiartornerani assorsuaq
allanngorartaramik, uumassusillillu amerlaqisut kigaatsuinnarmik ineriartortarput aammalu assorsuaq orsoqartarlutik il.
il. Issittup avannarpasissuani uumassusillit uuliamut arrorsaatinit uuliallu akuinit qanoq sunnigaasarnersut ullumikkut
annikitsuinnarmik ilisimaneqarpoq. Taamaammat avatangiisini nillertuni uuliamik arrorsaatit ganoq sunniuteqartarnerat
Danmarkimi Avatangiisinik Nukissiutinillu Misissuisogarfimmit Pinngortitalerifimmiillu ilisimatusarfigineqarpoq.
Haatigut misissuiffigineqarput illeqqat ilaat Calanus hyperboreus, taannalu issittumi imaani avatangiisini
pingaaruteqarluinnartuuvoq*.

C. hyperboreus danskit imartaaniittunut sanilliullugu marloriaammik-pingasoriaammik orsoqarneruvoq,
aammalu uumanertuujulluni ukiut pingasut sinnerlugit uumasarpoq, taamaakkami immap uuliaqarnerani assorsuaq
innarleruminartutut eqqgarsaatigineqarsinnaalluni.

Aamma immap qaani uuliamik katersuutsitsisartut, tuluttut herders-inik taaneqartartut (sananeqaatit uuliamik
immap gaaniittumik katersuinermi atortakkat), imminni avatangiisinut soorlu timmissanut immap gaaniittunut
sunniuteqartarnersut ilisimatusarfigineqarpuc, kiisalu uuliaarluernermik ikuallaanerup kingunikui avatangiisinut ganoq

sunniuteqarsinnaanersut ilisimatusarfigineqarluni (assiliartalisusaq 7.7).

llisimatusarneq 2: Saffiugassanik ogimaatsunik piffissap ingerlanerani mingutsitsinerup
pinngortitami malunniuttarnera

Kanassut nalinginnaalluarnertik, uninngaartuunertik ilaatigullu saffiugassanik oqimaatsunik eqiteruffiusarnertik pillugu

Kalaallit Nunaanni avatangiisit malinnaavigineqarneranni ukiorpassuarni atorneqartarsimapput (assiliartaliussaq 7.8).

Assiliartaliussaq 7.7. Pisuusaartitsilluni uuliaarluernerup
gegqussanut sunniutai misissorneqartut. Assiliisog: Kim Gustavson.

Assiliartaliussaq 7.8. Aatsitassarsiorfimmiit mingutsitsineq
malinnaaviginegassagaangat kanajoq uuttuutitut
atorneqartarpog. Assiliisoq: Jens Sendergaard.

llisimatusarnermik tunngavegarluni siunnersuisarneq

Tinguisa nerpiisalu ogimaatsunik saffiugassaqassusiat
mingutsitsinermut uuttuutigalugu avatangiisinik
malinnaaviginninnermi atorneqartarpog,
misissueqqissaarnerilli taama ittut qanoq sivisutigisumik
sunnertisimasimanerannut, qanoq tigooqqaatiginerannut
aammalu egiterutsitsinerannut piffissaq eqqarsaatigalugu
takussutissiineq ajorput. Paasissutissalli taama ittut
aalisakkat siunnaannit* pissarsiarineqarsinnaapput.
Siunnat aalisakkat siutaasa iluaniittarput kalkimik
pinnguuteqarlutik. Aalisakkap alliartornera

ilaarlugu alliartortarput ukiullu tamaasa nutaamik
qgallersarlutik. Qaleriissiternerni taakkunani saffiugassat
ogimaatsut avatangiisineersut akuliuttarput. Siunnat
qgaleriissiterneri pinngoreeraangamik aalaakaallutik

akui allanngujaatsuusarput, taamaakkamillu

aalisakkap uumanermini tamarmi soorlu saffiugassanit
ogimaatsunit pineqartarsimaneranut takussutissanik
togqorsivittullusooq ittuullutik. Ukiuni kingullerni

laseri atorlugu misissueqqissaartalernikkut siunnat
qaleriissiternerisa ataasiakkaat saffiugassanik

ogimaatsunik annikitsuarannguanilluunniit akoqarnerat
misissorneqarsinnaalersimavoq. Kanassut siunnaasa
avatangiisinik malinnaaviginninnermut atorsinnaassusiat
misissorumallugu 2013-imi ilisimatusarneq
aallartinneqarpoq, tassanilu ilaatigut Maarmorilimmi
agerlumik / zinkimik piiaavitoqqap eqqgaani kanassut
misissuiffigineqarput. Piffik tamanna ilaatigut agerlumik
suli mingutsitaavoq (takuuk qupperneq xx). Misissuinerillu
takutippaat aqerloq kiisalu saffiugassat allat soorlu
magnesium, mangan, strontium aamma barium kanassut
siunnaannut sernguttartut naak taakku 100 %-ingajammik
kalciumkarbonatimik sananeqaateqartaraluartut, aammalu
paasineqarpoq akui assorsuaq assigiinngissitaartartuusut.
Naatsorsuutigineqareersutut kanassut aatsitassarsiorfimmut
ganittumiittut agerloqarnerpaajupput, aatsitassarsiorfiullu
ungasilliartornera ilaarlugu akui annikilliartorlutik.
Uissuuminarnerpaajuvorli ukiup kaajallakkiartornerani
agetloqassusiat assorsuaq allanngorartarmat, ukiuunerani
qaleriissiternerit agerlumik akoqgarnerpaajupput,

aasaaneranili quleriaat tikillugu annikinnerusarlutik.

Assiliartaliussaq 7.9.
Maarmorillup eqgaani kanassup
pisap siunnaata qgaleriissiternerini
2005 2006 2007 2008 2009 2010 2011 2012 assigiinngitsuni agerloq (Pb)
uuttortarnegartoq. 2012-imi
pisarinegarami arfineg-pingasunik
ukiogarpog.

Kanajoq Maarmorillup eqgaani agerlorsiorfiusimasumi / zinkisiorfiusimasumi.pisaq Arnalluk,
460 g, arfineg-pingasut missaannik ukiulik

1.500
Ungasissuai (um)

Taama ukiup kaajallakkiartornerani allanngorarnerat ukiuunerani erngup qaleriiaarnerisa akuleruttarnerannik
pissuteqarsimassangatinneqarpoq (takuuk qupperneq xx). Misissuinerit takutippaat Kalaallit Nunaanni aatsitassarsiorfiit eqqaanni
avatangiisit malinnaavigineqarneranni periaaseq taanna pingaaruteqarlualersinnaasoq. Ukiulli kaajallakkiartornerani timaasa
pissusilersuutaasalu allanngornerisa sananeqaatinit sunnigaanerannut tunngasut qganoq immikkoorsinneqarsinnaalernissaat

paasiniarlugu misissuinerit sukumiinerusut suli pisariaqarput. (assiliartaliussaq 7.9).

llisimatusarneq 3: Kinguit avatangiisinut uuttuutitut

Assersuutigalugu aatsitassarsiorfiit imikoorfiisa eqqaanni mingutsitsineq takussutissiorniarlugu uumassusillit soorlu uillut, geqqussat
aalisakkallu sananeqaatinik aalajangersimasunik (soorlu saffiugassanik oqimaatsunik) akoqassusii misissoqqissaarneqartarput.
Misissuinerit taama ittut assorsuaq pisariupput sivisusarlutillu, aammalu sananeqaatinik allanik akuliuttogarsinnaanera
misissuinerni isiginiarneqartanngilaq imaluunniit sananeqaatit gassiit kattunnermikkut allatut sunniussinnaanerat
isiginiarneqassanani. Taamaammat misissuinerit sukumiinerusut qaqugukkut ingerlanneqartariaqarnerat takusinnaalerumallugu
periaatsinik allanik pisariaqartitsisogarpoq. Sananeqaatit mingutsitsisuusut ilarpassui immap naqqani kinnganernut unerartarput,
tassanilu uumasut timimik gaavisigut ilaatigullu nerisamikkut sananeqaatinit taakunannga eqqugaasarlutik.

Uumasut ilaat sananeqaatinit sunnigaasaqisoq tassaavoq kinguk Orchomenella pinguis. Taakku sinerissamut qanittumi
kinnganerit gaatungaaniittarput silusiortuulluartarlutillu. O. pinguis mingutsitsinermit assigiinngitsutigut sunnigaasarpoq.
Assersuutigalugu saffiugassanit ogimaatsunit zinkimit agerlumillu annertuumik eqqugaagaangami marrarmut
pulatertarnera allanngortarpoq taamalu ajornannginnerusumik uumasunit allanit nerineqarsinnaalersarluni. Aamma
kinguaassiorluarunnaartarpoq taavalu suai piaraalu iloqiattaqalersarlutik.

O. pinguis katersoruminartuugamik sinerissami piffimmi aalajangersimasumi mingutsitsinermut uuttuutissaqqissuusarput.
Sisimiut umiarsualivianniit ungasilliartorluni mingutsitsinerup uuttortarneqarnerani kinguit atorneqarput, tamaanilu immap
naqgani marraq uuliamik, saffiugassanik oqimaatsunik allanillu assigiinngitsumik annertussusilimmik mingutsitaavoq. Arnavissat

suallit immikkoortinneqarput, taavalu suaat piaraallu naartuffianniit piiaarneqarlutik ilogissersimanerinik misissuiffigineqarlutik.

Assiliartaliussaq 7.10. Sisimiuni katersuiffiinni assigiinngitsuni kinguaggat naartui ilogissersimasut.
Pingaartumik umiarsualivimmi arnaviarpassuagarpoq ilogissersimasunik naartulinnik. Qalipaatit
erseqqissusii assigiinngitsut arnavissani ataasiakkaani naartut ilogissat ganoq amerlatiginerinut
takussutissaapput. Assimi ikkussami takuneqarsinnaavoq arnaviag naartulik aammalu arnaviaq
ammagaq naartunik marlunnik peersiffigisag. Naleqgiussiviit 1, 2 aamma 3 tassaapput sanilliussiviit
mingutsitaanngitsut.

Misissuinertigut takuneqgarsinnaavoq mingutsitsineq aammalu arnavissat naartufhianni suaat piaqqallu ilogissersimasut
amerlassusii imminnut ataqatigiilluinnarcut. Mingutsitsineq alliartortillugu iloqgissat amerliartortarput (assiliartaliussaq
7.10). Taamaammat misissuinertigut inerniliunneqarpoq O. pinguis sinerissami marraap mingutsitaaneranut uuttuutitut

atorneqarsinnaasoq, assersuutigalugu umiarsualivinni aatsitassanik uuliamilluunniit aallarussuiffiusuni.

llisimatusarneq 4: Orsuaasat pinngortitap pujoralammut uuttuutai

Pujoralaat saffiugassanik ogimaatsunik akullit siammartarnerat aatsitassarsiorfinnit mingutsitsisuulluartuusarpoq.
Kalaallit Nunaanni orsuaasakkut ilaat (Flavocetraria nivalis) ukiuni qulikkaani avatangiisit malinnaavigineqarneranni
pujoralatsitsinermut takussutissatut atorneqartarsimavoq (assiliartaliussaq 7.11). Nalinginnaasuuvoq silaannarmiillu
pujoralannik tigooraasartuulluni. Orsuaasat taama atorneqartarnerat pingaartumik Kalaallit Nunaannut naleqqulluarpoq
tassami pujoralammik uuttuutinik ikkussuinermiit uuttortakkanillu tigporaanermiit orsuaasanik tigooraaneq
ajornannginneralaarsuuvoq.

Siullermik nalinginnaasumik pifimmi mingutsitaasimanngitsumi orsuaasanik katersisogartarpoq, taakkulu
ipiutaassaanni ganoq oqimaatsunik saffiugassagartiginera misissorneqartarpoq. Tamatuma kingorna orsuaasat
katersukkat aatsitassarsiorfiup eqqaanut nunamut gassutaasat ataannut ilillugit ilioqqarneqartarput. Aappaagukkut
orsuaasat katersorneqartarput, ipiutaasaannilu ogimaatsunik saffiugassaqassusia uuttortarneqaqgittarluni. Saffiugassat
ogimaatsut qanoq annertutiginerat allanngussagaluarpat allanngornera ukiumi qaangiuttumi saffiugassat oqimaatsut
pujoralannguullutik qanoq nakkaasimatiginerannut takussutissatut atorneqartarpog.

Periaaseq taanna atorlugu piffimmi pujoralannik mingutsitsinerup siammasitsigineranik aalajangiiniarnermut
atorneqarsinnaavoq. 2011-illi tungaanut periaaseq taamaallaat saffiugassanik ogimaatsunik pujoralattut

nakkaasogarsimaneranik nakkaasoqarsimannginneranilluunniit naliliinermut atorneqarsinnaasimavoq. Kisiannili nakkaasut

Imai
Paasissutissat makku piginneqqaartussaanikkut illersugaapput ingerlateqqassanatillu

105



106

Kalaallit Nunaanni avatangiisit pisuussutillu uumaatsut

Assiliartaliussaq 7.11.
Orsuaasat ilisarnartagaat
ilingasunik gaamasunik

pilutagartaramik.
Assiliisog: Jens Sendergaard.

ganoq annertutiginerinik uuttuisinnaanissaq pingaaruteqarpog, 2011-llu aasaanerani Maarmorilimmi aqerlumik zinkimillu
piiaaviusimasup 2011-imi suli saffiugassanik oqimaatsunik mingutsitsiviulluartup eqqaani ilisimatusarneq aallartippoq.

Suliami tassani orsuaasani nuussani qanoq annertutigisumik agerlogarnera, zinkeqarnera cadmiummeqartigineralu
uuttortarneqarput kiisalu pifiimmi aalajangersimasumik annertussusilimmi (assiliartaliussaq 7.12) sathiugassat
ogimaatsut qanoq nakkaasartiginerat uuttortarneqarmat uuttukkat imminnut ataqatigiilluarnerat paasineqarpoq.
Misissuinerit inernerisigut takuneqarsinnaavoq orsuaasat pujoralaat nakkaasut qanoq annertutiginerannik naliliinissamut
atorneqarsinnaasut (assiliartaliussat 7.13 aamma 7.14).

Paasinarsivoq agerloq 770 kg missaaniittoq, zink 3.700 kg kiisalu cadmium 24 missaanniittoq 2010-2011-imi
Maarmorillup eqqaani 223 kmz2-inut annertutigisumi pujoralattut siammarlutillu nakkaasimasut. Tassa ukiumut
agguaqatigiissillugu tamaani kma-itut angitigisumi aqerloq 3,5 kg missaaniittoq, zink 17 kg kiisalu cadmium o,11 kg
nakkartarsimassapput. Piffissami tassani aatsitassarsiorfimmiit 20 km ungasissusilik tikillugu pujoralaat nakkaasimanerat
uuttortarneqarsinnaavoq. Aatsitassarsiorfik ingerlagallarmat pujoralatsitsineq annerujussuusimavoq, taamanili uuttortaanerit

sanilliussinermut atussallugit nalorninaateqarpallaarput.

Assiliartaliussaq 7.12.
llisimatusarnernik aqutsisoq Lis Bach
uuttortaavimmik ikkussiniartoqg,
uuttuut taanna pujoralannik
agerlumik, zinkimik cadmiummimillu
akulinnik pujoralannik uuttuutit
Bergerhoff atorlugit misissuiffiuvoq,
aamma orsuaasat nuussat atorlugit
. misissuineq ingerlannegarpog. Assimi
tunorliulluni takunegarsinnaavoq
aatsitassarsiorfik “Inngili Qernertoq”.
Assiliisoq: Jens Sgndergaard.

Assiliartaliussaq 7.13. Bergerhoffip pujoralannut uuttuutai
atorlugit orsuaasat agerlogassusiinik pujoralannut agerlortalinnut
nakkartunut sanilliussineq. Toornerit tassaapput uuttuinerit
ataasiakkaat, titarneq tassaavoq allanngoriartornerat, titarnerlu
kittorartaartoq allanngoriartorfiup 95 %-mik qularnaassusianut
takutitsisuuvoq.

Aatsitassarsiorfimmit ungasissusia

Assiliartaliussaq 7.14. Aatsitassarsiorfimmut ungasissutsini
assigiinngitsuni orsuaasat ukioq ataaseq nuunnegarnerminniit
agerlortagassusii. Toornerit tassaapput uuttuinerit ataasiakkaat,
titarneq tassaavoq allanngoriartornerat, titarnerlu kittorartaartoq
allanngoriartorfiup 95 %-mik qularnaassusianut takutitsisuuvoq.
Takunegarsinnaasutut gaffariaat aatsitassarsiorfimmut ganittumi
annertunerpaajuvoq, tassa tamanna mingutsitaanerpaajuvoq.

Siunissami
suliassat

Stunissami pitsaasumik siunnersuineq pisinnaassappat pinngortitaq avatangiisillu pillugit
ilisimasat nutartertuarneqartariaqarput, ingerlatsinerillu nutaat sunniutigiunnagaar
misissorneqartariaqarlutik. Aammattaaq pisuussutinik uumaatsunik iluaquteqarniarnerup
sunniutai sunnintillu ingerlatanit allaneersut silaannaallu allanngoriartorneraneersur
taperiinnarata isiginiarnissaat pisariaqarpoq. Sunniutimmi tamarmiusut aalajangertarpaat
uumassusileqarfiit ganoq ineriartorumaarnersut. Taamaammat avatangiisit
malinnaavigineqarnerata, suliassaqarfiit akimorlugit malittarisassaqartitsinerup

ingerlarsinerullu wumassusileqarfinnik aallaaveqartut ineriartortinnissaat iluaqutitaqassaaq.

Hugin aamma Munin tassaapput Odinip tulugaatai, silarsuarmi
pisunik tusarfigisartagai. Aaku llulissani seqinnisaartut. Taakku
siumut pereersunullu isiginermut assersuutaasinnaapput.
Kapitalimi uani Hugin tusarfigissavarput.

Assiliisoq: David Boertmann.
Tullerunnaaqgat

Mitit imarlussiortut. akulikittagaat.
Assiliisog: Lars Witting. Assiliisoq: David Boertmann.

llisimasanik katersineq

Danmarkimi Avatangiisinik Pinngortitamillu Misissuisoqarfik Pinngortitaleriffillu Kalaallit Nunaanni avatangiisit
pinngortitarlu pillugit ilisimasanik katersiuartarput tassami pitsaasumik siunnersuisinnaassuseqassagaanni pinngortitap
ganoq issusiinik ilisimasat tunngaviusut taama ittut pinngitsoorneqarsinnaanngimmata. Naasut uumasullu pillugit
ilisimasat Kalaallit Nunaanni piffimmiit piffiimmut allanngorarput, aammalu assersuutigalugu Tunup kujataani
Avannaanilu uumasut naasullu innarleriaanaat siammarsimassusiat ganorlu amerlatiginerat ilisimaneqarluanngeqaluni.
Aamma Kalaallit Nunaanni pinngortitami uumasut akornusersugaanerata qganoq sunniuteqarnera paasiumallugu
misissuinerit pisariaqarput. Assersuutigalugu sajuppillatsitsisarluni misissuinerit aalajangersimasut eqgarsaatigalugit
eqqgortumik siunnersuisinaanissamut qilalukkat gernertat sajuppillatsitsisarluni misissuinernit qanoq sunnigaasarnersut
ilisimaneqanngilaq.

Avatangiisinut tunngasut eqqarsaatigalugit akuutissat aammalu uuliap akuisa issittumi nungujartortarnerat,
slammartarnerat, uumasunut ganoq sunniuteqqajaatiginerat™ kiisalu uumassusileqarfinni toqunartoqassusiat™ pillugu
ilisimasat amerlanerusut pisariaqarput. Paasiniagassat tamakku nunani kiannerusuni misissorneqgartarsimapput,
nunamilu nillernerusumi assersuutigalugu akuutissat avatangiisinut aniasimasut sivisunerusumik nungujartortarnissaat
naatsorsuutigisariaqarpoq. Issittumi uumassusillit assut orsoqarajuttuusut assersuutigalugu mingunnut orsumi arrortartunut
misikkarinnerussasut naatsorsuutigisariaqarpoq, aammalu Kalaallit Nunaanni uuliamik aatsitassanillu iluaquteqarniarneq
pillugu siunnersuinermi apeqqut akisariaqartoq tassa sananeqaatit tamakku uumasunut pineqartunut qanoq
sunniuttarnersut.

Taamaammat silap allanngoriartornera ilungersunartorsiortitsilissaaq uumasummi naasullu siammarsimassusiat
naammattuugassaassusiallu allanngoriartussammata. Uumasussillit allat nutaat Kalaallit Nunaanni takkussorput sulianillu
nutaanik kinguneqarlutik soorlu avaleraasartoorniarnernik, taavalu suliat allat annikillipput avannarparlutilluunnii,
soorlu raajarniarneq. Taamaammat tunngaviusumik ilisimasat massakkut Kalaallit Nunaanni pisuussutinik
uumaatsunik iluaquteqarnerup malittarisassaqartitaanerani atorneqartut erniinnaarcumik amigalersinnaapput
pisogalisoorsinnaallutilluunniit. Taamaammat ilisimasat akuttunngitsumik nutarterneqartassapput, tamatumanilu
avatangiisit malinnaavigineqarneranni periaatsinik ataatsimoornerusumik isiginnittaaseq atorluarsinnaavoq.

Kalaallit Nunaanni aatsitassanik uranitalinnik piaaqqusinnginnerup atorunnaarsinneqarneratigut aatsitassanik
ginngornilinnik piiaanermi avatangiisitigut ajornartorsiutaasussat pillugit ilisimasanik katersuinerujussuaq aallartippoq,

kiisalu ajornartorsiutit tamakku silarsuup sinnerani ganoq iliuuseqarfigineqartarnerat pillugu ilimasat katersorneqalerlutik.

Avatangiisit malinnaavigineqgarnerat

Uuliagarneranik misissueqgissaarluni gillerinermut atatillugu gilleriviup eqqaani immap naqqani avatangiisit ganoq
issusiannik nakkudilliinissamik ingerlatseqatigiiffiit assut piumafhigineqalerput. Aaqqissugaasumik marrarmik uumasuinillu
katersuisussanngortitaapput kiisalu qillerinerup siorna kingornalu immap naqqa videomut immiuttussanngorlugu.
Tamatumuunakkut avatangiisit annertuumik sunnigaannginnissaat ilaatigut qularnaarniarneqarpoq;, ilaatigullu qillerinerup
kingorna qanoq issusii takussutissiorniarneqarlutik naatsorsuutiginngisaraluamik avatangiisit sunnigaalissagaluarpata,
immagqa akuersissutikkut ogartussat piumasaqaataannik ingerlatseqatigiiffiup eqqumafhginninnginneranik pissuteqartumik,
ingerlatseqatigiiffik akisussaatinneqarsinnaanngorlugu (assersuutigalugu takuuk qillerinermi perrassaatip aniatinneqartup

kvikswlveqarsimaneranut tunngasoq* qupperneq xx-imiittoq). Aatsitassarsiorniartoqartillugu piiaafﬁginiakkami sananeqaatit

mingutsitsisinnaasut, soorlu saffiugassat ogimaatsut, ganoq annertutiginerat ingerlatseqatigiifimmit misissorneqagqaassaaq,
tamatumalu kingorna suut aniatinneqartut sananeqaatinik mingusitsisuunik qanoq akoqartiginerat malinnaavigineqassalluni.
Taama Kalaallit Nunaanni pisuussutinik uumaatsunik iluaquteqarniarnerni aalajangersimasuni aniatitsinerit

malinnaavigineqarnerat malinnaaviginninnernut annerusunut iluaqutaasumik pingasutsigut ilanngunneqarsinnaapput.

1/ Sananeqaatit mingutsitsisuusut aallaaviini qanoq kimittutiginerinik annertutiginerinillu nakkutilliineq, tassa silaannarmut
imaanullu aniatitat eqqarsaatigalugit. Tamanna ullumikkut ingerlatseqatigiiffinnit namminernit taakkulu avatangiisitigut

siunnersortaannit isumagineqartarpoq.

2/ Piiaafhit qanitaanni sananeqaatinik mingutsitsisuusunik tigooraasut qanoq akogqartiginerannik nakkutilliineq; tassaasinnaavoq
geqqussat, uillut kanassulluunniit qanoq aqerlumik kviksglvimilluunniit akoqartiginerannik uuttortaaneq. Taama

malinnaaviginninneq ogartussanit taakkulu siunnersortaannit isumagineqartariagarpoq.

3/ Uumassusillit imminnut sunniuteqaqatigiifhiini pisuussutinik uumaatsunik iluaquteqarniarnermit sunnigaasut
nakkutigineqarnerat. Taamaaliortoqassaaq ilaatigut pifimmi annerusumi sunniutit paasiumallugit, ilaatigullu paasiniarlugu sunniutit
kingunerisinnaasai allat sootlu piniarnerup aalisarnerullu, suliffissuagarfiit allat, umiarsuit angallannerisa aamma / imaluunniit

silaannaap allanngoriartornerata taperiinnerisigut pitsaanngitsumik sunniisoqalersimanersoq paasiumallugu.

Nakkutiginninnerup taama ittup immikkoortortaasut assersuutigineqarsinnaasut ilaattut taaneqarsinnaavoq norgemiut Norgep
Svalbardillu sineriaani timmissanik imarmiunik nakkutiginninnerat 2005-imi aallartinneqartoq. Siunertarineqartoq tassaavoq
timmissat aqunneqarnissaannut ilisimasanik pitsaanerusunik pissarsissalluni aammalu inuit suliaasa soorlu uuliasiornerup
umiarsuartigullu angallannerup sunniutaat nalilersorsinnaassallugit. Suliniutit norskit naalagaaffiannit uuliasiortunillu
aningaasalersugaapput. Kalaallit Nunaanni uuliamik tunisassiortoqalissagaluarpat taama ittumik suliaqartogalernissaa
naleqqulluinnassagaluarpoq.

Kingulleq taaneqartoq suliassaqarfinni assigiinngitsuni uumassusileqarfinnik aallaaveqarluni aqutsinertut taaneqartumut

ilaassaaq.

Uumassusillit sunniuteq aqatigiigfiinik aallaaveqarluni aqutsineq

Ogqaatigineqareerusutut Kalaallit Nunaanni uumassusillit imminnut sunniuteqatigiifhi allanngoriartorput silaannaap
allanngoriartorneranik pissuteqartumik, assersuutigalugu ukiuunerani immap sikuusarnerata annikillerujussuarneratigut
takussutissaqartumik. Tamatuma malitsigisaanik imaatigut angalaneq assorsuaq ajornannginnerulersimavoq, aammalu aalisarnerup
annertusineratigut pisuussutinillu uumaatsunik piiaaffinnit nutaaniit angallavinnilu nutaani angallannerup annertusineratigut
Kalaallit Nunaata imartaani angallanneq annertusissasoq naatsorsuutigineqarpoq. Taama angallannerup annertusineratigut
uuliaarluernissaq ilimanarnerulersarpoq, aammalu umiarsuit immap iluatigut nipiliornermikkut uumasunut imaaniitunut
akornusersuisinnaassallutik. Akornusersuinerit taama ittut pisuussutinik uumaatsunik ujaasinikkut piiaanikkullu akornusersuinernut
allanut taputartuussinnaapput, taamalu miluumasut imarmiut sunnigaanerat annerulersinnaavoq sunniutit ataasiakkaat
taputartuunnerisigut pinngortumik*. Tamatuma saniatigut inuit suliaat avatangiisinut ilungersortitsisut allat soorlu suliffissuit,

aalisarneq piniarnerlu aamma katcullutik sunniuteqartarput. Sunniutit taama ittut naliliiffiginiarlugic malittarisassarsiornikkullu

aqussinnaajumallugit nunap immikkoortuani tamarmi inuit
suliaat (suliarilerumaagaattulluunniit naatsorsuutigineqartut)
avatangiisinut uumassusileqarfinnullu annertunerusunut
atatillugit isiginiartariaqarput kiisalu ataatsimoortillugit
nalilersorneqartariaqarlutik uumassusileqarfinnik tunngaveqarluni
aqutsinermut ilanngullugu (paasissutissiivik 15). Assersuutigalugu
uuliaarluernikkut piffimmi aalajangersimasumi appat piaggiortut
ikilisinneqarpata, taava tamaani amerliartoqqilersinnaanerat
piniarnikkut killilerneqassaaq, kingornalu piniaqqusiunnaarneq
appat amerliartoqgilernerannik nassatagassalluni. Taamaammat
suliassaqarfiit inuussutissarsiutillu assigiinngitsut aqutsinermi
ataatsimoortinneqarnissaat iluaqutaassaaq.

Kalaallit Nunaanni ajornartorsiut nutaaq tassaavoq uumasut
takornartat takkussuunnerat. Taama ittut maannamut imaani
avatangiisini ajornartorsiutaasimanngillat, imaatigut angallannerup
annerulerneratigut immallu kissarnerulerneratigut uumasut nutaat
allanik ingjaasinnaasut takkunnissaat aarlerinartoqarnerulerpoq.
Danmarkimi taama pisoqarsimavoq nuarluit toqunartullit
Mnemiapsis takkummata.

Uumassusillit kujataaniit imeq pertujaallisaat agqutigalugu
imaluunniit umiarsuup naqqaniillutik assartorneqartarput, immallu
kissarnerulerneratigut uumassusillit tamakku Kalaallit Nunaanni
kinguaassiulernissaat ilimanarnerulissaaq. Pissutsit tamakku
uumassusileqarfiit ataatsimut isigalugit aqutsinermut ilanngullugit
nakkutigisariaqarput, kiisalu pisuussutinik uumaatsunik siunissami
iluaquteqarniarnermut atatillugu avatangiisinut sunniutissanik
nassuiaatinut ilanngunneqartariagarlutik.

Pisuussutit uumaatsut pillugit aqutsinermut atatillugu
Danmarkimi Avatangiisinik Nukissiutinillu Misissuisoqarfiup
Pinngortitaleriffiullu ilisimaligaat uumassusileqarfinnik
aallaaveqarluni suleriaatsimut naleqqulluarput, tamatumanilu
avatangiisitigut inuiaqatigiitsigullu ajornartorsiutaalerumaartut

aaqginniarnissaannut tapertaasinnaallutik.

Upalungaarsimaneq

Kalaallit Nunaanni uuliamik qalluisoqalerpat

galluisogalissappalluunniit uuliamik magisoornissamut

upalungaarsimaneq (taamalu sunniutinik kingunerisinnaasaanik

killiliinissaq) pisariagarpoq. Upalungaarsimanerli
aamma sulianut allanut atatillugu imaatigut
angallannerup annertusiartuinnerani
assorsuaq pingaaruteqarpoq. Uuliamik
magqisoornermut upalungaarsimaneq
suliassarujussuuvoq, taamaammallu
immamit sikulimmit uuliamik katersinermi
atortorissaarutinik ineriartortitsisoqartarpoq
periatsit massakkut pigineqartut
naammattumik pitsaassuseqanngimmata.
Issittumi avatangiisini uuliap ajoqusiisarnera
kiisalu imartani assigiinngitsuni uuliap
nungujartorsinnaanera siammartarneralu
ilisimatusarfigineqartariaqarpoq, taamatullu
uumasoqarfiit innarlerneqarnissamut ganittut
nalunaarsorneqarnerat nanginneqassaaq
uuliamik magisoortoqassagaluarpat
sumi qanorlu akiuiniartogassanersoq
ilisimaarineqareerniassammat.
Upalungaarsimanerup ineriartortinnissaanut
tunngavissat pigineqareerput. 1999-ip
kingornaniit Kalaallit Nunaanni oqgartussat
piffinnik uuliamik magisoornermut
misikkarissunik nunap assinganut
nalunaarsuipput, maannalu Kitaa
tamakkerneqarsimalerpoq (avatangiisinut
tunngatillugu nunap assiliaq, takuuk
qupperneq xx), aammalu 2010-imi
2011-imilu uuliaqarneranik misissuilluni
qillerinerit soraarmata, ingerlatseqatigiiffillu
ingerlaqginniarani aalajangermat,
upalungaarsimanermi atortut Kalaallit
Nunaaniitsinneqartut tamarmik ogartussanut
tunniunneqarput. Taamaalilluni suliffeqarfik
Greenland Oil Spill Respons siunissami
upalungaarsimanermik isumaginnittussaq

pilersinneqarpogq.

Aqutsinerup uumassusileqarfinnik aallaaveqartup imarisai

Agutsineq uumassusilegarfinnik aallaavegartoq
pingaarutilinnik sisamanik imagarpogq.

Siulleq tassaavoq pinngortitap, avatangiisit aammalu suliat
avatangiisinut sunniuteqgartartut nakkutiginegarnerat.
Tassunga ilaasinnaavoq pisuussutinik uumaatsunik
iluaqutegarniarnermi ilaasariagavissoq, tassalu

avatangiisit malinnaaviginegarnerat. Avatangiisit
malinnaaviginegarneranni tassani pisuussutinik uumaatsunik
iluaqutegarniarnerup avatangiisinut pinngortitamullu
sunniutigisartagai kisimik qulaajarnegartariaganngillat,
kisiannili silaannaap allanngoriartornerata, ungasissumiit
mingutsitsinerup, inuit suliaasa soorlu suliffissuagarnerup,
aalisarnerup piniarnerullu kattullutik* sunniutaat
tamakkerlutik qulaajarneqartariagarput.

Avatangiisit malinnaaviginegarneratigut suut
naatsorsuutiginngisaraluit maluginiarnegalerpata
(allannguutit mingutsitsinermit silaannaalluunniit

Imarisaata pingajua tassaavoq kikkut attuumassutegartut
tamarmik inuussutissarsiutinit tamalaanit pisut, atuisut
aammalu ogartussat suliani aalajangiisarnernilu
peqataatinnegarnissaat. Aaqgiissutit attannegarsinnaasut
pilersinnegassappat tamanna pingaarutegavippog.

Kiisalu sammisagarfiit assigiinngitsut
sulegatigiisinnaasariagarput. Kalaallit Nunaanni
assersuutigalugu tassaassapput uuliasiortut, aalisartut
piniartullu kattuffii.

Aqutsinermut pilersaarut taama ittoq
allanngortinnegarsinnaassaag allannguutinut piuartartunut
nalegqussarsinnaagqullugu, pingaartumik soorlu
silaannaap allanngoriartornerata malitsigisaanik. Barentsip
imartaa pillugu norskit aqutsinermut pilersaarutaat
uumassusilegarfiit aallaavigalugit aqutseriaatsimut
assersuutissaavoq, pilersaarut taanna 2006-imi
sagqummersinnegarpog, 201 1-imi nutarternegarluni 2016-

allanngoriartorneranit pisuuppat?) aalajangersimasumik imilu nutartegginnegarluni.

ilisimatuussutsikkut misissuisogarsinnaanissaa (imarisaata
aappaa) qularnaarneqgassaag, pisariagarpallu pisuussutinik
uumaatsunik iluaqutegarniarnermi piumasagaatit
sakkortusinegarnerannut tapertaasinnaalluni.

Nunat tamalaat suleqatigiinnerat

Ajornartorsiutit siuliini taaneqartut ilarpassui issittumi tamarmi atuupput. Taamaammat
pisuussutinik uumaatsunik iluaquteqarniarneq pingaartumillu Kalaallit Nunaanni
uuliaqarneranik misissueqqissaarneq aqussinnaajumallugit ilisimasat pisariaqartinneqartut
katersorneqarneranni nunat tamalaat akornanni suleqatigiinnissaq periarfissaalluarpoq.
Assersuutigalugu Baffinip Ikerani Davis Stredimilu uuliaarluernermik akiuiniarnermut
canadamiut kalaallillu ataatsimut upalungaarsimanissaat takorloorneqarluarsinnaavoq.
Aammali avatangiisitigut piumasaqaatinik aalajangersaanerup suleqatigiiffiunissaa
sammineqarnerusariaqarpoq, tamatumanilu Issittumi Siunnersuisoqatigiit ataanni
isumaqatigiissut OSPAR aamma suleqatigiissitag PAME* nunat tamalaat akornanni
suliniarfigineqarsinnaapput. Aammattaaq uumasut issittumi nunat assigiinngitsut
akornanni ingerlaartartut aqunneqarnerat pillugu nunat tamalaat akornanni suleqatigiinneq
annertusartariaqarpoq, tamatumanilu Issiccumi Nunat Isumasioqatigiiffiata suleqatigiissitaat

atugassaqgissoq alla tassaavoq CAFF*.

Imai
Paasissutissat makku piginneqqaartussaanikkut illersugaapput ingerlateqqassanatillu

Assiliartaliussaq 8.2.
Qulleq: Kullorsuarmi
gimussimik sukkaniuttunik
isiginnaartut, april 2012.

Assiliisoq: David Boertmann.

Alleq: Kalaalimineerniarfik
piniartut aalisartullu

silami pisaminnik
tuniniaavigisarpaat.

Assiliisoq: Lars Maltha
Rasmussen.

Inerniliussat

Matumani naatsumik nassuiarneqassapput inerniliussat
misilittakkalluy Kalaallit Nunaanni oqartussanik

SIUNNErSUISATNerni Pissarsiarineqarsimasut.

Naternaq nunaavoq pukkitsuajaarsuaq taserpassuagartoq
kuuppassuagartorlu aammalu Kalaallit Nunaata nerlerisa
najugarisaat pingaarutilik.

Assiliisoq: David Boertmann. Milalinnguag.

Nanog. Assilisoq: David Boertmann Assiliisoq: David Boertmann.

Imai
t makku piginneqqaartussaanikkut illersugaapput ingerlateqqassanatillu

Aallarniummi oqaatigineqartutut avatangiisinut sunniinertaqanngitsumik pisuussutinik uumaatsunik
iluaquteqarniarneq ingerlanneqarsinnaanngilaq. Kisiannili 1974-imi Maarmorilimmi aqerlumik
zinkimillu pilaavimmiit mingutsitsisoqarnera nassuerutigineqarmalli Kalaallit Nunaanni pisuussutinik
uumaatsunik iluaquteqarniarnermi annerusumik avatangiisitigut ajornartorsiuteqartoqarsimanngilaq.
Tamatumunnga pissutaatinneqarsinnaapput aatsitassarsiorfiit amerlanngitsuinnaat pilersinneqarsimanerat,
uuliaqarneranik misissueqqissaarnerup killeqarsimanera, aammalu aatsitassarsiorfiit ingerlasimasut eqqaaviini
svovlsyriliornikkut annerusumik ajornartorsiuteqartogarsimannginnera.

Kisiannili aamma avatangiisit sunnigaanerat killilersimaarniarlugu oqartussat malittarisassatigut
aquitsinerata pingaarutaa suusupagisassaanngilaq, aammalu nassuerutigineqartariaqarpoq avatangiisitigut

malittarisassaqartitsineq 1974-imiilli atorneqgalersimasoq iluatsissimammat.

Kalaallit Nunaanni oqartussanut avatangiisinut tunngasutigut siunnersuisarnikkut misiliccakkat takutippaat:

* pitsaasumik siunnersuisinnaassagaanni avatangiisit pinngortitarlu pillugit ilisimasat
nutartersimasariaqarput

* aamma siunnersuissagaanni uumasusillit avatangiisinilu akuutissat pillugit ilinniagaqarluarsimanissaq
pisariagarpoq

* aatsitassarsiorfiit suliaat pillugit erseqqissunik, eqqorluartunik gaffasissunillu avatangiisitigut
piumasagaateqartoqartariaqarpoq, aammalu ingerlatseqatigiiffiit pilersaarusiornerminniilli
piumasaqaatinik taakkunannga ilisimasaqartariagarput.

* Avatangiisinut sunniutissanik nassuiaat suliat avatangiisitigut aqunneqarneranni sakkussat
pingaarnersaraat

e ilisimatusarneq siunnersuinerup pitsaassusianut eqqorluassusianullu iluaqutaasarpoq.

Kalaallit Nunaanni pisuussutinik uumaatsunik iluaquteqarniarneq kinguariartulersimagaluartoq misiliccakkat
tamakku atuinnarnissaat pingaaruteqarpoq.

Naak malittarisassaqartitsisoqaraluartoq ingerlatat kinguneqarnerat sumi tamaani takuneqarsinnaasarpoq
/ uuttorneqarsinnaasarpoq. Piffinni amerlagisuni nunami qamutit aqqutaat suli ersipput, immap naqqani
misissueqqissaarluni gilleriffiusimasuni gillernerlukogarpoq, aammalu nunami assagagarpoq assannerlukunik
akuiarnerlukunillu imaqartunik. Tamakkuli avatangiisitigut navianaateqarnerunatik nunap kusanassusianut
attuumassuteqarnerupput, assersuutigalugu Kalaallit Nunaanni eqqaavissuarpassuit taakkunannga
ajornartorsiutaaneroqaat.

Kisiannili avatangiisitigut piumasaqaatit ganoq sukangatigisut piumasaqaatigineqassanersut politikkikkut
aalajangigassaavoq, aammalu pissutsit allanngorsinnaapput assersuutigalugu Kalaallit Nunaanni
ingerlatsinissaq aningaasatigut kajuminnarnerulersikkumallugu, tassami avatangiisitigut piumasaqaatit
malinniarnerat aningaasanik naleqanngitsoortanngimmat.

Nunarsuarmiogatigiinnit isigalugu uuliagarneranik misissueqgissaarnermi avatangiisigut aqutsineq
Norgemi aqutsinermut assersuunneqarsinnaavoq, ullumikkullu Norgemi aqutsineq piumasaqaatit
pitsaassusiinut uuttuutigineqakkajuppoq, aammalu aatsitassarsiornerit eqqarsaatigalugit nunat tamalaat
akornanni piumasagqaatit qaffasinnerpaat, soorlu Canadami Australiamilu atugaasut angumaneqarnissaat

ilungersuutigineqarpoq.

Imai
Paasissutissat makku piginneqqaartussaanikkut illersugaapput ingerlateqqassanatillu



Nassuttuumi sila anorerpaluttog.juli 2005.
Assiliisoq: David Boertmann.

Oqgaatsit nassuiaataat naalisaatillu

Alkylphenolit Sananeqaatit
uumassusilinnut akuliuttartut
Phenolringinik alkylgruppenillu akullit.
Hormoninik akornusersuisartutut
ilisimaneqarput.

Anorthosit Aatsitassat feldspatiusoq
gaamasoq, aluminiuliornermi atorsinnaasoq
kiisalu galipaatinut, glasfiberinut
plasticinullu kinersaatigineqartartoq.

Avatangiisitigut periaatsit pitsaanerpaat.
Periaatsinik pitsannik atuineq imaappoq
ingerlatseqatigiiffiup avatangiisitigut
iliuutsit nakkutilliinemilu periaatsit
naleqqunnerpaat tapertariissillugit atussagai.
Aamma takuuk nittartagaq: htep://www.
ospar.org/about/principles/ bat-bep

Atortorissaarutit
pissarsiarineqarsinnaasut
pitsaanerpaat Atortorissaarutit taakku
atorneqarnerat imaappoq avatangiisinut
sunniutit annikinnerpaatinniarlugit
pinaveersimatinniarlugillu
ingerlatseqatigiiffiup atortorissaarutit
pissarsiarineqarsinnaasut pitsaanerpaat
atussagai: Aamma takuuk nittartagaq:
http://www. ospar.org/about/principles/

bat-bep

Aniasoorneq Taaguutaavoq
gassimik uuliamilluunniit qilleriviup

aqunneqarsinnaajunnaarneranut aammalu
gassip / uuliap anialerneranut.

Aatsitassanut Ikummatissanullu
Pisortaqarfik (Aatsitassanut
Aqutsisoqarfiup taaguutitoqaa).

Aallaavimmini sakkortussusia Immami
nipip nagqitsinerata aallaavimmini
sakkortussusia. Uuttuutaasarpoq

dBre 1 yPa @ 1 m (1 meterimik
ungasitsigalugu nagqitsinerup 1
mikropascalimut sanilliullugu sakortussusaa
decibelinngorlugu). Pa naqgitsinerup
angissusaa aalajangersimasumut
uuttuutaavoq.

Arrortitsineq arrorsaatillu Suup imerpalup
aggorneqarsinnaanngitsortaanik, soorlu
uuliamik imermiittunik arrortitsineq.
Piartorneq taanna arrorsaasiinikkut
pilertornerulersinneqarsinnaavoq.
Arrorsaatit uuliamik

mikisuararsuanngorlugu agguisarput (70
um-mit minnerulersillugu), taakkulu
imermut akuleruttarput (soorlu immuk
imermi). Taamaalisitsisarneq marlunnik
iluaqutitaqarpoq: Ilaatigut uulia
pilertortumik imerpallanneqartarpoq
toqunarunnaarsillugu, ilaatigut uulia
agguararluni uumasuaqqanut uuliamik
nungusaasartunut piuminarnerulersarpoq,
taamaalillunillunilu pilertornerusumik
nungujartorsinnaalissalluni. Arrorsaatit
assigiinngissitaartuullutik uuliakkunnut
assigiinngitsunut immallu tarajuussusianut
naleqqussagaasarput. Arrorsaatit
sananeqaatip qaavata patajaassusianik
annikillisitsisarput taamalu imeq
uuliarlu ajornannginnerusumik
akulerussinnaanngortittarlugit

taamalu mikisuaqqanut uuliaq
aggorsinnaanngortarlugu. Arrorsaatit
atorluarsinnaassagunik imaani
aalaterluarneqartariagarput.

Aatsitassat suliffissuarni atorneqartartut
Aatsitassanut saffiugassaanngitsunut,
erlinnartuunngitsunut imaluunniit
uuliaanngitsunut / gassiunngitsunut

il.il. ataatsimut taaguut.

Taakku amerlasoorsuullutik
naammattuugassaakkajupput,
akikitsuullutik aammalu suliffissuarni
assigiinngitsutigut atorneqartarlutik.

Avatangiisit allanngortinneqartigatik
qanogq issusiinik nalunaarusiaq.
Nalunaarusiaq taanna suliat aallartitsinnagit
ingerlatseqatigiiffimmit suliarineqassaaq.

Avatangiisit misissuiffigineqarnissaannut
pilersaarut. Pilersaarut taanna suliat
sioqqullugit avatangiisit qanoq issusiinik
misissuineq avatangiisitigullu misissuinerit
allat pillugit ingerlatseqatigiiffiup
saqqummiutassaraa.

Akilersinnaassutsimik misissuineq
Aatsitassarsiorfiliariniakkap aningaasatigut
imminut akilersinnaaneranik naliliineq.
Tuluttoorlugu feasibility study.

Avatangiisinut sunniutissanik naliliineq
(tuluttut EIA — Environmental Impact
Assessment), takuuk qupperneq xx.

Imai

Avataani gillerinermi akuutissat Taakku
akuutissanut immap naqqani qillerinermi
perrassaatinut akuliunneqartartunut
ataatsimut taaguutaapput.

Aatsitassat qaqutigoortut REE Aatsitassat
qaqutigoortut. Pinngoqqaatit qgassiit in-
naalligassamik atortulersuutinik nioqqutis-
sionermi atorneqartartut. Assersuutigalugit
taaneqarsinnaapput scandium (Sc), lanthan
(La) aamma yttrium (Y).

Aakkarnersuaqarfik Imaq annerusumik
minnerusumilluunniit sikoganngitsoq
sikumit avatangerneqarsimasoq.

Taakku pingaartumik ukiuunerani
miluumasunut imarmiunut timmissanullu
amerlasoorsuakkuutaanut katersuuffiullutik
pingaaruteqarput.

Akuiarnerlukut Aatsitassarsiorfimmit
eqqakkat akuiagassaq akuiarneqareeraangat
sinneruttartut.

BOD Uumassusillup iltimik
pisariaqartitsinera.

CAFF Issittumi Siunnersuisoqatigiit
ataanni suleqatigiissitat (Conservation of
Flora and Fauna) Naasunik uumasunillu,
kiisalu taakku ganoq illersugaanissaannik
suliaqartartoq. Takuuk nittartagaq: heep://

www.caff.is/

CBD Convention on Biological
Diversity = Uumasoqatigiikkuutaat
ikiliarcunnginnissaanik isumaqatigiissut,
hteps:// www.cbd.int/

COD Akuutissat iltimik atuinerat
(Chemical Oxygen Demand).

DCE Danmarkimi Avatangiisinik
Nukissiutinillu Misissuisoqarfik — DCE,
Aarhus Universitet.

EEZ Aningaasarsiornikkut oqartussaaffik
Imartaq Naalagaaffiit Peqatigiit
isumaqatigiissutaat naapertorlugu
naalagaaffiup aningaasarsiornikkut imaanilu
pisuussutitigut iluaquteqarfigisinnaasaa,
tassungalu ilaapput imermit anorimillu
nukissiorneq. Imartaq taanna sinerissami
ikkattup agguaqatigiisinneraniit avammut
narlusuumik 200 sgmilinut atavoq.

EU Europami Naalagaaffiit Kattufhiat

Paasissutissat makku piginneqqaartussaanikkut illersugaapput ingerlateqqassanatillu

Nunarsuup sananeqaataasa pissusii
Nunarsuup, immap silaannaallu pissusiinik
ilisimasagarneq

GEUS Danmarkimi Kalaallillu Nunaanni
Ujarasiuutut Misissuisoqarfik

GTO Gronlands Tekniske Organisation,
suliffeqarfiuvoq Kalaallit Nunaanni
teknikkikkut suliassanik tamanik
suliaqartarsimasoq. 1986-imi
Namminersornerullutik Oqartussanut
nuunnneqarpoq, tamatuma kingorna
suliffeqarfinnut assigiinngitsorpassuarnut
aggorneqarpoq, ilaatigut tassaallutik
Nukissiorfik aammalu Asiaq.

HOCNF Akuutissat avataani
uuliasiornermi atorneqartartut
nalunaarsornissaannut
piumasaqaasiorfiunissaannullu OSPAR-
ip periaasia. Aamma takuuk nittartagaq:
http://www.ospar. org/work-areas/oic/
chemicals

HSE Peqginneq, isumannaallisaaneq
aammalu avatangiisit (Health Safety and
Environment).

Issittumi Nunat Isumasioqatigiiffiat
Naalagaafhiit issittumiittut suleqatigiifhiat:
USA, Canada, Kalallit Nunaat/Danmark,
Norge, Sverige, Finland, Island aamma
Rusland. Nunat inoqqaat tamaaniittut
sinniisuutitaqarput. Takuuk nittartagaq:
hetp://www. arctic-council.org/

IMO Nunat tamalaat imaatigut
angallanneq pillugu suleqatigiiffiat
Naalagaafhit Peqatigiit ataaniittoq
(International Maritime Organization),

nittartagaq takuuk: htep://www. imo.org/
en/About/Pages/Default.aspx

ISB Piffimmi ikuallaaneq Uuliap
magqisoorfiusumi ikuallanneqarnera

Immap nillertup koraalii Koralit immami
nillertumi itisoorsuarmi uumasartut.
Taakku kinnganernit qallerneqarnermut,
soorlu qillernerlukunit qallerneqarnermut,
malussarissuupput. Aatsaat qanitcukkut
taakku Kalaallit Nunaata imartaani nassa-
arineqarput. Piffiit taama ittunik koraleqar-
fiusut uumassusillit uumafhiillu navianartor-
siortut pillugit OSPAR-ip allassimaffianut
ilanngunneqarput.

Imaani uumassusileqarfiit
innarleqqajaasinnaasut (Vulnerable
Marine Ecosystems), aamma takuuk

nittartagaq: heep://www.ices.dk/marine-

data/ data-portals/Pages/vulnerable-marine-
ecosystems.aspx

Inuiaqatigiinnut sunniutissanik
naliliineq (tuluttut STA — Social Impact
Assessment) https://www.govmin. gl/
images/stories/minerals/sia_guide- line/
SIA_guideline.pdf

Kiisortut piniarnerat Kiisortut
piniakkamik amerlassusiinut sunniutaat

MARPOL Umiarsuarniit mingutsitsinerup
pinaveersaartinneqarneranut nunat tamalaat
isumaqatigiissutaat. Nunat tamalaat imartat
pillugit isumaqatigiissutaasa pingaarnerit
ilaat, tassuunalu imaani umiarsuit
mingutsitsinerat killilersimaarneqarlunilu
pinaveersaartinneqassaaq, nittartagaq

una takuuk: hetp://www.imo. org/en/
About/Conventions/ListOf- Conventions/

the-Prevention-of-Pollution- from-Ships-
(MARPOL).aspx

Misissueqqissaarluni qillerineq Nunap
iluanut gillerineq uuliaqarneranik
gasseqarneranilluunniit misissuiffiusoq.

Negerooruteqartitsineq Piffissaq oqartussat
piffinnik aalajangersimasunik pisuussutinik
uumaatsunik iluaquteqarniarfissanik
neqerooruteqarfigisaat

Nunaviup avammut atanera Nunaviup
ilaa imaanut atasoq.

NOAA National Oceanic and Atmos-
pheric Administration. Amerikamiut
ilisimatusarfiat silap, uumassusillit
allarpassuillu malinnaavigineqarnerannik
suliagartoq.

NORM (Naturally Occurring Radioactive
Material). Sananeqaatit namminneerlutik
radiup qinngornillit

NORSOK Piumasaqaatit NORSOK,
tassaapput teknikkikkut piumasaqaatit
Norgemi uuliasiortut malitassaat,
taakkunuunalu isumannaallisaaneq,
nalitusaaaneq aningaasarsiorluarnerlu
anguniagaapput. Taakku suliffeqarfiit
uuliasiortut aalajangersimasunik
piumasaqaateqarfigineqarnissaannut
najoqqutassiatut atorput.

Imai

Ogaatsit nassuiaataat naalisaatillu

Olivin Aatsitassaq saviminiliornermi
aluminiuliornermilu atorneqartartoq

OSPAR Tassaavoq Oslo / Parisimi
naalagaafhiit isumaqatigiissutaat Atlantikup
avannaata kangiani imaani avatangiisit
illersorneqarnissaannut tunngasoq
(paasissutissiivk 7), takuuk aamma una

nittartagaq: heep://www.ospar.org

Orsugiak Aatsitassat akui malillugit
taaguutilik Na3AIF6. Siusinnerusukkut
aluminiuliornermi atorneqartartoq,
Kalaallillu Nunaanni peqarfik Sorsunnersuit
aappaanni assut sorsuunnermut
pingaaruteqarpoq.

PAH Polyaromatiske kulbrinter imaluunniit
polycykliske aromatiske kulbrinter.
Ikummatissiassat benzenringenik
pingasunik amerlanerusunilluunniit
pinnguutillit. Taakku uuliami
suliarineqanngitsumi tassanngalu
tunisassiani nassaassaasarput,

taakkulu sananeqaatit organiskiusut
ikummarlukuiniittarput ilaatigullu tupap
pujuani, biilit pujuini usserummilu
nassaassaasarput, taakkulu uumassusillit
akorisarpaat. Arlallit, soorlu benzopyren,
krafteqalernartuupput. Nittartagaq aamma
una takuuk: hetp://www.denstoredanske.
dk/ It, teknik og naturvidenskab/Kemi/
CMLMMSMM — i i —
hydrocarboner)

PAME Issittumi Siunnersuisoqatigiit
ataanni suleqatigiissitat (Protection of the
Arctic Marine Environment). Issittumi
imaani avatangiisit illersorneqarnissaannik
suliaqarput. Takuuk nittartagaq: heep://

www.pame.is/
PCB Polyklorede biphenyler.

Sananeqaatit assorsuaq mingutsitsisartut
arrortikkuminaagqisullu, taakku suliffissuarni
sananeqartarput aammalu innaallagissamik
atortulinnik illuliornermilu atortussanik
sanaartornermi atorneqartarnikuullutik.

PDO Pacific Decadal Oscillation.
Manerassuup avannarpasissuani silap ukiut
qulikkaakannerlugit allanngortarnera.

Piiarnerlukut Aatsitassarsiorfinnit
iginneqartartut, taakku tassaapput ujaqqat
iluaqutiginiakkat pissarsiariniarlugit
piiaqqaagassaasut.

Paasissutissat makku piginneqqaartussaanikkut illersugaapput ingerlateqqassanatillu

Pisanik inuussuteqarneq Tuluttoorlugu
subsistence economy. Tamatumamani
aalisakkat, timmissat miluumasullu
nammineq pisat inuuniutigineqartarput.

PFOS Perfluorooctanesulfonate. Minguit
timimut akuliuttartut arrortikkuminaatsut,
taakku suut qaavinut illersuutitut
qatserinermilu atortunut atorneqartarput.

PLONOR PLONOR: Pose Little

or No Risk to the Environment.
Akuutissanut avataani gillerinermi
atorneqartartunut OSPAR allassimafhia,
taakku imaani avatangiisinut
annikitsuinnarmik navianartorsiortitsisutut
navianartorsiortitsinngitsutulluunniit
isigineqarput. Aamma takuuk nittartagaq:
http://www.ospar.org/ work-areas/oic/
chemicals

POP Persistent Organic

Pollutants. Minguit timimut
akuliuttarcut arrortikkuminaatsut.
Sananeqaatit assut mingutsitsisartut
toqunartullu qasseerpassuit, taakku
uumasuaraajaatini, arrorsaatini
aammalu akuutissani suliffissuarni
atorneqartuni naammattuugassaapput.
Nerisareqatigiikkuutaat timaanni
eqiteruttarput.

PROBAS PROBAS Danmarkimi
Sullivinnik Nakkutilliisoqarfiup

kiisalu Avatangiisinik Aqutsisoqarfiup
ataatsimoorullugu paasissutissaasivigaat.
Paasissutissaasivik 1980-imi
Arbejdsmiljpinstitutimi Tunisassianik
nalunaarsuifimmi pilersinneqarpogq.
PROBAS avatangiisitigut suliffimmilu
avatangiisitigut ogartussaqarfinnut
sakkussaavoq pingaarutilik. PROBAS
atorlugu akuutissat Danmarkimi
nioqqutigineqartut pillugit paasissutissat
kingulliit pissarsiarigasuarneqarsinnaapput.
Akuutissat avatangiisini sulifimmilu
avatangiisinik navianassusiinik naliliinermi
atorneqartarput.

Prakambrium Nunarsuup
oqaluttuassartaani piffissaq siusinnerpaaq
ukiut 4,6 mia. matuma siornaniit 542
millionit matuma siornannut atasoq.

Periusissiorfiusumik avatangiisinik
naliliinerit, takuuk qupperneq xx.

Puttallartitsineq Periaaseq
akuiagassamiit aatsitassanik nalilinnik
immikkoortitsinermi atorneqartartoq.

Akuiagassaq qaajuusaasanngorneqartarpoq
imerpallallugulu akuutissat

atorlugit (annermik xanthatinik)
nigguusanngortillugu imermut
akuliukkumajunnaartinneqartarluni.
Tamatuma kingorna

puaasaliortitsinikkut puttallartillugu
qalipaarneqarsinnaanngortarpoq.

Qaarsut kinnganernit pinngortut
Qaarsut ganganitsat nungoorlutik
kinnganerisa qaleriiaarnerannit
naqinneqarnerannillu pinngortut.

Qaarsoqqik Nunap iluata pisoqaanersaa,
ujaqqat kinnganikunit pinngortut
ataanniittoq. Kalaallit Nunaanni
gnejsiukkajuppoq.

Qeriuaannartoq Issittumi nunap
qaleriissiternerisa ilaat geriuaannartoq.

Qagitassamik gillerineq Nunap iluani
qillerineq qaqitassamik gilleriviusoq

— tassa qillerivimmi sananeqaammik
ilivitsukaamik misissugassamik
qagqitsiviusoq.

Qilligaq magqitsivik Qilligaq imermik
qillerinermilu perrassaatikumik

il.il. nunap iluanut utertitassanik
magitsivigineqartoq. Nunap iluani
uuliaqarfiup imermik immerneratigut
uuliamik pissarsiariuminarsaanermut
atorneqarsinnaasoq.

Qillerinermi perrassaat. Nunami
itisuumik qilleriniartilluni
akuliunneqartartoq, assersuutigalugu
uuliasiortilluni. Atorneqartarpoq
perrassaatitut, qillikkamut patajaallisaatitut,
qillernerlukunik qalloruminarsaanermut
aammalu qillerivimmi nagitsinerup
annaanaveersaarneranut.

Imermik, uuliamik imaluunniic

inuit imerpalasuliaannik
akoqarsinnaavoq aammalu

akuutissanik assigiinngitsorpassuarnik
akoornegqartarluni.

Qillernerlukut Qillerivimmiit
qillernerlukut. Amerlanertigut sioqqatut
ittuusarput.

Ramsareqarfiit Masarsuit
illersorneqarnisssaannik isumagqatigiissut
(Ramsar) naapertorlugu piffiit nunat
tamalaat akornanni pingaarutilittut

nalilikkat.

ROV Angallatit inuttaganngitsut asianit
aquttakkat.

Sananeqaatit hormoninik
akornusersuisartut Sananeqaatit
taakku inuup uumasullu
pinngortitaassutsiminnik hormoniisut
sunniuttarput hormoninulluunniit
sunniuteqartarlutik. Sananeqaatit taama
ittut hormoninik akornusersuilersarput
assersuutigalugulu siuteruunut
arnaviaagaluarlutik angutivissatut
kinguaassiuteqalersitsisarlutik.

SECA Sulphur Emission Control Areas
(Svovlemik aniatitsisoqarnissaanut
nakkutigisat) MARPOL-imit toqqakkat,

takuuk nittartagaq htep:// www.imo.org/

Documents/sulphur %20 limits %20FAQ.

pdf

Sajuppillatsitsisarluni misissuinerit
Nipip maligaasai atorlugit nunap
sananeqaataanik misissuinerit, takuuk
paasissutissiivik 3 qupperneq xx-imiittoq.

Sunniutit kattunneri Suut
avatangiisinut ilungersunartorsiortitsisut
ataatsimut kattunneri. Amerlanertigut
kattunnermikkut sunniutaat
sakkortunerulersarpoq.

Spongit Pupiit imermi taratsumilu
uumasartut.

Saffiugassat oqimaatsut tassaapput
saffiugassat suulluunniit saviminermit
ogimaannerusut. Zink saffiugassat
ogimaatsut oginnersaraat, kuultilu
ogimaannersaralugu. Taagut pingaartumik
zinkimut, agerlumut, cadmiummimut,
kvikselvimut, kanngussammut

ilaannilu kromimut nikkelimullu
atorneqakkajupput.

Sioqqat ogimaatsut Sioqqat aatsitassanik
ogimaatsunik assut akullit, soorlu
magnetimik, ilmenitimik aamma
zirkonimik. Kalaallit Nunaanni

sioqqat oqimaatsut ilmenitsillit
misissoqgissaarnegarput titaniummik
pissarsiviunissaat siunertaralugu.

Sajukulaartitsissut Vibroseis Nunap
qaaniit sajukulaartitsissut sakkortooq
atorlugu nunap iluanik misissuineq.

Siunnaq Siunnaq aalisakkap siutaata
ilorliup iluaniittarpogq, kalkimik
sananeqaateqarpoq aalisakkallu uumanera

tamaat alliartortarluni. Siunnap
qaleriissiternerisa kisinnerisigut aalisakkat
utoqqaassusia paasineqarsinnaavoq (soorlu
orpik kipillugu nigaliisa kisinnerisut).
Saarullik, siunnaa assilisaq, pisarineqarami
ukiut tallimassaat uumasimavoq.

Toqussutaanngitsumik
toqunartoqalerneq Toqunartoqalerneq
allatigulluunniit sunniineq
uumassusilimmit toqqutaanngitsut,
kisiannili piginnaanikillissutaasartut, soorlu
kinguaassiornermik neriniarnermilluunniit
ajornerulersitsisartut. Uumasoqatigiinni
ataasiakkaat amerlasuut taama
sunnigaappata uumasoqatigiit ikilinerannik
nassataqarsinnaavoq.

Uumassusilik uumassusileqarfimmi
pinngitsoorneqarsinnaanngitsoq.

Uumassusileqarfinni toqunartulerineq
Toqunartut uumassusileqarfinni, naasunilu
uumasunilu siammartarnerannik
sunniutaannillu ilinniarneq.

Ujaqqat nunap iluanit nillikartut
Ujaqqat nunap iluaneersut (anngaq),
qaarsunut eqgaminniittumut nillikarnerit.

Uumassusillit ingiaasartut

Uumasut naasulluunniit sumut
najorsimanngisaraluaminnut inunnit
nuunneqarlutik aqutassaanngitsumik
siammariartupiloorlutik uumassusilinnik
tamaaniittunik ingiaasartut.

Uuliasiorfiusimanngitsut
Siusinnerusukkut uuliamik
ujaasiffiusimanngitsut aammalu nunap ilua
ilisimaneqanngitsoq.

Upalungaarsimaneq Uuliaarluerneq
peerniarlugu akiorniarlugulu
atortulersuutit pilersaarutillu.

Uumassusilinnit tiguneqarsinnaassuseq
Suup sananeqaatip uumassusilinnit
tiguneqarsinnaassusianik nassuiaataavoq.

Uumassuileqarfiit aallaavigalugit
aqutsineq EBM (Ecosystem Based
Management).

Imai

Miljobiblioteket tassaavoq Danmarkimi
Kalaallillu Nunaanni pinngortitaq avatangii-
sillu pillugit paasiuminarsakkanik sagqum-
mersitsisarfiusoq. Saggqummersittakkatigut
pinngortitaq inuiaqatigiillu pillugit ilisimasat
pingaarutillit atuartartunut pinngortitamik
avatangiisinillu soqutiginittunut ingerlateq-
qginneqartarput, pinngortitallu pisuussutai,
inuiaqgatigiit taakkununnga soqutiginninne-
rat aammalu avatangiisinut tunngasut sooq
ilisimatusarfigisariagarnerat sagqummiun-

niarneqartarluni. Sagqummersittakkani

atuakkat pinngortitami pisartut inunnut
amerlanernut soqutiginaatillit nassuiarne-
qartarput aammalu avatangiisitigut ajornar-
torsiutinik ilisimatusartut misissuisarnerinik
aaqqiiniartarnerinillu oqaluttuartarlutik.

Miljgbiblioteket DCE - Avatangiisinik
Nukissiutinillu Misissuisoqarfik kiisalu
Aarhus Universitetsforlag suleqatigalugit
sagqummersinneqartarpod.

Kalaallit Nunaanni pinngortitaq pisuussute-
dadaaq. Nuna imarlu immikkuullarissunik uu-
masodqarlutillu naasoqarput, nunallu ilua
uumaatsunik pisuussuterpassuagarpoq.
Pisuussutit uumaatsut siunissami inuiaqati-
giinnut kalaallinut annertuumik isertitaqaa-
taalersinnaapput. Kisiannili pisuussutinik
uumaatsunik misissueqgissaarneq piiaanerlu
pinngortitamut avatangiisinullu sunniuteqar-
tarput massakkullu inuussutissarsiutaasunut
akornusiisinnaallutik. Kalaallit Nunaat pisuus-
sutiminik uumassusilinnik - aalisakkanillu uu-
masunillu - isumalluutilerujussuuvoq, aamma
takornariartitsineq isaatitsivittut annertusiar-
torpoq, taamaammat pinngortitap avatangiisil-
lu innarlerneqannginnissaat Kalaallit Nunaanni
ogartussanut pingaarutilerujussuuvod.

Kalaallit Nunaanni Avatangiisit pisuussutil-
lu uumaatsut pisuussutinik uumaatsunik
iluaquteqarniarnernik avatangiisitigut ajor-
nartorsiulersitsisinnaasunik ersersitsisuuvoq.
Taamaadqataanillu avatangiisit pillugit pitsaa-
nerpaamik aqutsisinnaajumalluni Kalaallit
Nunaanni avatangiisinik pinngortitamillu
ilisimasaqgarnerup oqgartussanut siunnersui-
sartunullu ganoq pingaartigineranik ersersit-
sisuuvoq. Aamma tassuuna takutinneqarpoq
atortorissaarutinik pitsaanerpaanik atuinis-
saannik nunallu tamalaat isumagqatigiissu-

taannik atuinissaannik ingerlatseqatigiiffinnut
piumasaqaateqarnikkut avatangiisit sunnigaa-
nerisa minnerpaatinnissaat qularnaarneqartar-
toq.

